I CHA'LIBAL JINI YAJCABILO'
BA AJSUBT'ANOB NUMEL

Dios ti wa ala mi quej i choc tyalel
Ch'ujul ba i Ch'ujlel

1 1 P'untyabilet ba Tedfilo. Ti yamba
jun tsa' ba ¢ faxan ts'ijbubet tic
ts'ijbubet pejtyel tsa' ba i mele Jesus. Tic
ts'ijbubet je'el pejtyel tsa' ba i cantisa
c'alal ti tyejchibal,
2 c'alal jintyo ti pajyi letsel ti panchan.
Che' fiac max tyo lets ti panchan, Jests ti
yajca jini mu' ba i choque' majlel ti
subt'an. Ti Ch'ujul ba i Ch'ujlel ti' cantisa
yajcabilo' ba ajsubt'afiob fiumel. Ti'
cantisa pejtyel bajche' yom mi' cha'lefiob
trofiel.
3 Che' fiac ti ujti yac' i ba ti sajtyel Jests
ti' cha' pasa i ba ti yoque i cuxtyalel ti'
tyojlelob tsa' ba i fiaxan yajcayob. C'alal
ti iumi cuarenta q'uin ti' chac pasa i ba
cha'an tsiquil melelach cha' cuxulix. Ti'
subeyob cabal t'an cha'an i yumintyel
Dios.
4 Che' ya' tyo an Jests yic'otyob jini
yajcabilo' ba ajsubt'afiob fiumel ti' wa
subeyob cha'an mach yom loq'uicob
majlel ti jini lum Jerusalén ba i c'aba'. Ti'
subeyob: Pijtyanla wa'wa'i jintyo mi
ts'actiyel tsa' ba yala ¢ Tyat. Como mi
quej i choc tyalel jini Ch'ujul ba i Ch'ujlel
che' bajche! tic subetla.
5 Wajali Juan ti yac'a ch'am ja'. Pero
ma'ix jal wale Dios mi quej i yaq'uenetla
Ch'ujul ba i Ch'ujlel. Che' ti yala Jests.

Jestis ti letsi ti panchan

6 Che' cha' much'quibilob jini yajcabilo’
ba ajsubt'afiob fiumel ti' c'ajtibeyob
Jestis: C Yum, ¢jalajqui mi quej a wotsan
ti ye'tyel juntiquil israel ba cha'an ti'
q'uexol mach ba israel? che' ti'
c'ajtibeyob.

7 Jests ti' jac'a: Mach la' wenta la'
fia'tyan baqui ba ora baqui ba q'uin mi
quej i cha' aq'uentyel. Jifiach i bajiiel

yujil isujm ¢ Tyat am ba ti panchan.

8 Che' mi yochel ti la' pusic'al Ch'ujul ba
i Ch'ujlel Dios mi quej i yaq'uefietla la'
p'atyalel. Mi quej la' loq'uel majlel 1a'
sube' j c'aba wa' ti Jerusalén yic'ot ti
pejtyel panimil tyac Judea ba i c'aba'
yic'ot Samaria ba i c'aba'. C'alal mi quej
la' majlel ti mds fiajt tyac ba pafnimil.
Che' ti yala Jests.

9 Che' fiac ti ujti i lu' subefiob tsa'ix pajyi
letsel Jesus ti panchan. Jini yajcabilo' ba
ajsubt'afiob fiumel chancol tyo i chac
q'uelob Jestis che' nac ti letsi ti panchan.
Ti tyali tyocal tsa' ba maca. Mach'anix ti'
bej ilayob.

10 Chancol tyo i ch'uj q'uelob ti chan ba'
chancol i letsel majlel Jests. Che' jini ti
queji i q'uelob ya' wa'al cha'tiquil winic
ti' t'ejlob. Noj sasac i pislel.

11 Ti yalayob: Winicob ch'oyolet ba la ti
pafimil Galilea ba i c'aba', ;chucoch wa'
tyo chac wa'aletla a q'uele' chan? Jini
Jests tsa' ba pajyi letsel ti panchan wa'
ba' afietla mi quejel i cha' tyalel cha'ach
bajche' ti la' wila ti majli ti panchan.
Cha'ach ti subentiyob.

Ti yajcayob Matias cha'an
i q'uexol Judas

12 Ya' anob ti jump'ej wits Olivajol ba i
c'aba’' che' ti ujti pejtyel jini. Ti cha'
sujtiyob majlel ti Jerusalén. Mach'an
fiajt. Che' bajche' jump'ej jach kilémetro
i najtlel.

13 Che' fiac ti c'otiyob ti Jerusalén ti
ochiyob ti otyot. Ti letsiyob ti yamba
junlajm ba' ti poj ajniyob Pedro yic'ot
Jacobo. Ya'an Juan je'el yic'ot Andrés,
Felipe, Tomds, Bartolomé, Mateo, Jacobo
i yalobil ba Alfeo. Ya'an je'el Simén
ch'oyol ba ba'an junmujch'o' ba
cananistajo' ba i c'aba', yic'ot Judas i
yijts'in Jacobo.

14 Ti jump'ejlob i pusic'al ti chac

much'quiyob i ba ti oracién yic'ot i
yijts'ifiob Jests yic'ot Maria i fia' Jests
yic'ot yafio' ba x'ixicob je'el.

15 Ti jim ba q'uin ti' much'quiyob i ba
che' bajche' ciento veintejob tsa' ba i
ch'ujbiyob Jests. Ti wa'le Pedro ti
xifiilob.

16 Ti yala: Hermafiujob, ti fioj oniyix jini
David ti' ts'ijbu bajche' ti subenti ti
Ch'ujul ba i Ch'ujlel Dios. Como ti wa ala
mi quej i pase' majlel bij Judas cha'an i
chucob Jests. Che' jini tsa'ach ts'actiyi
Ts'ijbubil ba i T'an Dios. Cha'ach ti ujti
bajche' ti wa ala mi quej i cha'len jini
Judas.

17 Como Judas ti ajni la quic'ot. Ti
aq'uenti ti' wenta ili tronel je'el.

18 Pero Judas ti' mafa jumpejt lum yubil,
como ti c'Ajni i tyojol tsa' ba aq'uenti
cha'an jini tsa' ba i niq'ui cha'le. Ti wi'il
ti' bajiel yats'a i ba ti lia. Ti puc' yajli. Ti
tyojmi. Ti loq'ui pejtyel i soy tya'.

19 Che' jini ti pam ubiyob ti pejtyelel ya'
ba chumulob ti Jerusalén. Jin cha'an ti
yotsabeyob i c'aba' ili jumpejt lum ti
Acéldama. Yom i yale' i lum ch'ich'.

20 Como ti jun Salmos ba i c'aba' mi
yale":

La' joch caylec i yotyot.

Mach chumlec yamba ya'i.

Mi yal je'el:

La'i ch'am'en i tonel yamba.
Cha'ach ts'ijbubil ti jun Salmos ba i
c'aba'.

21 Wa'an winicob tsa' ba i cha'leyob
xambal la quic'ot ti bele' q'uin che' fiac
wa' tyo an ti mulawil Jesus.

22 An tsa' ba i yilayob bajche!' ti ajni
Jests c'ala che' nac ti' ch'ama ja' ti' c'ab
Juan. An la quic'ot c'ala jintyo ti pajyi
letsel Jests ti panchan. Yom yajcantic
juntiquil mu' ba i tyem sub la quic'ot
bajche' ti cha' tyejchi loq'uel Jesus ba'an
sajtyemo' ba. Che' ti yala Pedro.

23 Che' jini ti yajcayob cha'tiquil winic.
Juntiquil José ba i c'aba'. Mi' subefiob
je'el ti Justo. Mi' subefiob je'el ti
Barsabas jini José. Jini yamba winic
Matias ba i c'aba'.

24 Che' jini ti' cha'leyob oracién. Ti

yalayob: C Yum, lu' a wujilach isujm am
ba ti' pusic'al winicob. Pas'efion lojon
baqui ba ti ili cha'tiquil a wom a yajcan.
25 Cha'an mi' ch'am'en i trofiel ti subt'an
tsa' ba i caya Judas che!' ti' tyaja i mul.
Como che' fiac ti sajti ti majli ya' ba' mi
majlel mach'a ba'an mi' ch'ujbin i t'an
Dios. Cha'ach ti' cha'leyob oracién.

26 Che' jini ti' cha'leyob yajcaya cha'an i
yajcantyel i q'uexol Judas. Matias ti ochi
ti' q'uexol. Ti ajni yic'ot jini once
yajcabilo' ba ajsubt'afiob fiumel. Lajal ti'

cha'leyob trofiel.
2 1Ya' Iu' much'quibilob pejtyel
ochemo' ba ti' t'an Dios ti jump'ej
otyot che' ti c'oti i yorojlel jini q'uin
Pentecostés ba i c'aba'.
2 Ora jach ti queji i yubifiob ju'uciia che'
bajche' p'atyal ba ic' ch'oyol ba ti
panchan. Ti bujt'i i yejts'al pejtyel jini
otyot ba' buchulob.
3 Che' jini ti tsictiyi che' bajche’
lemlemifia ba c'ajc. Ti wa'le ti jol ti
jujuntiquilob.
4 Che' jini ti jujuntiquil ti bujt'iyob ti
Ch'ujul ba i Ch'ujlel Dios. Ti quejiyob ti
t'an ti yan tyac ba t'an che' bajche' ti
yac'ayob ti t'an jini Ch'ujul ba i Ch'ujlel
Dios.
5 Ti mismo jim ba ora ya' afiob ti
Jerusalén israelo' ba loq'uemo' ba ti
pejtyel panimil tyac. Mi' bele' c'ajtisafiob
Dios.
6 Che' fiac ti yubiyob ili ju'ucia ba t'an ti
jojmiyob majlel i q'uelob. Mach'an ti'
fa'tyayob chuqui yom i yale' como ti
jujuntiquil ti yubiyob chancol ti subt'an
ti yoque i t'afiob.
7 Tyoj bac'fiajel ti yubiyob. Ti yalayob:
Ch'oyolob ti Galilea ti pejtyel ili winicob
chancolo' ba ti t'an
8 ;Bajche'qui isujm, che' jini, mi lac lu'
ubin chancolob ti t'an ti yoque lac t'an
ba yi? che'ob.
9 Lamital ch'oyolon ba la ti pafimil
Partia ba i c'aba' yic'ot ya' ti Media,
yic'ot ya' ti Elam, yic'ot ya' ti
Mesopotamia, yic'ot ya' ti Judea, yic'ot

Ti tyali Ch'ujul ba i Ch'ujlel Dios

ya' ti Capadocia yic'ot ya' ti Ponto, yic'ot
ya' ti paiiimil Asia ba i c'aba'.

10 An ch'oyolon ba la je'el ya' ti Frigia
yic'ot Panfilia, yic'ot ya' ti Egipto yic'ot ti
pafiimil tyac ya' ti Africa ti lac'alel
yamba pafiimil Cirene ba i c'aba'. An
je'el ch'oyolo' ba ti Roma poj wa'an ti
jula' je'el. Lamital ch'oyolo' ba ti Roma
yoque israelob. Lamital ti sutquiyob i ba
cha'an i ch'ujbifiob che' bajche' mi'
ch'ujbinob israelo' ba.

11 An je'el ch'oyolo' ba ya' ti Creta yic'ot
ya' ti Arabia. Lu' ch'oyolo' ba ti Galilea
jini chancox i subob i fiuclel Dios pero mi
lac 1u' ubin ti jujunchajp ba lac t'an, che'
ti yalayob.

12 Tyoj bac'fiajelob che' fiac ti yubiyob.
Mach'an ti' ch'ambeyob isujm jini
chancol ba i yujtyel. Ti c'ajtibeyob i ba:
¢Bajche'qui i sujmlel jini? che'ob.

13 Pero yaiio' ba yi ti' wajleyob.
Q'uixifiob. Che' ti yalayob.

I subt'an Pedro

14 Che' jini Pedro ti wa'le ti subt'an ti
xinil jini yamba oncejob yajcabilo' ba
ajsubt'afiob filumel. C'am ti queji ti t'an.
Ti yala: Pi'alob, ch'oyolet ba la ti Judea
yic'ot pejtyel wa' ba chumuletla ti
Jerusalén, wen fiach'tyanla cha ba mi
quej ¢ subefietla. Ch'ujbinla jini.

15 Mach'an q'uixifion lojon bajche' mi la'
lolon fa'tyan como a las nueve jach tyo ti
sac'an, che'en. Como ma'an ba' ba ora mi
q'uixiiafiob israelob ti sac'an.

16 Pero jini chancol ba yujtyel jifiach tsa'
ba i wa ala jini tsa' ba i xiq'ui yale' Dios,
Joel ba i c'aba’.

17 Jini Joel ti yala:

Ti yujtibal ba q'uin tyac Dios mi
yal:

Mi quej caq'uenob Ch'ujul ba ¢
Ch'ujlel pejtyel quixtyafiujob.

La' walobilob mi quej i wa alob jini
mu' ba ¢ mel.

Jini alo' ba winicob mi quejel i
q'uel che' bajche!' ti fiajal cha'an
jini mu' tyo ba quej yujtyel.

Mux c pejcan fioxobix ba ti fiajal
tyac.

18 Ti mismo jim ba oraji mi quej
caq'uen jini winic ba yic'ot jini
x'ixic ba ajtrofielob c cha'an jini
¢ Ch'ujlel.

Mi quej i subob c t'an.

19Ya' ti chan mi quej ¢ wen pas fiuc

ba ¢ melbal

yic'ot wa' ti mulawil babaq'uen ba
sefajlel ¢ p'atyalel:

jifiach ch'ich', c'ajc, yic'ot buts'.

20Mi quej yic'an q'uin.

Chachac che' bajche' ch'ich' mi
majlel uw che'

max tyo Noj c'ot i q'uinilel i tyalel
la' Yum.

Jini q'uinilel i tyalel la' Yum foj
babaq'uen ba q'uin.

21 Che' jini, majchical jach mu' ba i
pejcan la' Yum ti' c'aba' mi quej
i cotyantyel.

Cha'ach ti yala Dios ti ti' Joel, che'
bajche' ti cha' ala Pedro.
22 Pedro ti yala je'el: Jatyetla israelet ba
la, fiach'tyanla mu' ba c subefetla. Dios
ti' wen pasa ti la' tyojlel cha'an afiach i
p'atyalel jini Jests ch'oyol ba ti Nazaret.
Como jifiach i p'atyalel Dios ti tsictiyi ti
Jestis ti la' tyojlel che' fac ti' c'oq'uisa
xc'am'anob. Ti' cha' cuxtisa sajtyemo' ba
yic'ot yan tyac ba i melbal che' bajche'
la' wujil isujm.
23 Pero che' fiac ti aq'uentiyetla Jests ti
la' p'atyalel che' bajche!' ti' wa fia'tya
Dios, jatyetla ti la' chucu. Ti la' wac'a ti'
c'ab jini simarofio' ba tsa' ba i tsansayob
ti cruz.
24 Pero Dios ti cha' tyeche loq'uel ba'an
sajtyemo' ba como mach ch'ujbi caylec ti
yajnib sajtyemo' ba.
25 Como jini fiuc ba yumal ti fioj oniyix
David ba i c'aba' ti' tyaja ti t'an Jests. Ti
yala:

Mic bele' q'uel ¢ Yum ti' tyojel ¢

wut.
Como bele' wa' an quic'ot. Ma' mi
quej c saj pensalin.

26 Jin cha'an foj tijicha ti cubi.
Tijicfiayon tic cha'le t'an.

Che' mi ch'ujfiantyel c bac'tyal mu'
tyo i pijtyan i cha' tyejchel

loq'uel ba'an sajtyemo' ba.
27 Che' cu mach ya'ic mi quej a cay ¢
ch'ujlel ti yajnib sajtyemo' ba.
Mach'an mi quej a wac' ti pac'mal
¢ bac'tyal como jofion a
walobilon.
28 Mux a cha' aq'uefion j cuxtyalel.
Che' wa' afiet quic'ot c'ajaciiajax
coj mi cubin.
Cha'ach ti' tyaja ti t'an Jesus jini David.
Che' ti yala Pedro.
29 Pedro ti yala je'el: Pi'alob, lu' cafal la!
cha'an ti sajti David jini lac yum ti fioj
oniyix. Ti' ch'ujiayob. C'alal wale iliyi
an ti lac lumal i yajnib ba' ti ch'ujfianti.
30 Jini David jifiach juntiquil tsa' ba i
xiq'ui yale' Dios. Ti' fia'tya i sujmlel tsa'
ba i yala Dios cha'an loq'uem ti' jifiajlel
mi quej i tyalel Cristo jini mu' ba i
ch'am'en fioj fiuc ba ye'tyel David.
31 David ti' wa fia'tya mu' ba quej
yujtyel. Ti' wa fia'tya bajche' mi quej i
cha' tyejchel loq'uel ba'an sajtyemo' ba
Cristo che' fiac ti yala cha'an mach ya'ic
mi quej i cay i Ch'ujlel ti yajnib
sajtyemo' ba. Mach'an mi quejel i yac' ti
pac'mal i bac'tyal. Cha'ach ti' wa tyaja ti
t'an Cristo jini David che' max tyo tyalem
ti mulawil Cristo.
32 Dios ti cha' tyeche loq'uel Jestis ba'an
sajtyemo’ ba. Ti lojon quila, jofion lojon.
33 Ti pajyi letsel Jests ti panchan ya' ti'
fioj Dios cha'an tsiquil afiach i fiuclel
Jests. Ti aq'uenti ti i Tyat Ch'ujul ba i
Ch'ujlel che' bajche' ti wa subenti. Jin
cha'an ya' tyalem ti Jests pejtyel chancol
ba 1a' wubin, chancol ba la' wilan wale
iliyi, che' ti yala Pedro.
34-35 Como mach jinic David tsa' ba letsi
ti panchan pero David ti yala:
Jini lac Yum Dios ti' sube ¢ Yum,
buchi' ilayi tic fioj jintyo mi
caq'uefiet a ganarin a contrajob.
Cha'ach ti yala David, che'en Pedro.
36 Yom i lu' ch'am'efiob isujm pejtyel
israelob. Noj melelach jifiach jini Jests
tsa' ba la' tsansa ti cruz. Dios chancol i
pas fioj melel lac Yumach jini Jests.
Jifiach jini Cristo. Che' ti yala Pedro.
37 Che' fac ti yubiyob ili t'ani, quisintic ti

yubiyob. Ti' c'ajtibeyob Pedro yic'ot
yamba yajcabilo' ba ajsubt'afiob fiumel:
Pi'alob, ;chuqui yom mi lojon c cha'len?
che'ob.

38 Pedro ti' jac'beyob: Cayax la' mul.
Ch'amala ja' cha'an tsiquil ti la' ch'ujbi
Jesus. Che' jini mi quej la' iusabentyel
lIa' mul. Che' jini Dios mi quej i
yaq'ueietla Ch'ujul ba i Ch'ujlel.

39 Pejtyel tsa' ba i yala Dios la' cha'afiach
yic'ot i cha'an la' walobilob. Ti ajq'ui jini
t'an cha'afetla yic'ot cha'an la' walobilob
yic'ot i cha'an jini fiajt ba afiob. I cha'an
majchical jach mu' ba i nijcabentyel i
pusic'al ti lac Yum Dios, che'en.

40 Tj ili t'an tyac yic'ot yan tyac ba t'an
Pedro ti' wen xiq'uiyob. Ti' subeyob:
Ch'ujbinla cha'an mi la' tyaj la'
cotyantyel, cha'an ma' mi la' lolon fiusan
wocol che' bajche' mi quej i iusafiob
pejtyel simarofio' ba. Che' ti yala Pedro.
41 Che' jini pejtyelelob tsa' ba i ch'ujbi ili
t'an ti' ch'amayob ja'. Che' jini ti jim ba
q'uin ti oc'a hermanujob che' bajche' tres
mil quixtyafiujob.

42 Ti' fiusayob cabal q'uin yic'ot jini
yajcabilo' ba ajsubt'afiob fiumel cha'an i
cantisantyelob. Che' jini ti' wen
xuc'chocoyob i pusic'al. Tyem tijicfiayob.
Ti' motin japayob i ya'lel uva, ti' motin
c'uxuyob waj che' bajche' ti' xiq'uiyob
Jests i melob. Cabal ti' cha'leyob
oracion.

Bajche' ti ajni jini fiaxan ba
ochemo' ba ti' t'an Dios

43 Tyoj bac'fiajel ti lu' yubiyob
quixtyafnujob. Ti' wen tsictiyi i p'atyalel
Dios yic'ot jini yajcabilo' ba ajsubt'afiob
fiumel.
44 Junlajalob i pensal jini tsa' ba i
ch'ujbiyob Jests. Tyem i cha'afiob pejtyel
cha ba afiob i cha'an.
45 Ti' chofloyob cha ba anicha'anyic'oti
lum tyac cha'an ti' tyem c'ambeyob i tyojol
cha'an cha ba yesi c'ajnibal i cha'afnob.
46 Ti jujump'ej q'uin ti' much'quiyob i ba
ti templo. Ti tyem uch'iyob ti yotyotyob
tyac. Tyem tijiciayob. Jump'ejlob jach i
pusic'al.

47 Ti' subuyob i fiuclel Dios. Ti q'uejliyob
ti fiuc ti yamba quixtyafiujob. Ti
jujump'ej q'uin Dios ti mds oq'uisa jini
tsa' ba i ch'ujbibeyob i t'an.

I lajmisantyel juntiquil mach'a
ch'ujbi i cha'len xambal

3 1Ti och an q'uin Pedro yic'ot Juan

ti tyem letsiyob majlel ti i colem
templo israelob ya' ti Jerusalén. Como i
yorojlelach oracién.

2Ya'an juntiquil winic mach'a mejl ti
xambal c'ala che' fiac ti ch'oca. Bele!
q'uin mi' payob majlel ti ti' templo
cha'an mi' c'ajtibefiob majtyan tyaq'uin
jini mu' ba i yochelob ti templo. I c'aba'
ili i ti' templo Hermosa.

3 Che' fiac ti yila ochel muc'ob ti templo
Pedro yic'ot Juan ti' c'ajtibeyob majtyan
tyaq'uin.

4 Che' jini Pedro yic'ot Juan ti' ch'yj
q'ueleyob jini c'am ba yi. Pedro ti yala:
Q'ueleyon lojon, che'en.

5 Che' jini ti' ch'uj q'ueleyob como ti'
fia'tya mi quej yaq'uentyel i majtyan.

6 Pedro ti' sube: Mach'an c tyaq'uin pero
anach bajche' mij cotyafiet, che'en.
Cha'an ti' p'atyalel Jests ch'oyol ba ti
Nazaret, wa'i. Cha'len xambal. Che' yalol
jini c'am ba.

7 Che' jini Pedro ti' chucu ti' fioj. Ti'
ch'uyu tyejchel. Ti wa' p'atyaliyi i bic'
yoc yic'ot ti pejtyelel yoc.

8 Che' jini, ti tijp'i tyejchel. Ti queji ti
xambal. Ti ochi ti templo yic'otyob. Mu'
ti xambal. Mu' ti tijp'el. Chancox i sub i
fiuclel Dios.

9 Pejtyel quixtyanu ya' ba'afiob ti yilayob
chancox ti xambal. Chancolix i sube' i
fiuclel Dios.

10 Ti' lu' cafiayob jifiach jini tsa' ba
buchle i c'ajtin i majtyan tyaq'uin ya' ti
ti' templo Hermosa ba i c'aba'. Tsijc'
che'ob i pusic'al. Tyoj bac'fiajelob cha'an
bajche' ti lajmi ili winiqui.

I subt'an Pedro ya' ti lejch' yotyot
Salomén ba i c'aba'

11 Chancol tyo i tyul mec'ob Pedro yic'ot
Juan ili winiqui tsa' ba lajmisanti yoc.

Ya' ti majliyob ti jump'ej i lejch' yotyot
Salomén ba i c'aba'. Ti wa' ajiiel
much'quiyob i ba pejtyel winicob ya'
ba'afiob. Tyoj bac'fiajelob che! ti yilayob.
12 Che' fiac ti yila chancox i much'quinob i
ba, Pedro ti' subeyob: Winicob i jifiajlet ba
la Israel, schucoch tyoj bac'fiajeletla che'
mi la' wilan jini tsa' ba ujti? ;Chucoch mi
la' ch'uj q'uelon lojon che' bajche' ti lojon
c p'atyalel ti lojon c lajmisa iliyi winiqui o
mi ti lojon ¢ wenlel che' muq'uix ti xambal
ili winiqui?

13 Pero mach jinic ti lojon ¢ wenlel. Jini
Dios mu' ba lojon ¢ ch'ujbin, tsa' ba i
ch'ujbiyob je'el Abraham, Isaac, yic'ot
Jacob, lac yumob ti fioj oniyix, ti' wen
pasa i fiuclel Jests. Che' cu jini Jestus tsa'
ba la' waq'ue i mel i ba ba'an Pilato,
jifiach i yalobil Dios. Pero che' fiac Pilato
ti' lolon jop'o i cole' ma'an ti la' wac'a ti
cojlel.

14 Ch'ujulach jini Jesds. Ma' sajlic i mul.
Pero ma'an ti la' wac'a ti cojlel. Tsa' jach
la' c'ajti cha'an mi' colbefietla juntiquil
ajtsansa.

15 Che' jini ti la' tsansa jini mu' ba i
yaq'uefionla laj cuxtyalel. Jifiach jini tsa'
ba i tyeche loq'uel Dios ba'an sajtyemo’
ba. Chancol lojon ¢ sube' cha'an Dios ti
tyeche loq'uel como ti lojon quila jofion
lojon. Che' ti yala Pedro.

16 Pero q'uele la' wilan tsiquilach an i
p'atyalel i c'aba' Jests. Ti lajmisanti ili
winiqui cha'an ti lojon ¢ ch'ujbi ti lojon ¢
pusic'al, ti lojon j c'afa i p'atyalel Jests.
Che!' jini cha'ach ti ujti bajche' chancol
la' wilan cha'an ti caj i p'atyalel Jests.

17 Pi'alob, cujilach isujm jatyetla yic'ot
afno' ba ye'tyel mach'an ti la' fia'tya cha
ba muq'uetla che' fiac ti 1a' tsansa Jests.
18 Pero Dios ti yac'a ti ts'actiyel i t'afiob
jini tsa' ba i xiq'ui yale' Dios ti fioj
oniyix. Como jini ti wa alayob cha'an mi
quejel i Aiusan wocol Cristo.

19 Jin cha'an pensalin la' mul. Cayax la'
mul cha'an fiusabentic la' mul. Che' jini
Dios mi quej i fiach'chocon la' pusic'al.
20 Mi quej i cha' choc tyalel Jests. Jifiach
jini Cristo tsa' ba wa yajcanti ti Dios
cha'afietla.

21 Jesds mi quej i caytyal ya' ti panchan
jintyo mi c'otyel i yorojlel che' Dios mi
quej i lu' tsijibtisan pejtyel cha ba an
tyac. Cha'ach ti wa ala Dios ti ti' jini tsa'
ba i xiq'ui yale' ti fioj oniyix.

22 Moisés ti' sube lac yumob ti fioj oniyix:
Lac Yum Dios mi quejel i yajcan juntiquil
mu' ba i xiq'ue' yale' Dios loq'uem ya'
ba' afietla. Juntiquil la' pi'al cha'ach
bajche' ti yajcayon. Ch'ujbinla pejtyel
cha ba jach mi' subefetla.

23 Como majchical jach mach'an mi'
ch'ujbin i t'an mi quejel i chojquel
loq'uel ba'an lac pi'alob israelob. Mi
quejel i jisantyel. Che' ti yala Moisés ti
fioj oniyix.

24 Cha'ach je'el ti' cha'le t'an pejtyel
yano' ba tsa' ba i xiq'ui yale' Dios. Che' ti
yala Samuel yic'ot pejtyel yafio' ba
wi'ilix ba ti tyaliyob. Ti lu' cha'leyob t'an
cha'an jini chancol ba yujtyel wale iliyi.
25 La' cha'anach wale iliyi pejtyel tsa' ba
i wa lu' ala Dios ti fioj oniyix tsa' ba yala
ti ti' jini tsa' ba i xiq'ui yale' Dios. Cha'an
la' wenlel Dios ti' mele trato yic'ot lac
yum ti ioj oniyix Abraham ba i c'aba'.
Dios ti yaq'ue i t'an Abraham. Ti yala:
Ya' loq'uem ti a jifiajlel mi quejel i tyalel
juntiquil mu' ba i cotyan pejtyel afio' ba
ti mulawil. Che' ti subenti Abraham ti
Dios, che' Pedro.

26 Che' jini, che' fiac Dios ti tyeche
loq'uel Jests ba'an sajtyemo' ba, iaxan
ti' xiq'ui tyalel wa' ba' afietla cha'an mi
yAaq'uefietla la' wenlel cha'an mi la' cay
la' mul ti jujuntiquiletla. Che' ti' cha'le
t'an Pedro.

Pedro yic'ot Juan ti' tyojlel afio' ba i ye'tyel
4 1 Chancol tyo i pejcanob
quixtyanujob Pedro yic'ot Juan che'
fiac ti tyaliyob curajob i cha'an ba
israelob yic'ot i yumob policia i cha'an
ba templo ya' ti Jerusalén yic'ot jumujch’
winicob saduceojo' ba i c'aba'.
2 Ti' mich'q'ueleyob Pedro yic'ot Juan
como chancox i cantisafiob quixtyafujob.
Chancox i subefiob cha'an Jests ti tyejchi

loq'uel ba'an sajtyemo' ba. Chancol i
yalob cha'an tsiquilach, che' jini, mi quej

i tyejchelob yafio' ba ba'an sajtyemo' ba
je'el.

3 Ti' chucuyob. Ti yotsayob ti cachol
jintyo ti yijc'alel. Mach ch'ujbi i wa'
yac'ob ti melojel como iq'uix quejel.

4 Pero cabal tsa' ba yubiyob i t'an jini
yajcabilo' ba ajsubt'afiob fiumel ti'
ch'ujbiyob. Che' jini ti oc'ayob jintyo
anix lac'al jop'ej mil che' winicob jach ti
tsijquiyob.

5 Ti yijc'alel ti' much'quiyob i ba ya' ti
Jerusalén jini israelob afio' ba fiuc ba
ye'tyel, yic'ot xiioxo' ba afio' ba ye'tyel
yic'ot ajcantisajob cha'an i mandar
Moisés.

6 Ya'an je'el fioj fiuc ba cura Ands ba i
c'aba' yic'ot Caifas je'el, yic'ot Juan,
Alejandro yic'ot pejtyelel i pi'alob jini fioj
fiuc ba cura.

7 Jifiob ti' xiq'uiyob i pay tyalel Juan
yic'ot Pedro ya' ba'afiob. Ti' c'ajtibeyob:
¢Majchiqui ti yaq'uetla ti la' wenta
cha'an mi la' cha'len che' bajche' chancol
la' niq'ui cha'len? ;Baqui ti la' tyaja i
p'atyalel lajmisaya? Che' ti' c'ajtibeyob.
8 Jini Ch'ujul ba i Ch'ujlel Dios am ba ti'
pusic'al Pedro ti yaq'ue i jaq'ue'. Ti yala:
Jatyetla, yumalet ba la, jatyetla, xfioxet
ba la am ba la' we'tyel wa' ti lac lumal.
9 Chancol la' c'ajtibefion lojon bajche' ti
ujti, bajche' ti lajmisanti ili mach ba mejl
i nijcan i yoc.

10 Mux c subefietla che' jini, cha'an mi'
lu' fa'tyan pejtyel israelob. Ili winiqui
wA' ba'an wa'i ti lajmisanti cha'an ti caj
ti lojon j c'afia i p'atyalel Jesucristo
ch'oyol ba ti Nazaret. Jifiach jini tsa' ba
la' tsansa ti cruz, tsa' ba i tyeche loq'uel
Dios ba'an sajtyemo' ba.

11 Jifiach jini Jests tsa' ba i tyaja ti t'an
ts'ijbubil ba i t'an Dios ba' mi yale":
Jifiach jini wen ba tyun yubil tsa' ba la'
wa'choco xmel tyun ba otyotyetla. Pero
jini tyun ti ochi bajche' oy ti xujc' otyot.
12 Mach'an yamba ba' ch'ujbi lac tyaj laj
cotyantyel. Dios ma' ti yac'onla yamba ti
pejtyelel mulawil ba' mi lac tyaje' laj
cotyantyel. Cojach ti Jests. Che' ti yala.
13 Jini am ba ye'tyel ti yilayob wen ch'ejl
ti' cha'leyob t'an Pedro yic'ot Juan. Tyoj

El Nuevo Testamento en el chol de Tila © La Liga Biblica 1976, 2008, 2009



HECHOS

200

bac'fiajel ti yubiyob como yujilob isujm
mach'an ti cabal ochiyob ti q'uel jun mi
anobic ye'tyel. Ti' fia'tyayob che' i
pi'alobach ti xambal Jests che' fiac wa'
tyo an ti mulawil Jesus.

14 Mach'an cha ba ch'ujbi i yalob ti!
contra Pedro yic'ot Juan como ya' wa'al
yic'otyob jini tsa' ba c'oq'uisanti.

15 Ti' xiq'uiyob loq'uel ba'afiob. Ti queji i
bajiiel pejcanob i ba jini afio' ba ye'tyel.
16 Ti yalayob: ;Chuquiyes mi quejel lac
tyumben ili winicob? Tisquilach tsa'ix i
pasayob fiuc ba i p'atyalel. Lu' yujilob
isujm ili wa' ba chumulob ti Jerusalén.
Mach ch'ujbi la cal mi lot.

17 Pero cha'an mach chac p'ojlic ili t'an
ba'an quixtyanujob, la' lac wen tic'ob
cha'an ma' mi' chac subefiob t'an cha'an
jini Jests. Che' ti yalayob afio' ba i
ye'tyel.

18 Che' jini ti' cha' payayob tyalel Pedro
yic'ot Juan. Ti' wen tiq'uiyob cha'an
ma'an mi' chac cha'len subt'an mi cantisa
cha'an jini Jests.

19 Pero Pedro yic'ot Juan ti' jac'beyob:
¢Bajche'qui yom mi lojon ¢ cha'len mi la'
wal? ;Yom ba mi lojon cac'ben i t'an
Dios o mi lojon cac'befiet la' t'an
jatyetla?

20 Mach ch'ujbi lojon cay c sub jini tsa'
ba lojon quila, tsa' ba lojon cubi. Che' ti'
jac'ayob Pedro yic'ot Juan.

21 Jini fiuc ba curajob i cha'an israelob
yic'ot xfloxob am ba ye'tyel ti' tiq'uiyob.
Ti' coloyob. Ma'an cha ba ti tyumbeyob
cha'an chancox i bac'fiafiob quixtyafiujob
como jifiob chancox i q'uelob ti fiuc
Pedro yic'ot Juan. Ti pejtyelel quixtyanu
chancox i subob i fiuclel Dios cha'an jini
tsa' ba ujti.

22 Jini winic tsa' ba lajmisanti hiumenix ti
cuarenta i jabilel.

Ochemo' ba ti' t'an Dios mi' c'ajtibefiob
Dios i ch'ejlel

23 Che' nac ti cojliyob Pedro yic'ot Juan
ti sujtiyob majlel ya' ba'an ochemo' ba ti'
t'an Dios. Ti' subeyob pejtyel tsa' ba
subentiyob ti fiuc ba curajob yic'ot jini
yafio' ba afio' ba ye'tyel.

24 Che' nac jini ochemo! ba ti' t'an Dios ti
yubiyob pejtyel bajche!' ti ujti, ti
jump'ejlob jach i pusic'al ti' cha'leyob
oracién. Ti yalayob: C Yum, jatyet Dioset.
Ti a mele chan yic'ot mulawil. Ti a mele
colem ja' tyac yic'ot pejtyel yan tyac ba.
25 C Yum, jatyet ti Ch'ujul baa Ch'ujlel tia
cha'le t'an ti' ti' David jini ajtrofiel a cha'an,
jinilojon ¢ yum ti fioj oniyix. Tiyala:
Lu' mich'ob pejtyel jini mach ba
israelobic.
Chancol i chac lolon pensalifiob
jini mach'a ba'an i c'ajnibal.

26 Jini yumalob ti mulawil yic'ot
fiuco' ba ye'tyel ti' much'quiyob
iba

cha'an mi' contrajifiob Dios yic'ot

Cristo jini yajcabil ba i cha'an
Dios.

Che' ti' tyajayob ti t'an ti oracién
ts'ijbubil ba i t'an Dios bajche' ti yala
David ti fioj oniyix.
27 Ti oracién ti bej alayob: Noj melelach
wa' ti ili ba lum ti' much'quiyob i ba
Herodes yic'ot Poncio Pilato yic'ot
israelo' ba yic'ot jini mach ba israelob.
Ti' lu' much'quiyob i ba ti' contra Jests
jini ch'ujul ba a walobil, jifiach jini tsa'
ba a yajca cha'an lojon cajcotyayaj.
28 Che' jini cha'ach ti lu' ts'actiyi pejtyel
tsa' ba a wa ala mi quej i wersa ujtyel.
29 Wale, C Yum, q'uele bajche' chancox i
jop' i bac'tisafion lojon. Pero ajtrofnelon
lojon a cha'an, ¢ Yum. Cotyafion lojon
cha'an wen ch'ejl mi lojon c sub a wen
t'an.
30 Pasa a p'atyalel cha'an lajmicob
xc'am'afiob. Pasa fiuc tyac ba a p'atyalel
cha'an ti' p'atyalel Jests jini ch'ujul ba a
walobil. Cha'ach ti' cha'leyob oracién jini
ochemo' ba ti' t'an Dios.
31 Che' fac ti ujtiyob ti oracién ti' nijca
Dios jini otyot ba' much'quibilob. Ti
bujt'iyob i pusic'al jujuntiquil ti Ch'ujul
ba i Ch'ujlel Dios. Ch'ejl ti' bej subuyob i
t'an Dios. Ma' sajlicob i baq'uen.

Junlajal afiob cha ba an tyac i cha'an

32 Jump'ej jach i pusic'al, jump'ej jach i
pensal pejtyel jini ochemo' ba ti' t'an

Dios. Ma'an majch ti yala mi i bajfiel i
cha'an cha ba an i cha'an. Tyem i
cha'afiobach ti pejtyelelob.

33 Dios ti bej yaq'ueyob cabal i p'atyalel
ti subt'an jini yajcabilo' ba ajsubt'afiob
fiumel. Ti' chac subuyob cha'an ti tyejchi
loq'uel Jests ba'an sajtyemo' ba. Ti
pejtyelel tsa' ba i ch'ujbiyob ti' pusic'al i
t'an Dios ti aq'uentiyob i yutslel i pusic'al
Dios.

34-35 Ma'an majch mach'a ba'an cha ba
an i cha'an, como jini am ba i lum, am ba
yotyot ti' chofioyob. Ti' ch'ama tyalel i
tyojol. Ti yaq'ue yajcabilo' ba
ajsubt'afiob fiumel. Ti' t'oxbeyob cha'an
jasal cha ba an i cha'an jini ochemo' ba
ti' t'an Dios.

36 Ya'an yic'otyob juntiquil winic ch'oyol
ba ti jump'ej saj lum joyol ba ti ja' Chipre
ba i c'aba'. José i c'aba’ jini winic. I
jifiajlel Levita jini José. Jini yajcabilo' ba
ajsubt'afiob fiumel mi' pejcan José ti
Bernabé. I sujmlel i c'aba’ ti lac t'an mi
yal jini mu' ba i cha' tijicnisabefionla lac
pusic'al.

37 Jini José ti' chofo i lum. Ti'
ch'ambeyob tyalel i tyojol. Ti yaq'ue ti'
wenta yajcabilo' ba ajsubt'afiob fiumel.

I mul Ananias yic'ot Safira

1Ya'an yic'otyob je'el yamba winic

Ananias ba i c'aba’' yic'ot yijiam
Safira ba i c'aba'. Ti' chofio i lum.
2 Che' jini Ananias ti' t'ox lotyo lamital
jini i tyojol i lum. Ti' ch'ama majlel
lamital. Ti yaq'ue yajcabilo' ba
ajsubt'afiob fiumel che' bajche’ ti
pejtyelel ti' lolon mele. I yijiam yujilix
isujm bache' ti' cha'le i fioxi'al.
3 Che' jini, Pedro ti yala: Ananias,
¢bajche'qui isujm ti ochi Satanés ti a
pusic'al cha'an ma' jop' a lotin Ch'ujul ba
i Ch'ujlel Dios? ¢Chucoch ti a t'ox mucu i
tyojol a lum?
4 ;Mach ba a cha'anic che' ya' tyo an a
lumi? Che' je'el che' tsa'ix a chofio,
¢mach ba a cha'afiach i tyojol? ;Chucoch
ti a lolon cha'le lot che' bajche' jini?
Mach winicob tsa' ba a loti. Jifiach Dios
ti a loti, che' Pedro.

5 Che'flac ti yubiili t'an, Ananias ti yajli ti
lum. Ti wa' sajti. Pejtyel jini tsa' ba yubiyob
bajche' ti ujti ti wen quejiyob ti baq'uen.

6 Che' jini ti tyaliyob cha'tiquil uxtiquil
alo' ba winicob. Ti' bac'ayob ti pisil. Ti'
q'uecheyob majlel cha'an mi' ch'ujiafiob.
7 Ti fiumi che' bajche' uxp'ej ora. Ti ochi
yijiam Ananias. Max tyo ti yubi bajche'
ti ujti.

8 Pedro ti' c'ajtibe: ;Subefion mi
melelach ti la' chofio la' lum, mi cha'ach
i tyojol bajche' ti la' wala? che'en. Jini
x'ixic ti' jac'a: Cha'achi, che'en.

9 Che' jini, Pedro ti' cha' sube: ;Chucoch
ti la' laja la' t'an cha'an mi la' jop' la'
lotin Ch'ujul ba i Ch'ujlel lac Yum?
Q'uele awilan, ya' afiob ti pafiimil tsajni
ba i ch'ujianob a fioxi'al. Wale mi quej i
payetyob majlel je'el, che'en.

10 Che! jini ti wa' sajti. Ti yajli ti yebal
yoc Pedro. Che' fac ti ochiyob jini alo'
ba winicob sajtyemix ti' tyajayob. Ti'
q'uecheyob majlel. Ti' ch'ujiiayob ya' ti'
t'ejl i fioxi'al.

11 Tyoj bac'fiajelob ti yubiyob pejtyel
ochemo' ba ti' t'an Dios yic'ot yafio' ba
tsa' ba yubiyob bajche' ti ujti.

Bajche' ti' pasa fiuc ba i melbal Dios

12 Dios ti' pasa i p'atyalel ba'an
quixtyafujob ti' c'abob yajcabilo' ba
ajsubt'afiob fiumel. Pejtyel ochemo' ba ti'
t'an Dios mi' lu' much'quifiob i ba ti
lejch' yotyot Salomén ba i c'aba' ya' ti ti'
jini colem templo.

13 Jini mach'a ba'an ochemo' ba ti' t'an
Dios ti' q'uele ti fiuc jini ochemo' ba ti'
t'an Dios pero ti bac'fia i yochelob.

14T yonlel winicob x'ixicob ti' ch'ujbiyob
Jestis ti' pusic'al.

15 Lamital quixtyafiu ti' paya majlel
c'amo' ba i pi'alob ti bij ba' mi fiumel
Pedro. Ya' ti' tyots' cayayob ti wayib
cha'an jasal jach i yaxfial Pedro mi
tyajtyalob cha'an lajmicob.

16 Che' je'el ti c'oti cabalob ya' ba
chumulob ti saj lum tyac ya' ti' joytyalel
Jerusalén. Ti' payayob tyalel xc'amo' ba
yic'ot tyac'labilo' ba ti xiba cha'an mi
lajmel. Ti Iu' lajmisantiyob.

Bajche' ti tyac'lantiyob
Pedro yic'ot Juan

17 Jini fiuc ba cura yic'ot i pi'alob ti
trofiel saduceojo' ba i c'aba' ti queji i
ts'a'q'uel jini yajcabilo' ba ajsubt'afiob
fiumel como cabal quixtyafiujob chancol
i ch'ujbiben i t'an Dios.

18 Ti' chucuyob. Ti yotsayob ti
cachonibal.

19 Pero ti ac'balel jini ajtrofiel i cha'an
Dios ch'oyol ba ti panchan ti' jambeyob i
ti' cachonibal. Ti' payayob loq'uel.

20 Ti' subeyob: Cha' cucuxla ya' ti
templo. Yom mi la' suben pejtyel
quixtyanujob jini t'an bajche' mi lac tyaj
laj cuxtyalel ti Cristo. Che' ti yala jini
ajtrofiel i cha'an Dios ch'oyol ba ti
panchan.

21 Ti' cha'leyob bajche' ti subentiyob. Ti
sac'an ti cha' ochiyob ti templo. Ti
quejiyob ti cantisa. Che' jini, ti jini
mismo ba ora jini fiuc ba cura yic'ot i
pi'alob ti tofiel ti' payayob tyalel pejtyel
am ba ye'tyel ti Junta Suprema. Jifiach
jini xfloxob am ba ye'tyel cha'an israelob.
Che' jini ti' choco majlel policiajob ya' ti
cachonibal cha'an i pay tyalel jini
yajcabilo' ba ajsubt'afiob fiumel.

22 Che' nac ti c'otiyob ti cachonibal
jocholix ti' tyajayob. Ma'ix ya'afiob. Ti
cha' sujtiyob ba' much'quibilob am ba
ye'tyel. Ti' subeyob:

23 Wen fiup'ul ti lojon c¢ tyaja cachonibal.
Ya' anob ajcafiatya cachonibal wa'al ti ti'
pero che' fiac ti lojon cama i ti', ma'ix
majch an ti malil, che'ob.

24 Che' fac ti yubiyob ili t'an jini fiuc ba
cura yic'ot saduceojob yic'ot fiuc ba
policia i cha'an ba templo ti queji i wen
pensalifiob: ;Bajche'qui mi quej i yujtyel
pejtyel jini? che'ob.

25 Che' fac chancolob tyo ti pensal ti
c'oti juntiquil tsa' ba subeyob: Ubinla, ya'
afob ti templo jini winicob tsa' ba la'
wotsa ti cachol. Chancox i cantisafiob
quixtyanujob, che'en.

26 Jini fiuc ba policia yic'ot i winicob ti
majli ya' ti templo cha'an i payob tyalel.
Pero mach'an cha ba ti' tyumbeyob jini

yajcabilo' ba ajsubt'afiob fiumel. Xuc'ul
jach ti' payayob loq'uel como jini
policiajob ti' bac'fiayob jujlel ti tyun ti
jini yamba quixtyafiujob.

27 Che' fac ti c'oti yic'otyob ti' payayob
ochel ya' ba'an afio' ba ye'tyel. Jini fiuc
ba cura ti' subeyob:

28 Jofion lojon tic wen tiq'uiyetla ti tsats
ba t'an cha'an mach la' chac cha'len
cantisa cha'an ili winiqui. Pero
¢bajche'qui ti la' cha'le wale? Q'uele
awilan, chancol la' pam pujquel la'
cantisa ti pejtyel Jerusalén. La' wom jach
la' pajtyafion lojon che' jofion lojon ti
cac'a ti tsansantyel jini Jests. Che' ti yala
jini fiuc ba cura.

29 Che' jini Pedro yic'ot yamba yajcabilo’
ba ajsubt'afiob fiumel ti' jac'ayob: An ti
lojon ¢ wenta mi lojon jac'ben i xic'ojel
Dios aunque mi lojon ¢ fiusaben i xic'ojel
winicob.

30 Jatyetla ti la' tsansa Jests che' fiac ti
la' joc'choco ti cruz. Pero Dios ti tyeche
loq'uel ba'an sajtyemo' ba. Jifiach jini
mismo Dios tsa' ba i ch'ujbiyob ti'
pusic'al lac yumob ti fioj oniyix je'el.

31 Dios ti' paya letsel Jests ya' ti' fioj
cha'an tsiquil afiach i fiuclel Jests. Ti
otsanti ti fiuc ba ye'tyel yic'ot ti
ajcotyayaj. Afiach, che' jini, bajche’
ch'ujbi i pensalifiob i mul cha'an i cayob
i mul israelob yic'ot cha'an mi
fiusabentyelob i mul.

32 Cujilach lojon isujm chuqui chancol
lojon cale'. Cha'ach mi yale' je'el Ch'ujul
ba i Ch'ujlel Dios tsa' ba aq'uenti
majchical jach mi' ch'ujbin Dios. Che' ti
yalayob jini yajcabilo' ba ajsubt'afiob
fiumel.

33 Che' nac ti yubiyob ili t'an jini afo' ba
ye'tyel ti wen mich'ayob. Yom i
tsansafiob jini yajcabilo' ba ajsubt'afiob
fiumel.

34 Pero ya'an juntiquil fariseo, Gamaliel
ba i c'aba'. Jini Gamaliel lu' yujil isujm
jini oniyix ba i xic'ojel Dios. Pejtyel
quixtyanu ti' q'ueleyob ti fiuc jini
Gamaliel. Jini ti wa'le. Ti' subeyob
cha'an mi' poj pay loq'uel jini yajcabilo’
ba ajsubt'afiob fiumel.

35 Gamaliel ti' subeyob jini afio' ba
ye'tyel: Pi'alob, fia'tyanla cha ba mi quej
la' tyumbefiob ili winicob.

36 C'ajal la' cha'an max tyo jaliji juntiquil
winic Teudas ba i c'aba’ ti' lolon subu i
ba ti fiuc. Che' jini ti queji i tsaclefiob
che' bajche' cuatrocientos winicob. Pero
ti tsansanti jini Teudas. Ti lu' puts'iyob
jini winicob. Ti cha' lajmi jini t'an.

37 Ti wi'il che' ti yorojlel censo ti tyali
yamba winic loq'uem ba ti Galilea Judas
ba i c'aba'. Cabal winicob ti' tsacleyob
majlel jini Judas. Pero ti' tsansayob je'el.
Ti lu' puts'iyob i winicob.

38 Jin cha'an mic subeifietla, la' ajnic ili
winicob. Mach la' wotsan la' ba. Mi
tyalem jach ti bajiiel i pusic'alob ili t'an,
che' jach mi quej i lajmel.

39 Pero mi tyalem ti Dios mach ch'ujbi la'
jisan. Na'tyanla ame chancol la' contrajin
Dios. Che' ti yala jini Gamaliel.

40 Jini am ba ye'tyel ti' ch'ujbibeyob i
t'an Gamaliel. Ti' cha' payayob ochel jini
yajcabilo' ba ajsubt'afiob fiumel. Ti'
jats'ayob ti chij. Ti' cha' tiq'uiyob cha'an
mach'an mi' chac cha'lefiob t'an cha'an
Jestis. Che' jini ti' coloyob.

41 Jini yajcabilo' ba ajsubt'anob fumel ti
loq'uiyob majlel ba'an jini am ba ye'tyel.
C'ajaciiayob i yoj cha'an Dios ti
yAaq'ueyob i fiusan wocol cha'an ti caj
Jesus.

42 Ma' ti' cayayob mi jump'ejlic q'uin i
sub fiumel jini wen ba t'an cha'an Jests,
jifiach Cristo yajcabil ba i cha'an Dios. Ti'
subuyob ti jini colem templo ya' ti

Jerusalén yic'ot ti otyotyel tyac.
6 1Ti wen oc'ayob jini ochemo' ba ti'
t'an Dios. Che' jini lamital jini mu'
ti t'an ti t'afiob griegojob ti queji i
mich'q'uelob jini mu' ba ti t'an ti t'afiob
hebreojob. Jini griegojo' ba ti queji i
yale' cha'an jini meba' ixicob i cha'afiob
mach junlajal chancol i yaq'uentyel i
balob i fiac' ti jujump'ej q'uin che'
bajche' hebreojo' ba meba' ixicob.

2 Jini doce yajcabilo' ba ajsubt'afiob
fiumel ti' xiq'uiyob cha'an i much'quifiob

Ti yajcayob jini siete didcanojob

i ba pejtyel ochemo' ba ti' t'an Dios. Ti'
subeyob: Mach wen cha'an mi lojon ¢ poj
cay lojon c subt'an cha'an mi lojon ¢ puc
waj, che'ob.

3 Jin cha'an, pi'alob, yom mi la' yajcan
wa ba loq'uem ti lac tyojlel siete winicob
mu' ba lojon caq'uen ti' wenta ili tofiel.
Yom mi la' yajcan but'ulo' ba i pusic'al ti
Ch'ujul ba i Ch'ujlel Dios, jini mu' ba
q'uejlel ti nuc ti yafio' ba. Yom je'el jini
mu' ba i Na'tyafiob bajche' yom i melob.
4 Jonon lojon mux c bej cha'len lojon
oracién yic'ot subt'an. Che' ti yalayob
jini yajcabilo’ ba ajsubt'afiob fiumel.

5 Weifiach ti yubiyob ti pejtyelelob. Ti'
yajcayob Esteban tsa' ba i ch'ujbi Jests ti
pejtyel i pusic'al. But'ul i pusic'al Esteban
ti Ch'ujul ba i Ch'ujlel Dios. Ti yajcayob
je'el Felipe, Précoro, Nicanor, Timén,
Parmenas yic'ot Nicolds. Ti wajali mach
ba israelic jini Nicolds, pero ti wi'il ti'
sutqui i ba ti israel ba quixtyanu. Ti wi'il,
ti yubi i t'an Dios. Ti' ch'ujbi Jests ti'
pusic'al. Ti ochi ti' t'an Dios. Jini Nicolas
ch'oyol ti lum Antioquia ba i c'aba'.

6 Che' fiac pejtyel ochemo' ba ti' t'an
Dios ti ujti i yajcafob jini sietejob, ti'
payayob tyalel ba'an yajcabilo' ba
ajsubt'afiob fiumel. Jini docejob ti
yAq'ueyob i ¢'ab ti' pam i jolob. Ti'
cha'leyob oracion.

7 Ti wen pujqui i t'an Dios. Ti wen
oc'ayob ochemo! ba ti' t'an Dios ya' ti
Jerusalén. Jinic tyo i yonlel curajob ti
ochiyob ti' t'an Dios je'el.

Ti' chucuyob Esteban

8 Dios ti' wen yaq'ue i yutslel i pusic'al
jini Esteban. Jifiach juntiquil tsa' ba
aq'uentiyob ti' wenta i pucob waj. Dios
ti' wen yaq'ue i p'atyalel cha'an mi' pas
fiuc ba i p'atyalel ti' tyojlel quixtyaiujob.
9 Che' jini, winicob mu' ba i yajiielob ti'
templo israelob Esclavos Libertados ba i
c'aba' ti wen queji i calax pejcafiob i ba
yic'ot Esteban. Ti' lajayob i t'an yic'ot
winicob ch'oyolo' ba ti Cirene, ti
Alejandria, ti Cilicia yic'ot ya' ti colem
pafimil Asia ba i c'aba'.

10 Mach ch'ujbi i ganarifiob ti t'an jini

yafio' ba como Ch'ujul ba i Ch'ujlel Dios
ti yaq'ue Esteban bajche' mi' jaq'ue' t'an.
11 Jini yafio' ba ti yaq'ueyob tyaq'uin
winicob mu' ba i cha'lefiob lot, mu' ba i
lolon yale' ti yubiyob che' fiac Esteban ti'
cha'le bibajax ba t'an ti' contra Moisés
jini lac yum ti fioj oniyix yic'ot ti' contra
Dios.

12 Che' bajche' jini, ti' nijcayob ti' contra
Esteban jini quixtyafiujob yic'ot xfioxob
am ba ye'tyel, yic'ot ajcantisajob mu' ba i
cha'len cantisa bajche' mi' ch'ujbifiob
israelob. Che' jini ti' chucuyob Esteban.
Ti' payayob ochel ba'an fiuco' ba ye'tyel
ti Junta Suprema ba i c'aba'.

13 Che' jini ti' saclayob yamba winicob
mu' ba i cha'lenob lot, mu' ba i lolon
jop'benob i mul je'el. Ti yalayob: Ili
winiqui chonox i chac wajlen jini templo
yic'ot i mandar Dios.

14 Tsa'ix lojon cubi ti yala Esteban cha'an
Jestis ch'oyol ba ti Nazaret mi quej i jisan
ili templo yic'ot mi quejel i q'uex pejtyel
tsa' ba i xiq'uiyonla lac mele' Moisés.
Che' ti' lolon cha'leyob jop't'an.

15 Che! jini, jini afio' ba i ye'tyel yic'ot
pejtyel ya' ba buchulob lajal ti yilayob i
fi' i wut Esteban che' bajche' juntiquil
ajtrofiel i cha'an Dios ch'oyol ba ti

panchan.

1 Che' jini ti' c'ajtibe Esteban jini
7 fiuc ba cura: ;Noj melel ba pejtyel
chancol ba yalob? Che' ti' c'ajtibe.
2 Esteban ti' jac'a: Pi'alob, cascuiialob.
Nach'tyanla. Jini Dios am ba i fiuclel ti'
pAsa i ba ba'an lac yum Abraham ti fioj
oniyix che' fiac ya' tyo an Abraham ti
Mesopotamia ba i c'aba ba pafimil, che'
flac max tyo maj ti chumtyal ya' ti
Hardan.
3 Dios ti' sube Abraham: Cayax a lumal
yic'ot a pi'alob. Cucux ya' ti yamba
pafiimil ba' mic pas'efiet, che' ti subenti
Abraham ti Dios.
4 Che' jini, ti loq'ui majlel Abraham ba'an
caldeojob. Ti majli ti chumtyal ya' ti
Haran. Ti wi'il che' fiac ti sajti i tyat
Abraham, Dios ti' paya tyalel wa'wa'i ti

Ti' cha'le subt'an Esteban

ili lum ba' chumulonla wale iliyi.

5 Pero Dios mach'an ti yaq'ue i lum
Abraham wa'i, mi i sajlic. Pero Dios ti
yac'a i t'an cha'an mi quejel i yaq'uentyel
lum. Ti yala che' sajtyemix Abraham jini
i yalobilob mi quej i yaq'uentyel jini lum
wa'wa'i. Cha'ach ti subenti Abraham
aunque max tyo ba'an i yalobil che' fiac
ti subenti.

6 Che' je'el Dios ti' sube Abraham cha'an
i jifiajlelob mi quej i chumtyalob ti
yamba pafiimil mach ba i lumalobic. Mi
quej i yotsantyelob ti mosojintyel ba' mi
quej i chac fiusan wocol c'alal
cuatrocientos jab.

7 Pero Dios ti' sube je'el jini Abraham:
Pero jofion mi quej caq'uefiob i xot' i mul
jini mu' ba i yotsafiob ti mosojintyel a
jifiajlelob. Ti wi'il mi quej i loq'uelob
tyalel. Wa'i mi quej i ch'ujutisafiofiob.
Che' ti yala Dios che' fiac ti' pejca
Abraham.

8 Che' jini Dios ti' mele trato yic'ot
Abraham. Ti xijq'ui Abraham i tsepben i
pachalel alo' ba i jifiajlel cha'an tsiquil ti
yotsayob i ba ti trato. Jin cha'an che' fiac
ti ch'oca i yalobil Abraham, Isaac ba i
c'aba', Abraham ti' tsepbe i pachalel che'
an jax tyo i cha'an ocho q'uin. Che' fiac
winiquix Isaac cha'ach ti' tsepbe i
pachalel je'el i yalobil Jacob ba i c'aba'.
Cha'ach je'el che' winiquix Jacob ti'
tsepbe i pachalel i yalobilob. An doce
alo' ba i yalobilob jini Jacob. Jifiach i
tyat jini doce mujch' winicob i jifiajlelob
Israel.

9 Lac yumob ti fioj oniyix jifiach i
yalobilob Jacob. Jifiobach tsa' ba i lolon
queji i ts'a'q'uelob José ba i c'aba' ba i
yijts'in. Ti' chofoyob winicob tsa' ba i
pAyayob majlel ti yamba panimil Egipto
ba i c'aba'. Pero Dios mach'an ti' caya
José.

10 Dios ti' wen cotya José che' nac ti'
fiusa wocol. Ti' loc'sa ti wocol. Dios ti
yAq'ue i fia'tyabal. Jini fiuc ba yumal ti
Egipto, Faradn ba i c'aba', ti queji i q'uel
ti fiuc José. Ti yotsa ti fiuc ba ye'tyel
cha'an pejtyel Egipto yic'ot cha'an pejtyel
i yotyot Faradn.

El Nuevo Testamento en el chol de Tila © La Liga Biblica 1976, 2008, 2009



205

HECHOS

11 Che' jini ya' ti pafimil tyac Egipto
yic'ot Canadn ba i c'aba' pejtyelob ti
queji i wen fiusafiob wi'hal. Ti queji i
wen fiusafiob wocol lac yumob ti fioj
oniyix. Mach'afnobix i bal i fiac'.

12 Che! jini ti yubi Jacob che' an tyo
lotyol ba i cha'afiob i bal i fiac' ya' ti
Egipto. Jin cha'an ti' choco majlel i
yalobilob cha'an i q'uele'. Jifiach che'
fiac cojax tyo ba ti majliyob. Jini i
yalobilob Jacob jifiach lac yumob ti fioj
oniyix.

13 Ti cha'yajlelel ti majliyob i yascuiiob,
José ti yac'a i ba ti cajiiel ti' tyojlelob.
Jini fiuc ba yumal ya' ti Egipto ti queji i
fia'tyan majchqui jini i pi'alob José.

14 Che' jini José ti' xiq'ui i yascuiiob
cha'an i payob tyalel i tyat yic'ot
pejtyelelob yamba i pi'alob. An setenta y
cinco che' ti pejtyelelob.

15 Jifiach bajche' ti ujti cha'an ya' ti majli
ti chumtyal ti Egipto jini Jacob. Che'
fiumenix cabal jabil ya'i ti sajti Jacob. Ti
wi'il ti sajtiyob i yalobilob je'el. Jifiach
lac yumob je'el ti fioj oniyix.

16 Che' fiac ti fiumi cabal jabil ti
c'axtisabentiyob i baquel ya' ti lum
Siquem ba i c'aba'. Ya' ti' ch'ujniyob ti
muconibal piquil ba ti mal tyun tsa' ba i
waA mana Abraham ba'an i yalobil
juntiquil winic ya' ti Siquem, Hamor ba i
c'aba'.

17 Bej muc' ti t'an Esteban. Ti yala: Ya' ti
Egipto ti bej oc'ayob lac yumob ti fioj
oniyix. Wen p'ojlemix jini lac yumob ti
fioj oniyix che' fiac ti c'oti i yorojlel Dios
mi quej i ts'actisan i t'an tsa' ba i wa
sube Abraham ti fioj oniyix.

18 Che' jini ti ochi ti ye'tyel yamba fiuc
ba yumal. Ma' ti' cafia José jini fiuc ba
yumal como yoque wajalix ti sajti José
che' fiac ti' ch'ama ye'tyel jini tsiji' ba
yumal.

19 Jini fiuc ba yumal ti' wen loti lac
yumob ti fioj oniyix. Cabal ti' tyac'layob.
Ti yaq'ueyob i wersa cayob alo' ba i
yalobilob ujtyel ba i ch'oc an cha'an mi
sajtyelob.

20 Ti ch'oca jini Moisés che' fiac chancol
tyo i fiusafiob cabal i tyac'lentyel lac

yumob ti fioj oniyix. C'alal uxp'ej uw i
tyat i fia' ti' caflatyayob Moisés ya' ti
yotyot. Dios ti' q'uele ti wen jini ch'oc
alal Moisés.

21 Che' nac ti c'oti i yorojlel che' mach
ch'ujbi i chac mucu cafiatyan, ti' wersa
cayayob ti sajtyel jini Moisés. Pero jini
xc'alal ba i yalobil fiuc ba yumal ya' ti
Egipto ti' tyaja Moisés che' fiac ala tyo.
Ti' lotyo. Ti' cosa. Ti' paya cha'an i
yalobilach.

22 Jin cha'an ti cantisanti Moisés ti
pejtyel i fia'tyabal egiptojob. An i
wersajlel i t'an yic'ot i cha'libal.

23 Ti' bej cha'le t'an Esteban. Ti yala:
Che' fac ti' tyaja cuarenta i jabilel,
Moisés ti' pensali ti' pusic'al yom majlel i
jula'an i pi'alob, jifiach israelo' ba i
c'aba'.

24 Che' fac ya'ani ti yila juntiquil egipto
chancox i tyac'lan israel ba winic. Moisés
ti yotsa i ba yic'ot jini israel ba cha'an
mi' cotyan i pi'al. Ti' tsansa jini egipto
ba.

25 Moisés ti' lolon fa'tya ti' pusic'al mux
i ch'am'efiob isujm i pi'alob. Mux i
fia'tyafiob cha'an Dios ti' choco majlel
Moisés cha'an mi' cotyan, cha'an mi'
loc'san ti' c'ab i contrajob. Cha'ach ti'
lolon fia'tya Moisés. Pero mach'an ti'
ch'ambeyob isujm jini i pi'alob.

26 Ti yijc'alel Moisés ti' tyaja cha'tiquil
israelob chancolo' ba ti periyal. Yom i
lamben i mich'lel. Ti' tiq'uiyob. Ti yala:
Jatyetla yoque la' pi'alob 1a' ba,
¢chucoch chancol 1a' ts'a'q'uel 1a' ba?
che'en.

27 Jini chancol ba i mich'q'uel i pi'al ti
xit choco Moisés. Ti yala: ;Majchqui ti
yAq'uet ti a wenta cha'an ma' wotsan a
ba ti yumal yic'ot ti melojel cha'afion
lojon?

28 ; A wom ba a tsansafion je'el che'
bajche' ti a tsansa jini egipcio ac'bi? Che'
ti' c'ajtibe jini juntiquil.

29 Che' nac ti yubi ili t'an, Moisés ti puts'i
majlel ti yamba pafiimil Madidn ba i
c'aba'. Ya' ti chumle che' bajche' fiumel
jach muc'. Ya'i ti ch'oca cha'tiquil alo' ba
yalobilob.

30 Ti fiumi cuarenta jab. Che' jini,
jump'ej q'uin ya' ti tyaquin ba joch lum
Iac'al ti wits Sinai ba i c'aba' Moisés ti'
q'uele mu' ti lejmel juntyejc pimel. Ya' ti
c'ac'al pimel ti tsictiyi juntiquil ajtrofiel i
cha'an Dios ch'oyol ba ti panchan.

31 Tyoj bac'niajel Moisés che!' ti yila jini
ajtrofiel i cha'an Dios. Che' nac ti' lac'a
cha'an mi mds q'uele' ti yubibe i t'an lac
Yum ti yala:

32 Jofion i Dioson Abraham, Isaac yic'ot
Jacob, a yumob ti fioj oniyix. Che' ti yala
jini ajt'an. Tsitsifia ti queji ti baq'uen
Moisés. Mach yom i cha' q'uel jini pimel
ti caj i baq'uen.

33 Jini lac Yum ti' sube. Jocho a zapatos
cha'an tsiquil chancol a q'uelon ti fiuc
como wA' mic pejcafiet.

34 Tsa'ix j quila bajche' chancol i
fiusafiob wocol jini quixtyafiujob c cha'an
ya' ti Egipto. Tsa'ix cubibeyob i yuq'uel.
Tsa'ix jubiyon tyalel cha'an c loc'safiob ti
tyac'lantyel chancol ba i fiusafiob ba'an
egipciojob. Cucux che' jini. Mi quej c
choquet majlel ya' ti Egipto. Che' ti
subenti Moisés ti Dios.

35 Dios ti yajca Moisés cha'an i cotyan i
pi'alob. Ti pejcanti ti ajtrofiel i cha'an Dios
ch'oyol ba ti panchan che' fiac ti yila
pimel chancol ba ti lejmel. Che' jini Dios
ti' choco tyalel Moisés cha'an mi yochel ti
fiuc ba ye'tyel ti' tyojlelob i pi'alob cha'an
iloc'safiob ti wocol lac yumob ti fioj
oniyix. Cha'ach ti' mele Dios aunque
mach'an ti q'uejli ti iuc Moisés che' fiac ti
subenti: Majchqui ti yaq'uet ti a wenta
cha'an ma' wotsan a ba ti yumal yic'ot ti
melojel cha'afion lojon?

36 Jifiach jini Moisés tsa' ba i payayob
loq'uel ti Egipto lac yumob ti fioj oniyix.
Ya'i ti' pasa fiuc tyac ba i p'atyalel
tyalem ba ti Dios. Ti' pasa fiuc tyac ba i
p'atyalel je'el ya' ti colem ja' Chachac Ja'
ba i c'aba' yic'ot je'el ya' ti tyaquin ba
joch lum. Cha'ach ti' cha'le c'alal
cuarenta jab.

37 Jifiach jini Moisés tsa' ba yala: Dios mi
quej i yajcan juntiquil israel ba winic
che' bajche'etla mu' ba i yotsan ti
juntiquil mu' ba i xiq'ue' yale' Dios. Che'

bajche' ti yajcayon Dios mi quej i yajcan
jini yamba. Yom mi la' ch'ujbin i t'an.
Cha'ach ti' subeyob jini israelo' ba jini
Moisés.

38 Jiniach jini Moisés tsa' ba ajni yic'ot
lac yumob ti fioj oniyix che' ya'afiob ti
tyaquin ba joch lum. Jifiach jini Moisés
je'el tsa' ba pejcanti ti juntiquil ajtrofiel i
cha'an Dios ch'oyol ba ti panchan ya' ti
jini wits Sinai ba i c'aba' che' ya'
much'quibilob lac yumob ti fioj oniyix. Ti
aq'uenti Moisés jini mandar tyac cha'an
laj cuxtyalel. Jifiach jini mu' ba laj cubin
c'alal wale iliyi.

39 Pero jini lac yumob ti fioj oniyix mach
yom i jac'befiob i t'an Moisés. Che' jach
ti' ts'a'leyob. Yomob cha' sujtyel ti
Egipto.

40 Che' flac ma'an poj ya'an Moisés
pejtyel quixtyafiujob ti' xiq'uiyob
juntiquil cura i cha'afiob, Aarén ba i
c'aba'. Ti yalayob: Com ma' melbefion
lojon dios tyac mu' ba lojon q'uech
majlel ti lac wut como mach cuyjila
chuqui ti tyumbenti jini Moisés tsa' ba i
payayonla loq'uel ti Egipto. Che' ti
yalayob.

41 Jin cha'an Aardn ti' mele i loc'om saj
wacax. Ti' tsansayob alaq'uil cha'an
pulem ba i majtyan jini i dios.
C'ajaciiayob i yoj cha'an jini dios tsa' ba
mejli ti c'abal.

42 Che' jini Dios ti loq'ui majlel ti'
tyojlelob. Ti' cayayob cha'an i
ch'ujutisanob ec' tyac am ba ti chan. Ti'
meleyob che' bajche' ti ts'ijbunti ti jini
tsa' ba i xiq'ui yale' Dios ti ioj oniyix.
Jini ti' ts'ijbu:

Ixcu jatyetla israelet ba la, mach
jononic tsa' ba la' tsansabefion
alaq'uil tyac cha'an pulem ba ¢
majtyan

che' fnac muq'uetla ti xambal ti
tyaquin ba joch lum c'alal
cuarenta jab.

43Pero ti la' q'uechbe majlel jini pisil
ba yotyotlel jini la' dios Moloc
ba i c'aba'.

Tsa'ix la' ch'ujutisayob jini i yec'
jini la' dios Renfédn ba i c'aba'.

Che' jach ti la' ch'ujutisayob jini
dios tyac melel ba ti 1a' c'ab.

Jin cha'an mi quej choquetla
loq'uel ti la' lumal. Mi quej 1a'
maijlel c'alal ya' ti junxejlel
yamba pafiimil Babilonia ba i
c'aba'.

Cha'ach ts'ijbubil ti junilel jini tsa' ba i
xiq'ui yale' Dios ti fioj oniyix. Che' ti yala
jini Esteban.
44 Bej mu' ti t'an jini Esteban: Ti yala:
Che' fiac muc'ob tyo ti xambal ya' ti
tyaquin ba joch lum lac yumob ti fioj
oniyix, an i cha'afiob carpa ba otyot ba'
mi' ch'ujutisafiob Dios. Ti' meleyob carpa
ba otyot che' bajche' ti' xiq'ui Dios, che'
bajche' ti pas'enti Moisés ti Dios.
45 Che' Nac ti sajti Moisés ti wa'choconti
Josué ti' q'uexol. Jini ti' payayob ochel
lac yumob ti fioj oniyix ti tsiji' ba lum
tsa' ba i wa ala Dios mi quej i
yaq'uentyelob. Che' fiac ti c'otiyob an i
yum jini lum, pero Dios ti' chocoyob
loq'uel jini i yum cha'an ochic lac yumob
ti fioj oniyix. An yic'otyob carpa ba otyot
ba' mi' ch'ujutisafiob Dios. C'alal cha'ach
an yic'otyob cabal jabil, c'alal jintyo ti'
ch'ama ye'tyel fiuc ba yumal David ba i
c'aba'.
46 Dios ti' q'uele ti wen jin fiuc ba yumal
David ba i c'aba'. Jini yom i melben i
templo Dios ba' mi quej i tyalel ti
chumtyal. Jifiach jini Dios tsa' ba i
ch'ujbi je'el juntiquil i yumob David,
Jacob ba i c'aba'.
47 Pero Dios mach'an ti yaq'ue i mele'.
Salomén tyo ti' melbe i templo Dios.
48 Pero jini Dios mach'a ba'an i p'isol i
fiuclel mach'an mi tyalel ti chumtyal ti
chumlibal melel ba ti c'abal. Dios ti'
cha'le t'an ti ti' juntiquil tsa' ba i xiq'ui
yale' Dios. Jini ti yala:

49 Jini panchan che' bajche!' c

buchlib.

Jini mulawil che' bajche' saj banca
ba' mi cac' coc. ;Bajche' ch'ujbi
chumlecon ti templo melel ba ti
quixtyanujob? Mach ch'ujbi.

¢Bac an ajnibal ba' ch'ujbi c'aj coj?
Mach'an ba'.

50 Jofnofiach tsa' ba ¢ mele pejtyel jini.
Che' ti yala Dios. Cha'ach ts'ijbubil ti i
junilel tsa' ba i xiq'ui yale' Dios ti fioj
oniyix.

51 Bej mu' ti t'an jini Esteban ya' ba'afiob
jini afio' ba ye'tyel. Ti yala: Pero jatyetla,
wen tsats la' pusic'al. Lajal la' pusic'al, la'
chiquin che' bajche' jini mach'a ba'an mi'
ch'ujbin Dios. Chancox la' chac contrajin
Ch'ujul ba i Ch'ujlel Dios. Lajaletla che'
bajche' 1a' yumob ti fioj oniyix.

52 Jini la' yumob ti fioj oniyix ti' lu'
tyac'la tsa' ba i xiq'ui yale' Dios ti fioj
oniyix. Ti' tsansayob jifiobach tsa' ba i
tyajayob ti t'an jini yoque tyoj ba mu' tyo
ba i tyalel ti yalayob. Wale tsa'ix tyali,
pero jatyetla ti la' wac'a ti' c'ab fiuc ba
ye'tyel. Ti la' wac'a ti tsansantyel.

53 Tsa'ix aq'uentiyetla i mandar Dios ti
ajtroiiel i cha'an Dios loq'uem ba ti
panchan, pero mach'an mi la' ch'ujbin.
Che ti yala Esteban che' nac ti' cha'le t'an
ya' ba'afiob jini ano' ba ye'tyel.

Bajche' ti' tsansayob Esteban

54 Jini much'quibilo' ba am ba ye'tyel ti
wen mich'ayob che' fiac ti yubiyob i t'an
Esteban. Uch'acfiayob i yej cha'an i
mich'lelob.

55 But'ul i pusic'al Esteban ti Ch'ujul ba i
Ch'ujlel Dios. Ti' ch'uj q'uele letsel ti
panchan. Ti' q'uele i fiuclel Dios yic'ot
Jests ya' wa'al ti' fioj Dios.

56 Esteban ti yala: Q'uelela. Mij q'uel ya'
ti jajmi ya' ti panchan. Ya' wa'al ti' fioj
Dios jini i Pi'al Quixtyanu.

57 Che' jini, ti' macayob i chiquin ti' c'ab.
Ti' cha'leyob c'am ba ofiel cha'an
mich'ob. Ti' jojmi chucob.

58 Ti' payayob loq'uel ya' ti ti' lum. Jini
tsa' ba yubiyob i t'an Esteban ti' wel
chocoyob i bujc ti yeba yoc juntiquil
colem alob Saulo ba i c'aba' cha'an mi'
cafiatyabefiob. Che! jini ti' juluyob ti
tyun jini Esteban.

59 Esteban ti' cha'le oracién che' fac
chancolob tyo i julob. Ti yala: C Yum
Jestis, ch'ambefion c ch'ujlel. Che' ti yala
ti oracién Esteban.

60 Ti fiocle ti lum Esteban. Ti c'am ba

t'an ti yala: C Yum, mach a waq'uen i
xot' i mul ili quixtyafiujob, che'en. Che'
flac ti ujti i yale' ti sajti.

Saulo mi' tyac'lan ochemo' ba ti' t'an Dios
8 1 Wefiach ti yubi Saulo che' fiac ti'

tsansayob Esteban. Ti jini jach ba

q'uin ti queji i cabal tyac'lantyel pejtyel
ochemo' ba ti' t'an Dios ya' ti Jerusalén.
Jin jach yajcabilo' ba ajsubt'afiob fiumel
ti cayleyob ya'ya'i. Pejtyel yafio' ba
ochemo' ba ti' t'an Dios ti puts'iyob
loq'uel. C'alal ti puts'iyob ti pafiimil
Judea ba i c'aba' yic'ot ti pafiimil
Samaria ba i c'aba'.

2 Cha'tiquil uxtiquil winicob chac
c'ajalob i cha'an Dios ti' ch'ujiiiyob
Esteban. Ti wen uq'uiyob.

3 Pero Saulo ti' bej tyac'layob jini
ochemo' ba ti' t'an Dios. Ti ochi ti
otyotyel tyac. Ti' chucuyob. Ti yotsayob
ti cachol winicob yic'ot x'ixicob.

Ti' subuyob wen ba t'an ya' ti Samaria

4 Pero jini tsa' ba puts'iyob loq'uel ti
Jerusalén ti' subuyob fiumel i t'an Dios
ba'ical jach ti majliyob.

S Juntiquil tsa' ba puts'i Felipe ba i c'aba’
ti majli ti pafiimil Samaria ba i c'aba’.
Ya'i ti queji i wen subefiob cha'an Cristo.
6 Ya'i ti' much'quiyob i ba cabal
quixtyafiujob. Ti' lu' wen fiach'tyayob
pejtyel i t'an Felipe. Ti' q'ueleyob je'el
fiuc tyac ba i p'atyalel Dios tsa' ba
pas'enti ti' cha'libal Felipe.

7 Cabal tyac'labilo' ba ti xiba ti
lajmisantiyob. Ti' cha'le c'am ba ofiel jini
xibajob che' ti loq'ui ti' pusic'al c'amo'
ba. Cabal mach'a ba'an i c'ajnibal yoc i
c'ab ti lajmisanti je'el.

8 Wen c'ajacnayob i yoj pejtyel quixtyaiu
ya' ti lum cha'an ti caj cha ba ti yilayob,
yic'ot cha ba ti yubiyob.

9 Pero ya'an juntiquil winic Simén ba i
c'aba'. Wen yujil wujt jini Simén. Cabal
ti' loti ano' ba ti Samaria. Ti' wen chan
isa i ba ti' tyojlelob.

10 Pejtyel quixtyadiujob ti' lu'
fiach'tyabeyob i t'an jini Simén jini afio'
ye'tyel yic'ot je'el jini mach'a ba'an i

fia'tyabal. Afiach fiuc ba i p'atyalel Dios
yic'ot, ti' lolon fia'tyayob.

11 Cha'ach ti' ch'ujbibeyob i t'an Simén
como c'alal wajali tyoj bac'fiajel ti
yubiyob cha'an ti wujtyantyel.

12 Felipe ti' wen sube pejtyel
quixtyafiujob cha'an i yumintyel Dios
yic'ot cha'an Jesucristo. Cabal winicob
x'ixicob ti' ch'amayob ja' che' fac ti'
ch'ujbiyob ili t'an ti' pusical.

13 Jinic tyo jini Simén ti' ch'ujbi je'el. Ti'
ch'ama ja'. Ti queji i pi'len ti xambal
Felipe. Tyoj bac'fiajel ti yubi je'el che'
flac ti yila fiuc tyac ba i p'atyalel Dios
tsa' ba pas'enti ti Felipe.

14 Che' jini, che' fiac ti yubiyob jini
yajcabilo' ba ajsubt'afiob fiumel ya' ti
Jerusalén cha'an ti' ch'ujbiyob i t'an Dios
ya' ba'afiob ti Samaria ti' chocoyob
majlel Pedro yic'ot Juan.

15 Che' fiac ti c'otiyob ti Samaria ti'
tyajayob ti oracién jini ochemo! ba ti'
t'an Dios ya'ya'i cha'an mi yaq'uentyelob
Ch'ujul ba i Ch'ujlel Dios.

16 Como max tyo ba'an ti aq'uentiyob
Ch'ujul ba i Ch'ujlel Dios jini afio' ba ti
Samaria. Che' jax tyo ti' ch'amayob ja'
cha'an tsiquil ti' ch'ujbiyob Jests.

17 Che' jini Pedro yic'ot Juan ti yaq'ueyob
ic'ab ti' pami jol jini ochemo' ba ti' t'an
Dios. Che' jini, ti aq'uentiyob Ch'ujul ba i
Ch'ujlel Dios. Ti ochi ti' pusic'alob.

18 Jini Simén ti yila che' ti aq'uentiyob
Ch'ujul ba i Ch'ujlel Dios che' fiac
yajcabilo' ba ajsubt'afiob fiumel ti
yac'ayob i ¢'ab ti' pam i jol jini ochemo'
ba ti' t'an Dios. Jin cha'an Simén ti' jop'o
i yaq'uen tyaq'uin Pedro yic'ot Juan.

19 Ti' subeyob: Aq'uefion je'el jini a
p'atyalel cha'an che' mi cac' j ¢'ab ti'
pam i jol majchical jach, mi quej i
yaq'uentyel Ch'ujul ba i Ch'ujlel Dios
je'el. Che' ti lolon ala Simén.

20 Pedro ti' sube: Jatyet yic'ot a tyaq'uin
mi quej i jilel como ma' lolon fa'tyan
ch'ujbi a man jini fiuc ba i majtyan Dios.
21 Mach ch'ujbi a wotsan a ba ti ili tonel.
Mach a cha'anic como mach tyoj a
pusic'al ti' tyojlel Dios, che'en.

22 Cayax leco ba a pensal. C'ajtiben Dios

El Nuevo Testamento en el chol de Tila © La Liga Biblica 1976, 2008, 2009



209

HECHOS

ti wocol t'an mi mux i fiusabefiet tsa' ba
a na'tya ti a pusic'al.

23 Che' bajche' cachalet ti a simaronlel
mij q'uelet. Che' bajche' but'ul a pusic'al
ti i mulantyel lojon c p'atyalel ti Dios.
Che' ti yala Pedro.

24 Che' jini Simén ti yala: Pejcabefion
Dios cha'an mach saj ujtic bajche' ti a
wala. Che' ti yala Simén.

25 Che' jini, Pedro yic'ot Juan ti' wen
subuyob i t'an Dios. Cabal ti' subeyob
bajche! ti' mele Jests tsa' ba i lu' ilayob.
Che' jini, ti queji i cha' sujtyelob majlel ti
Jerusalén. Ti' subuyob i t'an Dios ya' ti
cabal saj lum tyac ya' ti bij.

Felipe yic'ot ch'oyol ba ti Etiopia

26 Che' jini, che' fiac sujtyemobix Pedro
yic'ot Juan, Dios ti' choco tyalel ya' ba'an
Felipe juntiquil ajtrofiel i cha'an Dios
ch'oyol ba ti panchan. Jini ti' sube
Felipe: Tyejchen. Cucu ya' ti sur ti bijlel
Jerusalén mu' ba i jubel majlel ya' ti
Gaza. Jifiach jini bij mu' ba i fiumel ti
tyaquin ba joch lum. Che' ti subenti
Felipe.

27 Felipe ti tyejchi. Ti loq'ui majlel. Ya' ti
bij ti' tyaja juntiquil winic ch'oyol ba ti
yamba colem pafiimil Etiopia ba i c'aba'.
Eunuco jini winic. An fiuc ba ye'tyel
cha'an mi' cafiatyan pejtyel i tyaq'uin
x'ixic ba yumal ti Etiopia, Candace ba i
c'aba'. Tsajni ti Jerusalén cha'an i
ch'ujutisan Dios jini winic.

28 Buchul ti c'otyajax ba carreta.
Chancox i sujtyel majlel ti' lumal.
Chancox i q'uel tsa' ba ts'ijbu juntiquil
tsa' ba i xiq'ui yale' Dios ti fioj oniyix
Isafas ba i c'aba'.

29 Jini Ch'ujul ba i Ch'ujlel Dios ti' sube
Felipe: Yom ma' 1aq'ue' jini carreta.
Tyemel ma' majlel a wic'ot.

30 Che' fnac ti' 1ac'a Felipe ti yubi jini
winic chancol i q'uele' tsa' ba i ts'ijbu
Isafas. Felipe ti' c'ajtibe jini am ba ti
carreta: ;Mu ba a ch'am'en isujm jini
chancol ba a q'uele'? Che' ti' c'ajtibe.

31 Jini winic ti' jac'a: Mach ch'ujbic
ch'am'en isujm mi ma'an majch mi' wen
subefion. Che' jini ti' c'ajtibe Felipe

cha'an letsic ti buchtyal ya' ti carreta
yic'ot.

32 Chancol i q'uel jini Ts'ijbubil ba i T'an
Dios ya' ba' mi yale':

Che' bajche' mi' pay majlel tiname'
cha'an mi' tsansan, cha'ach ti'
payayob majlel jini winic.

Che' bajche' saj tiiame' fiach'al ti'
tyojlel jini mu' ba i tsepben
loq'uel i tsutsel,

cha'ach je'el ma' ti' cha'le t'an jini
winic.

33Ti' peq'uisa i ba ti' tyojlelob. Ti
wajlenti. Mach tyoj ba melojel ti'
cha'leyob.

Ma' majch ch'ujbi i tyaj ti t'an i
jinajlel

como ti tsansanti.

Che' ts'ijbubil.

34 Jini ajcafiatya tyaq'uin ch'oyol ba ti
Etiopia ti' c'ajtibe Felipe: A wocolic ma'
subefion, ¢majchqui chancol i tyaj ti t'an
jini tsa' ba i xiq'ui yale' Dios? ¢Jim ba i
bajfiel i ba o yamba winic? Che' ti'
c'ajtibe.

35 Che!' jini Felipe ti' wen subu t'an
cha'an Jests. Ti queji i tsictisaben i
sujmlel jini Ts'ijbubil ba i T'an Dios
ujtyel ba i q'uelob.

36 Che' Nac ti iumiyob ba'an ja' jini
winic ti' sube Felipe: Q'uele, wa' an ja'.
¢Max tyo ba ch'ujbi ¢ ch'ame' ja'? Che' ti
c'ajtibe.

37 Felipe ti' jac'a: Mach'an cha ba mi'
mactyabefiet mi tsa'ix a ch'ujbi Jests ti
pejtyel a pusic'al che'en. Jini winic ti
yala: Tsa'ix ch'ujbi cha'an i yalobilach
Dios jini Jesucristo, che'en.

38 Che' jini ti' xiq'ui i poj cay xambal jini
carreta. Ti jubiyob. Ti ochiyob ti ja' ti
cha'ticlelob. Felipe ti yac'a ti ch'am ja'.
39 Che' fac ti loq'uiyob majlel ti ja' jini
ajcafiatya tyaq'uin ma' ti' cha' q'uele
Felipe como ti pajyi majlel Felipe ti
Ch'ujul ba i Ch'ujlel Dios. Pero c'ajaciia i
yoj ti sujti majlel ti' lumal jini ajcanatya
tyaq'uin.

40 Che' nac ti pajyi majlel Felipe ti
Ch'ujul ba i Ch'ujlel Dios c'ala ti c'oti ya'
ti lum Azoto ba i c'aba'. Ti' bej cha'le

El Nuevo Testamento en el chol de Tila © La Liga Biblica 1976, 2008, 2009



HECHOS

210

xambal majlel c'alal ti c'oti ti lum
Cesarea ba i c'aba'. Ti' cha'le subt'an ti
jujump'ej saj lum ba' ti fiumi ti bij.

Saulo ti' q'uextya i pusic'al i cay i mul
(Hch. 22.6-16; 26.12-18)
9 1 Che' fiac chancol tyo i bej subob
fiumel i t'an Dios jini yajcabilo' ba
ajsubt'afiob fiumel, Saulo ti' chac tyac'la
ochemo' ba ti' t'an Dios. Yom i lu'
tsansafiob ti yubi. Jin cha'an ti majli i
pejcan foj fiuc ba cura.
2Ya' ti' c'ajtibe jun cha'an aq'uentic i
p'atyalel cha'an mi majlel ya' ti i templo
tyac israelob ya' ti Damasco cha'an i
chuc ochemo!' ba ti t'an Dios. Yom i
cachob. Yom i payob sujtyel ti Jerusalén.
Junlajal yom i cachob winicob, x'ixicob.
3 Pero che' fiac ya' tyo an ti bij ti lac'alel
Damasco ti wa' jubi tyalel c'ajc tyalem ba
ti chan ti' joytyalel.
4 Che' jini Saulo ti yajli ti lum. Ti yubi
ajt'an tsa' ba yala: Saulo, Saulo,
¢chucoch chancol a tyac'lafion? che' jini
ajt'an.
5 Che' jini Saulo ti yala: C Yum,
¢majchetqui? che'en. Jini ajt'an ti' jac'a:
Jofion Jestdson. Jonofach chancol ba a
tyac'lan. Chancol a bajiiel low a ba che'
bajche' tyat wacax che' mi' bot'tyeq'ue’
jay baifi' tye' chucul ba i cha'an i yum.
Che' ti' jac'a jini ajt'an.
6 Tsitsilfia ti baq'uen Saulo. Ti yala: C
Yum, ;chuquiyes a wom mic cha'len?
che'en. Che' jini, Jesus ti' jac'a: Wa'i.
Cucu ya' ti lum. Ya'i mi quej a subentyel
cha ba yom ma' cha'len, che'en.
7 Jini winicob chancol ba i tsaclen majlel
Saulo ti wen quejiyob ti baq'uen che' ti
yubiyob ajt'an pero mach'an majch
tsiquil.
8 Che' jini ti wa'le Saulo. Ti' lolon jop'o i
q'uel pafiimil. Pero xpojts'ix como ti wa'
sujti ti xpojts' che' fiac ti yubi ajt'an. I
pi'alob ti xambal ti' chucbeyob i c'ab. Ti'
pAyayob ochel ti Damasco.
9 Xpojts'ach c'alal uxp'ej q'uin. Ma' ti uch'i.
10 Ya'an ti Damasco juntiquil winic Ananias
baic'aba'. Ochem ti' t'an Dios jini Ananias.
Che'jini Jests ti' pejca che' bajche' ti hiajal.

Tiyala: Ananias, che'en. Ananias ti' jac'a:
Lach'afioni, ¢ Yum, che'en.

11 Che' jini Jests ti yala: Tyejchen. Cucu
ya' ti jini calle Derecha ba i c'aba'. Ya'
ma' wochel ti yotyot Judas. Ma'
c'ajtibefiob baqui an juntiquil loq'uem ba
ti Tarso, Saulo ba i c'aba'. Chancol ti
oracién jini Saulo.

12 Che' bajche' ti fiajal ti yilayet. Che'
bajche' ti ochiyet ti' t'ejl ti yila. Che' bajche'
tiawaq'ueac'ab ti' wut cha'an mi cha'
c'otyeli wut ti yubi. Cha'ach ti yila che!
bajche' ti fiajal. Che' ti subenti Ananias.

13 Che!' fiac ti yubi ili t'an, Ananias ti
yala: C Yum, cabal ti cubi fioj simaron ili
winiqui. Tsa'ix cubi bajche! ti' tyac'la
ochemo' ba ti a t'an ya' ti Jerusalén.

14 [xcu wale iliyi afiach yic'ot jun tsa' ba
aq'uenti ba'an fiuc ba curajob. Tsa'ix
tyali wa'i cha'an mi' chucob cha'an mi'
cachob pejtyel mu' ba i ch'ujbifietyob.
Che' ti yala Ananias.

15 Pero Jesus ti yala: Cucu. Cha'len bajche'
mic subefiet. Tsa'ix ¢ yajca jini winic
cha'an mi' sub fiumel j c'aba' ya' ba'an
pejtyel mach ba israelob yic'ot i yumalob.
Mux isub c t'an je'el ya' ba'an israelo’ ba.
16 Mux c pas'en Saulo pejtyel bajche' mi
quej i fiusan wocol cha'an ti caj jofion.
Che' ti subenti Ananias ti Jests.

17 Che' jini Ananias ti majli ya' ti yotyot
Judas ba' ti' tyaja Saulo. Ti ochi. Ti yac'a
i c'ab ti' wut Saulo. Ti yala: Hermano
Saulo, jini lac Yum tsa' ba i pasaibatia
tyojlel ya' ti bij ti' xiq'uiyon tyalel cha'an
cha' c'otic a wut, cha'an bujt'ic a pusic'al
ti Ch'ujul ba i Ch'ujlel Dios. Che' ti yala
Ananias.

18 Che' jini ti wa' yajli loq'uel ti' wut
Saulo che' bajche!' i sujl i wentyalel.
Tsa'ix cha' c'oti i wut. Ti tyejchi Saulo.
Tsa'ix ajq'ui ti ch'am ja'.

19 Che! jini ti uch'i. Ti cha' p'atyaliyi. Ya'
ti ajni cha'p'ej uxp'ej q'uin ti Damasco
yic'ot ochemo' ba ti' t'an Dios.

Saulo ti' cha'le subt'an ya' ti Damasco

20 Che' jini Saulo ti queji ti subt'an ya' ti
i templo tyac israelob. ti' subeyob cha'an
i yalobilach Dios jini Jests.

21 Tyoj bac'fiajelob jini tsa' ba yubiyob i
t'an. Ti yalayob: Jifiach jini tsa' ba wen
tyac'la ochemo' ba ti' t'an Dios ya' ti
Jerusalén, che'ob. Jifiach jini tsa' ba tyali
wa'wa'i cha'an i cachob ochemo' ba
cha'an mi yaq'uefiob ti' ¢'Ab fiuc ba
curajob, che' ti yalayob.

22 Pero maés ch'ejl tyo ti queji ti t'an
Saulo. Ti' wen tsictisabeyob pejtyel
israelob ya' ti Damasco cha'an Jests
jifiach yajcabil ba i cha'an Dios. Ma'an ti'
fia'tyayob bajche' yom i jac'ob.

Saulo ti puts'i loq'uel ba'an israelob

23 Che' nac ti fiumi cabal q'uin jini
israelob ti queji i lajob i t'an cha'an mi'
tsansafiob Saulo.

24-25 Che' jini ti yubi Saulo bajche'
chancol i fia'tyafiob. Joy corralibil ti wen
chan ba corral melel ba ti tyun jini lum.
C'alal ti Aiumi q'uin, ti fiumi ac'balel ti'
pijtyayob Saulo ya' ti ti' corral ba' mi
yochelob mi loq'uelob. Yom i tsansafiob.
Pero jini ochemo' ba ti' t'an Dios ti
yotsayob Saulo ti colem chiquib. Ti
ac'balel ti' iusayob ti jumpatlel jini
corral. Cha'ach bajche! jini ti puts'i
Saulo.

Saulo ya' ti Jerusalén

26 Che' fac ti c'oti Saulo ya' ti Jerusalén
yom i yochel ba'an jini ochemo' ba ti'
t'an Dios. Pero afiobach i baq'uen. Ma'an
ti' ch'ujbiyob mi ochem ti' t'an Dios
Saulo.

27 Che' jini Bernabé ti' paya ochel Saulo
ba'an yajcabilo' ba ajsubt'afiob fiumel.
Ti' wen subeyob pejtyel bajche' ti ujti ya'
ti bij, bajche' ti yila Jests ya' ti bij jini
Saulo. Ti' subeyob bajche' ti pejcanti
Saulo ti Jests. Ti' wen tsictisabeyob je'el
bajche' ti' wen cha'le subt'an Saulo
cha'an Jests ya' ti Damasco.

28 Che' jini Saulo ti tyem ajni yic'ot
ochemo! ba ti' t'an Dios ya' ti Jerusalén.
Ti' pi'leyob ti xambal che' fac ti
loq'uiyob ti subt'an.

29 Wen ch'ejl ti' subu t'an cha'an Jesus
jini Saulo. Ti' wen pejca israelob mu' ba i
cha'len t'an ti' t'an griegojob. Pero jifiob

ti' wen sacla bajche' ch'ujbi i tsansafiob.
30 Che' nac jini ochemo' ba ti' t'an Dios ti
yubiyob bajche' chancol i fa'tyafiob jini
griegojob ti' payayob loq'uel Saulo
cha'an majlic i yac'ob ti Cesarea. Ya'i ti'
xiq'uiyob sujtyel ti lum Tarso ba i c'aba'.
31 Che' jini fiach'al ti cayleyob pejtyel
ochemo' ba ti' t'an Dios ya' ti pafimil
Judea ba i c'aba' yic'ot Galilea yic'ot
Samaria. Ti' wen xuc'chocoyob i pusic'al
ti' t'an Dios. Ti' ch'ujbiyob Dios ti
jump'ej jach i pusic'al. Jini Ch'ujul ba i
Ch'ujlel Dios ti' chac cotyayob. Ti wen
oc'ayob ochemo! ba ti' t'an Dios.

Ti lajmisanti juntiquil winic
Eneas ba i c'aba’

32 Ti loq'ui majlel Pedro i jula'an pejtyel
ochemo' ba ti' t'an Dios. C'ala ti majli ti
jump'ej lum Lida ba i c'aba'.
33 Ya' ti Lida ti' tyaja juntiquil winic
mach ba mejl i fiijcan yoc i c'ab. An jach
ti wayib c'alal ocho jab. Eneas i c'aba' ba
winic.
34 Pedro ti' sube: Eneas, Jesucristo mi'
lajmisafiet. Tyejchen. Much'quin a mosil.
Che' ti yala Pedro. Che' jini, ti wa'
tyejchi Eneas.
35 Pejtyel jini am ba ti Lida yic'ot ti
yamba lum Sarén ba i c'aba' ti yilayob
bajche!' ti ujti. Ti' cayayob i ch'ujbifiob
jini oniyix ba t'an. Ti' ch'ujbiyob Jests.

Ti tyejche loq'uel Dorcas
ba'an sajtyemo’' ba

36 Ti jin jach ba q'uin tyac ya' ti jump'ej
lum Jope ba i c'aba' an juntiquil 'ixic
Tabita ba i c'aba'. Ochem ti' t'an Dios jini
'ixic. Dorcas ba i c'aba' jini 'ixic ti' t'an
griegojob. Jini ti' chac cha'le wen tyac
ba. Ti' chac cotya jini p'ump'uio' ba.

37 Che' jini ti c'am'a jini Dorcas. Ti sajti.
Ti' ts'ansayob jini ch'ujlelal. Ti' sats'
chocoyob ya' ti cha'lajm ba i mali otyot.
38 Lac'al an ti Jope jini Lida. Jini
ochemo' ba ti' t'an Dios ti' na'tyayob
ya'an ti Lida jini Pedro. Jin cha'an ti'
chocoyob majlel cha'tiquil winic ya'i
cha'an mi' pay tyalel. Ti' subeyob: Coxla
ti Jope ti ora jach, che'ob.

39 Che' jini, ti majli Pedro yic'otyob. Che'
flac ti c'oti ti' payayob letsel ya' ba'
sats'al jini ch'ujlelal. Muc'ob ti uq'uel
cabal meba' 'ixicob. Ti' pasbeyob Pedro
pejtyel bujeal tyac tsa' ba i ts'isi Dorcas
che' fiac cuxul tyo.

40 Che' jini Pedro ti' xiq'ui loq'uel ti
pejtyelel. Ti nocle. Ti' cha'le oracién. Ti!
ch'uj q'uele jini ch'ujlelal Dorcas. Ti'
pejca. Ti yala: Tabita, tyejchen. Che' jini,
Dorcas ti p'ixi i wut. Che' fiac ti yila
Pedro, ti buchle.

41 Pedro ti' chucbe i ¢'ab. Ti' ch'uyu
tyejchel. Ti' cha' paya ochel jini meba'
'ixicob yic'ot yafo' ba ochemo' ba ti' t'an
Dios. Ti' lu' pasbeyob cha' cuxulix
Dorcas.

42 pejtyelel ya' ti Jope ti yubiyob cha ba
ti ujti. Cabal ti' ch'ujbiyob Jess.

43 Ya' ti cayle Pedro cha'p'ej uxp'ej q'uin.
Ti ajni ti yotyot Simén. An i tofiel Simé6n

ti ts'aj pachij.
1 O 1Ya'ti lum Cesarea ba i c'aba'
an juntiquil winic Cornelio ba i
c'aba'. An ti' wenta cien soldadojob.
Italianojo' ba i c'aba' jini junmujch'.
2 Jini Cornelio yic'ot pejtyelelob am ba ti
yotyot ti' ch'ujutisayob Dios. Ti'
q'ueleyob ti fiuc Dios. Wen uts jini
Cornelio. Aunque mach israel ba winic ti
yaq'ue cabal tyaq'uin cha'an mi' cotyan
p'ump'um ba israelob. Cabal ti' cha'le
oracién.
3 Junyajlel che' ti och an q'uin ti yila che'
bajche!' ti fiajal juntiquil ajtrofiel i cha'an
Dios ch'oyol ba ti panchan. Jini ti' pejca.
Ti yala: Cornelio, che'en.
4 Tyoj bac'fiajel Cornelio. Ti' ch'uj q'uele
jini ajtrofiel i cha'an Dios. Ti yala:
¢Chuquiyes a wom? ¢ Yum, che'en. Jini
ajtrofiel i cha'an Dios ti' sube: Tsa'ix i
yubi a woracién Dios. Tsa'ix i yila bajche'
ma' p'untyan p'ump'ufio' ba.
5 Choco majlel cha'tiquil uxtiquil winic
ya' ti Jope cha'an mi' tyaj juntiquil
Simon ba i c'aba'. I cha'chajplel ba i
c'aba' Simén jifiach Pedro.
6 Ya' mi yajiiel yic'ot yamba winic Simén

Pedro yic'ot Cornelio

ba i c'aba' je'el. An i trofiel ti ts'aj pachij
jini yamba Simén. Ya' chumul ya' ti
Iac'al colem ja'. Jini Pedro mi quej i
subefiet cha ba yom a cha'len. Che' ti
subenti Cornelio.

7 Ti loq'ui majlel jini ajtrofiel i cha'an
Dios. Che' jini, Cornelio ti' paya tyalel
cha'tiquil ajtrofiel i cha'an yic'ot juntiquil
soldado. Jini soldado mi' chac mel
bajche' mi' mulan Cornelio. Mi'
ch'ujutisan Dios je'el.

8 Ti' wen sube jini uxtiquil pejtyel tsa' ba
subenti ti i yajtrofiel Dios. Che' jini ti'
xiq'uiyob majlel ya' ti Jope.

9 Ti yijc'alel che' yomox tyaj xinq'uinil
afiob tyo ti bij jini uxtiquil. Lac'alix mach
c'ot ti Jope. Ti jim ba ora Pedro ti letsi ti
pamacia ba i jol otyot cha'an mi' cha'len
oracién.

10 Wen an i wi'fial. Yom uch'el. Pero che'
fiac chancol tyo i chajpabenob i yuch'el
an cha ba ti queji i q'uel che' bajche' ti
fiajal.

11 Ti yila ti jajmi ti chan. Ti jubi tyalel
c'ala ya' ba'an che' bajche' yoque colem
ba pisil lajal chucul ti' chanwejl i xujc
yilal.

12'ya' ti' mali jini pisil an che' bajche'
jujunchajp pejtyel jini animal chants'ijt
ba yoc. An lucum tyac je'el yic'ot
xma'tye'mut.

13 Che' jini, ti yubi ajt'an tsa' ba yala:
Wa'i, Pedro. Tsansan. C'uxu cha ba jach
yes ba animal. Che' ti yala jini ajt'an.

14 Che' jini Pedro ti' jac'a. Mach che'iqui,
¢ Yum. Ma'an ba' ba ora mij c'ux tic'bil
ba bajche' mi' ch'ujbifiob pejtyel
israelob. Che' ti jac'a Pedro.

15 Ti cha' ubi ili t'an tsa' ba yala: Mach
yom a ts'a'q'uel jini mu' ba i q'uel Dios ti
wen, che'en.

16 Uxyajlel ti yubi t'an jini Pedro. Che'
jini ti cha' letsi ti chan jini colem pisil.

17 Wen mu' ti pensal Pedro. ;Chuquiyes i
sujmlel pejtyel jini? Che' ti yala ti'
pusic'al. Che' fiac mu' tyo ti pensal ya' ti
c'otiyob ti ti' otyot jini tsa' ba i xiq'ui
tyalel Cornelio. Chancol i saclan i yotyot
Simén.

18 Che' ti c'otiyob ya'i ti queji i

El Nuevo Testamento en el chol de Tila © La Liga Biblica 1976, 2008, 2009



213

HECHOS

c'ajtibefiob ti c'am ba t'an mi ya'an
Simén cha'chajplel ba i c'aba' Pedro.

19 Che' fiac chancol tyo i pensalin Pedro
tsa' ba pas'enti, Ch'ujul ba i Ch'ujlel Dios
ti' pejca. Ti yala: Ubin, uxtiquil winic
chancol i saclafiet.

20 Tyejchen. Jubenix ya' ba'afiob. Cucu
yic'otyob. Mach a saj ts'a'q'uel mach ba
israelob como jofion tic xiq'uiyob tyalel
cha'an i payetyob majlel. Che' ti subenti
ti Ch'ujul ba i Ch'ujlel Dios.

21 Che' jini, Pedro ti jubi majlel ya' ba'an
jini uxtiquil winic tsa' ba i xiq'uiyob
majlel Cornelio. Ti' subeyob. Jofiofiach
jini chancol ba Ia' saclan. ;Chucoch ti
tyaliyetla? che' ti yala Pedro.

22 Jinob ti' jac'ayob: Jini am ba ti' wenta
cien soldadojob, Cornelio ba i c'aba' ti'
xiq'uiyon lojon tyalel. Wen uts jini
Cornelio. Mi' wen q'uel ti fiuc Dios. Mi
q'uejlel ti wen ti pejtyel israelob. Che'
jini, juntiquil ajtrofel i cha'an Dios
ch'oyol ba ti panchan ti' pejca Cornelio.
Ti subenti cha'an mi lojon c tyalel ¢
payet majlel ti yotyot cha'an mi' wen
fiach'tyan pejtyel mu' ba a suben. Che' ti
yalayob jini uxtiquil winic.

23 Che' jini Pedro ti yaq'ueyob ochel. Ya'
ti' iusayob ac'balel yic'ot. Ti yijc'alel ti
majli Pedro yic'otyob. Cha'tiquil uxtiquil
ochemo' ba ti' t'an Dios ya' ti Jope ti'
pi'leyob ti xambal je'el.

24 Ti cha'p'ejlel q'uin ti c'otiyob ya' ti
Cesarea. Cornelio chancol i pijtyadiob.
Tsa'ix i payayob ochel ti yotyot yoque i
pi'alob je'el yic'ot cha'tiquil uxtiquil i
pi'alob ti chumtyal.

25 Che' nac ti c'oti Pedro ya' ti yotyot,
Cornelio ti loq'ui i tyaj tyalel. Ti fiocle ti'
t'ejl che' bajche' mi quej i ch'ujutisan
Pedro.

26 Pero Pedro ti' wa'choco. Ti yala: Wa'i.
Lajal winicon che' bajche'et, che'en.

27 Che' chancol tyo i pejcan, ti ochi ti
mal yic'ot. Ya' ti mal ti' tyaja cabal
quixtyanujob.

28 Che' jini, Pedro ti' subeyob: Jatyetla
la' wuyjil isujm jofion lojon israelon lojon.
Wen tic'bil cha'an mi lojon ¢ much'quin
lojon ¢ ba yic'ot mach ba israelob o mi

cha'anic mi lojon cochel ti yotyot. Pero
Dios ti' pasbeyon mach yom mi cale'
mach wen yamba quixtyafiujob, che'en.
29 Jin cha'an che' ti a payayon ti tyaliyon
ti ora jach. Ma'an cha ba ti cala. Com
cubin, che' jini, chucoch ti a payayon.
Che' ti yala jini Pedro.

30 Cornelio ti' jac'a: Champ'ejlix q'uin
wale iliyi ti jim ba ora che' chancolon ti
ch'ajb wa' ti cotyot. Muc'on ti oracion
che' bajche' i tyalel mic cha'len ti och an
q'uin. Che' jini, ti tsictiyi tic tyojlel
juntiquil winic yoque sasac ba i pislel.

31 Jini ti' subeyon: Cornelio, tsa'ix i yubi
a woracion Dios. Tsa'ix i q'uele bajche'
ma' cotyafiob p'ump'uifio' ba.

32 Xiq'ui majlel ya' ti Jope jini mu' ba i
pAy tyalel jini Simén cha'chajplel ba i
c'aba' Pedro. Ya' mi yajiiel ti yotyot
yamba Simén jini mu' ba i ts'aje' pachij.
Chumul ti lac'al colem ja'. Che' mi tyalel
mux i wen subeiiet. Che' ti subentiyon,
che' Cornelio.

33 Cha'ach che!' jini, tic wa' xiq'ui majlel
winicob i tyajet. Wefiach ti wa' tyaliyet.
Wale wa' Iu' much'quibilon lojon. Wa'an
Dios la quic'ot. Com lojon cubin pejtyel
tsa' ba i xiq'uiyet a subefon lojon lac
Yum. Che' ti yala Cornelio.

Bajche' ti' cha'le subt'an Pedro ya' ti
yotyot Cornelio

34 Che' jini Pedro ti queji ti t'an. Ti yala:
Wale, cujil isujm mach partejic bajche’
mi' q'uelonla Dios.

35 Pero mux i q'uel ti wen majchical jach
mu' ba i q'uel ti fiuc Dios, mu' ba i
cha'len wen ba mi israelob mi mach ba
israelob.

36 Dios ti' pejca i jifijlel israelo' ba. Ti'
subeyob t'an cha'an bajche' mi' tyaj i
fiach'tyalel i pusic'al ti Jesucristo. Jifiach
i Yum pejtyel quixtyafiujob.

37 Wen la' wujil bajche!' ti ujti ya' ti
pejtyel i lumal israelob. Ti queji jini t'an
ya' ti Galilea che' fiac ti subu t'an Juan,
che' fiac ti yac'a ch'am ja'.

38 Jini Jests ch'oyol ba ti Nazaret ti
aq'uenti Ch'ujul ba i Ch'ujlel Dios yic'ot i
p'atyalel Dios. Ba'ical jach ti majli ti'

cha'le wen ba. Cabal ti' lajmisa tyac'labil
ba ti xiba. Cha'ach ti' cha'le como Dios
an yic'ot.

39 Jofion lojon yajcabilon lojon ba
ajsubt'an fiumel ti lojon quila pejtyel tsa'
ba i cha'le Jests ya' ti Judea yic'ot ya' ti
Jerusalén je'el. Ti wi'il ti' joc'chocoyob ti
cruz. Ti' tsansayob.

40 Pero ti yuxp'ejlel q'uin Dios ti' tyeche
loq'uel Jests ba'an sajtyemo' ba. Ti
yoque i cuxtyalel ti cha' pasa i ba
ba'afion lojon.

41 Mach'an ti' pasa i ba ba'an pejtyel
quixtyafiujob pero ya' jach ti' pasa i ba
ba'afion lojon. Como Dios ti wa yajcayon
lojon cha'an lojon c sub i sujmlel ti
pejtyel tsa' ba lojon quila. Che' fiac cha'
cuxulix Jesus ti lojon c cha'le uch'el
quic'ot.

42 Dios ti' xiq'uiyon lojon cha'an mi lojon
¢ sub majlel i t'an ba'an pejtyel
quixtyanujob. Jujuntiquil mi quej i wersa
mel i ba ti' tyojlel Jestds. Cha'ach Dios ti
yajca Jesus cha'an mi' cha'len melojel.
Cha'ach an ti lojon ¢ wenta c sub.

43 Pejtyelelob jini tsa' ba i xiq'ui yale'
Dios ti fioj oniyix ti' tyajayob ti t'an
Jests. Ti' lu' subuyob cha'an majchical
jach mi' ch'ujbin Jestis mi' tyaj i
fiusantyel i mul ti Jests. Che' ti yala ti
subt'an Pedro ya' ba'an Cornelio.

Ti aq'uenti Ch'ujul ba i Ch'ujlel Dios
mach ba israelob

44 Che' mu' tyo ti t'an Pedro, ti bujt'iyob
i pusic'al ti Ch'ujul ba i Ch'ujlel Dios
pejtyel jini chancol ba i fiach'tyabefiob i
t'an.

45 Tyoj bac'fiajel jini israelob tsa' ba i
pi'leyob ti xambal Pedro che' nac ti
yilayob ti aq'uenti Ch'ujul ba i Ch'ujlel
Dios mach ba israelob.

46 Che' nac jini Ch'ujul ba i Ch'ujlel Dios
ti ochi ti' pusic'al jini mach ba israelob
jinob ti quejiyob ti t'an ti yan tyac ba
t'an. Ti' wen subuyob i fiuclel Dios.

47 Che' jini, ti yala Pedro: Ma'an cha' ba
mi' mactyabefiob i ch'amob ja' ili
quixtyafnujob como tsa'ix aq'uentiyob
Ch'ujul ba i Ch'ujlel Dios lajal che'

bajche'onla. Che' ti yala Pedro.
48 Che' jini, Pedro ti' xiq'ui i ch'amob ja'
mach ba israelob cha'an tsiquil ti'
ch'ujbiyob Jests. Jini mach ba israelobic
ti' c'ajtibeyob Pedro ti wocol t'an cha'an
caylec yic'otyob cha'p'ej uxp'ej q'uin.
Pablo ti' sube afio' ba ti Jerusalén bajche'
ti ujti ya' ba'an Cornelio
1 1 1 Jini yajcabilo' ba ajsubt'anob
fiumel yic'ot yamba ochemo' ba
ti' t'an Dios ya' ti Judea ti yubiyob tsa'ix
i ch'ujbiyob i t'an Dios jini mach ba
israelob.
2 Che' fiac ti cha' sujti ti Jerusalén Pedro,
jini israelo' ba ochemo' ba ti' t'an Dios ti
queji i yal'efiob.
3 Ti yalayob: ;Chucoch tsajiiyet a jula'an
mach ba israelob? ;Chucoch ti uch'iyet
yic'otyob? Che' ti yalayob.
4 Che' jini Pedro ti' lu' subeyob c'ala ti
tyejchibal pejtyel cha ba ti ujti. Ti yala:
SYa' afion ti lum Jope ba i c'aba'.
Muc'on ti oracion. Che' jini ti quila che'
bajche!' tic fiajal che' bajche' colem pisil
yilal. Lajal chucul ti chanwejl i xujc. Ti
jubi tyalel ti chan. C'alal ti c'oti ya'
ba'afion.
6 Ti' queji c wen q'uele' cha'an mi' q'uel
cha ba an. Ya'an ti quila animal tyac
chants'ijt ba yoc yic'ot simaron ba am ba
ti ma'tye'el, yic'ot lucum tyac yic'ot
xma'tye'mut tyac.
7 Ti cubi t'an tsa' ba yala: Wa'i Pedro.
Tsansan. C'uxu cha ba jach yes. Che' ti
yala jini ajt'an.
8 Pero jofion tic jac'a. Ma'ix, ¢ Yum.
Ma'an ba' ba ora tij c'uxu tic'bil ba
bajche' mi lojon ¢ ch'ujbin ti i mandar
israelob.
9 Che' jini tic cha' ubi t'an loq'uem ba ti
panchan tsa' ba yala: Mach'an ma' wale'
mach wen mu' ba cal ti wen. Cha'ach ti
yala jini ajt'an.
10 Uxyajlel cha'ach ti ujti. Che' jini ti cha'
letsi ti chan jini colem pisil. Che' ti yala
Pedro.
11 Ti' bej cha'le t'an Pedro. Ti yala: Ti jim
ba ora che' fiac ti ujti pejtyel jini, ya' ti
c'otiyob ti otyot ba' ti poj ajniyon

uxtiquil winic loq'uemo' ba ti Cesarea. Ti
c'oti i saclafion.

12 Jini Ch'ujul ba i Ch'ujlel Dios ti'
xiq'uiyon majlel yic'otyob. Cucu a
wic'otyob. Mach a saj ts'a'q'uel jini mach
ba israelob. Che' ti subentiyon. Che' jini
seis winicob ochemo' ba ti' t'an Dios ti
majli quic'ot. Ya' ti ochiyon lojon ti
yotyot juntiquil winic.

13 Che' jini, ti' subeyon lojon bajche' ti
yila che' bajche!' ti fiajal juntiquil ajtroinel
i cha'an Dios ch'oyol ba ti panchan. Ya' ti
wa'le ti yotyot. Ti' sube: Choco majlel
winicob ya' ti Jope cha'an mi' pay tyalel
juntiquil Simén ba i c'aba'. Cha'chajplel
ba i c'aba' Simén jini Pedro.

14 Jini mi quej i subefiet bajche' ch'ujbi a
tyaj a cotyantyel jatyet yic'ot pejtyel a
pi'alob ti a wotyot. Che' ti subenti jini
winic, che' Pedro.

15 Che' jini, che' ti quejiyon ti t'an ya' ti'
tyojlelob, jini Ch'ujul ba i Ch'ujlel Dios ti
ochi ti' pusic'alob lajal che' bajche' ti
ochi ti lac cha'an ti yamba ora.

16 Che' jini c'ajal ¢ cha'an jini tsa' ba i
yala Jests che' ti yala: Melelach ti yac'a
ch'am ja' Juan pero Dios mi quej i
yaq'uefietla Ch'ujul ba i Ch'ujlel, che'en.
17 Dios ti yac'ob Ch'ujul ba i Ch'ujlel
lajal bajche' ti yaq'ueyonla che' fac ti
ochiyonla ti lac Yum Jesucristo. Che' jini
mach'an tic wenta cha'an c tiq'ue' Dios
mi yom i yaq'uefiob Ch'ujul ba i Ch'ujlel.
Che' ti yala Pedro.

18 Che' fiac jini ochemo' ba ti t'an Dios
ya' ti Jerusalén ti yubiyob i t'an Pedro ti
wa' lajmiyob ti t'an. Ti queji i subefiob i
fiuclel Dios. Ti yalayob: Q'uele a wilan,
Dios ti yaq'ue je'el mach ba israelob
cha'an mi' q'uextyafiob i pusic'al i tyajob
i cuxtyalel mach'a yujil jilel. Che' ti
yalayob.

Jini ochemo! ba ti' t'an Dios
ya' ti Antioquia

19°Ti jim ba q'uin che' fiac ti' tsansayob
Esteban ti queji i cabal tyac'lafiob yamba
ochemo' ba ti' t'an Dios je'el. Lamital ti
puts'iyob c'alal ti pafiimil Fenicia ba i
c'aba' yic'ot ya' ti lum joyol ba ti ja'

Chipre ba i c'aba' yic'ot ya' ti lum
Antioquia ba i c'aba'. Jini jach ti'
subeyob i t'an ba'an israelob. Mach'an ti'
subeyob jini mach ba israelob.

20 Pero lamital jini ochemo' ba ti' t'an
Dios, jini loq'uemo' ba ti Chipre yic'ot ti
yamba pafiimil Cirene ba i c'aba’ ti
c'otiyob ya' ti lum Antioquia ba i c'aba'.
Ya'i ti' subeyob mach ba israelob bajche'
mi' tyajob i cotyantyel ti Jests.

21 An i p'atyalel Jests yic'otyob tsa' ba i
cha'leyob subt'an. Cabalob tsa' ba i
yubiyob i t'an ti' cayayob ofiiyix ba t'an
tsa' ba i ch'ujbiyob. Ti' ch'ujbiyob Jests.
22 Che' fac ti yubiyob ochemo! ba ti' t'an
Dios ya' ti Jerusalén pejtyel bajche'
chancol yujtyel ya' ti yamba pafiimil tyac
ti' chocoyob majlel Bernabé ti Antioquia.
23 Che' fnac ti c'oti Bernabé ti yila bajche’
ti aq'uentiyob i yutslel i pusic'al Dios jini
ya' ba afiob. C'ajaciia i yoj Bernabé. Ti'
wen xiq'uiyob cha'an i chac
xuc'chocoiiob i pusic'al ti Jests.

24 Wen uts Bernabé. But'ul i pusic'al ti
Ch'ujul ba i Ch'ujlel Dios. Ti jump'ej jach
i pusic'al ti' ch'ujbi Dios. Cabalob ti'
ch'ujbi Jests ti' pusic'al che' fiac ti
yubiyob cha ba ti yala Bernabé.

25 Ti wi'il ti majli Bernabé ya' ti Tarso
cha'an mi' saclan Saulo. Che' fiac ti'
tyaja, ti' paya majlel ti Antioquia.

26 C'alal jump'ej jab ya' ti cayleyob yic'ot
ochemo' ba ti' t'an Dios. Ti' cantisayob
cabal quixtyafnujob. Ya' ti Antioquia
jifiach ba' ti queji i haxan ajlelob ti
ochemo' ba ti' t'an Dios ba quixtyafujob.
27 Che' flac mu' tyo ti cantisa Bernabé
yic'ot Saulo ya' ti Antioquia, ti c'otiyob
cha'tiquil uxtiquil tsa' ba i xiq'ui yale'
Dios ch'oyol ba ti Jerusalén.

28 Juntiquil Agabo ba i c'aba' ti wa'le ti
xifiil ochemo' ba ti' t'an Dios. Jini Ch'ujul
ba i Ch'ujlel Dios ti yaq'ue i wa wen
tsictisaben cha'an tyal cabal wi'fial ti
pejtyel mulawil. Cha'ach ti ujti che' fiac
an ye'tyel jini fioj fiuc ba yumal Claudio
ba i c'aba'.

29 Jini ochemo' ba ti' t'an Dios ya' ti
Antioquia ti' lajayob i t'an cha'an i
chocob majlel tyaq'uin ba'an ochemo' ba

ti' t'an Dios ya' ti Judea. Jujuntiquil ti
bajiiel fia'tya bajche' yonlel ch'ujbi i
yAq'uen.

30 Cha'ach ti' cha'leyob. Che' jini ti' c'ab
Bernabé yic'ot Saulo ti' chocoyob majlel
jini much'quibilix ba tyaq'uin ya' ba'an
ancianojob ya' ti Judea.

Ti tsansanti Jacobo; ti yotsayob
Pedro ti cachol
1 2 1 Ti jim ba ora jini fiuc ba yumal
Herodes ba i c'aba' ti queji i
tyac'lafiob lamital ochemo' ba ti' t'an
Dios.
2 Ti' xiq'ui ti tsansantyel ti machit Jacobo
i yascun Juan.
3 Herodes ti yila wen c'ajaciiayob i yoj
jini israelob cha'an ti' tsansa Jacobo. Jin
cha'an ti' chucu Pedro je'el. Cha'ach ti
ujti ti jini fiuc ba q'uin che' fiac i tyalel
mi' c'uxob jini caxlan waj mach'a ba'an
yic'ot levadura mu' ba yaq'uen i wos i
ba.
4 Che' fiac ti' chucu Pedro ti yotsa ya' ti
cachonibal ba' ti' wen cafiatyayob
chanmojt soldadojob. An chantiquil
soldado ti jujunmojt. Herodes ti' ia'tya
mi quej i loc'san Pedro che' fiumenix jini
fiuc ba q'uin cha'an mi' pay majlel ti
melojel ti' tyojlel quixtyafiujob.
5Ya' tyo an ti cachonibal Pedro. Wen
cafiatyabilach. Pero ochemo! ba ti' t'an
Dios ti jump'ej jach i pusic'al chancol i
chac tyajob ti oracién Pedro.

Dios ti' loc'sa ti cachol Pedro

6 Che' jini, ti jim ba ac'balel che' ijc'al
tyo i pay loq'uel Herodes ti melojel, an
tyo ti cachonibal Pedro. Xin lapal i
cha'an cha'tiquil soldado. Wayal Pedro.
Cachal ti cha't'ujm cadena. Yamba
soldadojob chancol i cafiatyafiob i ti'
cachonibal.

7 Ti saj ora jach ti tsictiyi juntiquil
ajtrofiel i cha'an Dios ch'oyol ba ti
panchan. Sacpojan ya' ti mali cachonibal.
Jini ti' nijca Pedro ti' quejlop. Ti' p'ixtisa.
Ti yala: Tyejchen ti ora, che'en. Che' jini,
i cadenajlel tyac am ba ti' c'ab ti bajfiel
tyujq'ui loq'uel.

8 Jini ajtrofiel i cha'an Dios ch'oyol ba ti
panchan ti yala: Cachax a cinturén.
Xojox a zapatos. Che' fiac ti ujti i mele'
Pedro che bajche jini, jini ajtronel i
cha'an Dios ti yala: LApAX jini yamba
ticaw ba a bujc. La'. Tsaclefion majlel,
che' ti yala.

9 Pedro ti' tsacle majlel jini ajtrofel i
cha'an Dios ch'oyol ba ti panchan. Pero
mach'an ti' Noj fia'tya mi yoque melelach
bajche' chancol i yujtyel. Che' bajche’
fiajal jach muc' ti' lolon fna'tya.

10 Ti fiumiyob ba'an jini fiaxan ba jumojt
ajcanatya cachonibal yic'ot ti
cha'mojtlel. Che' jini ti c'otiyob ya' ti
colem ba i ti' cachonibal ba' mi loq'uelob
ti calle. Melel ti tsucul tyaq'uin jini i ti'
cachonibal. Che' ti c'otiyob ti bajiiel
jajmi. Ti loq'uiyob. Ti' motin t'ufiuyob
majlel jump'ej calle. Che' jini, i yajtrofiel
Dios ti' bajiel wa' caya Pedro.

11 Che' jini Pedro ti queji i na'tyan cha
ba ti ujti. Ti' pusic'al ti yala: Wale cujilix
isujm. Jini ¢ Yum ti' choco tyalel jini
ajtrofiel i cha'an, cha'an mi' loc'safion ti'
p'atyalel Herodes yic'ot ti pejtyel jini
bajche' yom i tyac'lafion israelob.
Cha'ach ti bajiiel ala ti' pusic'al Pedro.

12 Chancol tyo i pensalin jini tsa' ba ujti.
Che' jini ti majli ti yotyot Maria i na'
Juan. I cha'chajplel ba i c'aba' Juan
jinach Marcos. Cabal quixtyafiujob ya'
much'quibilob ti oracién.

13 Che' fiac ti' jats'a i ti' otyot Pedro,
juntiquil xc'alal Rode ba i c'aba' ti majli i
q'uel majchqui ya'an.

14 Che' fiac ti yubibe i t'an Pedro ma'ix ti'
wa' jambe i ti' otyot. Pero cha'an wen
c'ajacia i yoj ti sujti ti ajfiel i subefiob ya'
ba afiob ti mal cha'an ya'ix an Pedro ya'
ti ti' otyot.

15 Che! jini ti yalayob: Leco a jol, che'ob.
Pero jini Rode ti' cha' subeyob cha'an
yoque melelach i t'an. Jin cha'an ti
yalayob: C'o'ojl jifiach yajtrofiel i cha'an
Dios ch'oyol ba ti panchan tsa' ba i choco
tyalel cha'an i cafiatyan Pedro. Che!' ti
yalayob.

16 Pero Pedro c'alal chancol tyo i jats' i
ti' otyot. Che' ti iumi ora ti' jambeyob i

ti' otyot. Tyoj bac'fiajelob che' fiac ti
yilayob Pedro.

17 Pedro ti' pas'eyob i c'ab cha'an mi
lajmel ti t'an. Che' jini ti' wen
tsictisabeyob bajche' ti' loc'sa ti
cachonibal ti lac Yum. Ti' subeyob:
Suben Jacobo yic'ot yafio' ba ochemo' ba
ti' t'an Dios pejtyel cha ba ti ujti. Che' ti
yala Pedro. Che' jini ti loq'ui majlel. Ti
majli ti yamba otyot.

18 Che' ti sac'a ti' wen cha'leyob t'an jini
soldadojob. Ma'an ti' saj fia'tyayob cha
ba yes ti ujti, bajche' ti loq'ui ti
cachonibal Pedro.

19 Herodes ti' xiq'ui i wen saclafiob
Pedro. Pero ma'an ti' tyajayob. Che' jini
ti' wersa c'ajtibe soldadojob bajche' ti
loq'ui Pedro. Pero mach ch'ujbi i jac'ob
como ma'an ti' ch'amayob isujm. Jin
cha'an Herodes ti yac'a ti tsansantyel
soldadojob. Che' jini Herodes ti loq'ui
majlel ti Judea. Ti majli ti chumtyal ya' ti
Cesarea.

Ti sajti Herodes

20 Herodes chancol i wen mich'q'uel jini
quixtyafiujob ya' ti lum Tiro yic'ot Sidén
ba i c'aba'. P'ump'ufiob jini quixtyafiujob
ya'i. Mach jasal i balob i fiac'. I tyalel
Herodes mi' choc majlel i balob i fiac'.
Pero ma' ti' poj cotyayob como mich'. Jin
cha'an quixtyanujob ya' ti Tiro yic'ot
Sidén ti' lajayob i t'an cha'an jini afio' ba
ye'tyel mi majlelob cha'an i pejcanob
Herodes. Naxan ti' pejcayob juntiquil fiuc
ba ajtrofiel i cha'an Herodes Blasto ba i
c'aba'. Ti' pas'eyob tyaq'uin cha'an mi'
cotyanob ti t'an ti' tyojlel Herodes cha'an
mi' lajmel i mich'lel.

21 Che' jini Herodes ti' subeyob cha ba ti
q'uin mi much'quifiob i ba jini loq'uemo’
ba ti Tiro yic'ot Sidén. Ti jim ba q'uin ti'
x0jo yoque c'otyajax ba i pislel bajche'
mi' xojob fioj fiuc ba yumalob. Ti buchle
ti colem ba i buchlib. Ti' wen pejcayob.
22 Che' jini pejtyel jini much'quibilo' ba
quixtyanujob ti quejiyob ti c'am ba t'an.
Mach quixtyafiujic mu' ba ti t'an. Jifiach
juntiquil dios, che' ti' lolon alayob.

23 Ti jini jach ba ora juntiquil ajtrofiel i

cha'an Dios ch'oyol ba ti panchan ti'
c'amisa Herodes como ma'an ti' q'uele ti
fiuc Dios pero ti yac'a i ba ti
ch'ujutisantyel. Che' bajche' Dios ti' lolon
mele i ba. Motso' ti' c'uxbe i bac'tyal
Herodes. Ti sajti.
24 Pero i t'an Dios ti' bej pujqui majlel.
Jini ochemo' ba ti' t'an Dios ti' chac subu
majlel ba'ical.
25 Che' nac jini Bernabé yic'ot Saulo ti
ujti i yaq'uen ano' ba ti Jerusalén jini
tyaq'uin tsa' ba i much'quiyob jini afio’
ba ti Antioquia ti cha' sujtiyob majlel ti
Antioquia. Ti' payayob sujtyel Juan
cha'chajplel ba i c'aba Marcos.

Pablo yic'ot Bernabé ti' tyeche i puc

filumel i t'an Dios
1 3 1Ya'an yic'otyob ochemo' ba ti'
t'an Dios ya' ti Antioquia

winicob tsa' ba aq'uenti ti Dios i wen sub
i sujmlel i t'an yic'ot i wen cantisafob ti'
t'an Dios. Jifiach Bernabé yic'ot Simén
(cha'chajp ba i c'aba' Negro) yic'ot Lucio
ch'oyol ba ti lum Cirene ba i c'aba' yic'ot
Saulo. An je'el jini Manaén ba i c'aba'.
(Jini Manaén lajal ti coli yic'ot Herodes
tsa' ba ochi ti fiuc ba ye'tyel ya' ti
Galilea.)
2 Jump'ej q'uin che' fiac muc'ob ti ch'ajb
cha'an mach'an ti poj uch'iyob chancol i
ch'ujutisafiob Dios. Jini Ch'ujul ba i
Ch'ujlel Dios ti' pejcayob. Ti yala: La'
majlic Bernabé yic'ot Saulo cha'an i
cha'libefion c tofiel mu ba ¢ pas'enob.
Che' ti yala Ch'ujul ba i Ch'ujlel Dios.
3 Che' tsa'ix ujtiyob ti ch'ajb yic'ot
oracion ti yac'ayob i c'ab ti' jol Bernabé
yic'ot Saulo. Ti yaq'ueyob ti majlel.

Jini yajcabilo' ba ajsubt'afiob fiumel
mi' cha'leiob subt'an ya' ti Chipre

4 Che' jini Bernabé yic'ot Saulo ti
majliyob c'alal ti lum Seleucia ba i c'aba’
che' bajche' ti' xiq'ui Ch'ujul ba i Ch'ujlel
Dios. Che! jini ti ochiyob ti barco cha'an
mi majlelob ti jump'ej lum joyol ba ti ja'
Chipre ba i c'aba'.

5 Che' fiac ti c'otiyob ya' ti jini lum ya' ti
Iac'al ti' ja' Salamina ba i c'aba' ti queji i

subefiob i t'an Dios ya' ti i templo tyac
israelob. Ya'an Juan yic'otyob je'el
cha'an mi' cotyanob ti tonel.

6 Ti fiumiyob ti' pettyalel ili lum joyol ba
ti ja'. C'alal ti c'otiyob ya' ti junxejlel lum
Pafos ba i c'aba'. Ya' ti' tyajayob
juntiquil israel ba winic Barjests ba i
c'aba'. Yujil wujt jini Barjests. Cabal ti'
loti quixtyafiujob como ti' lolon subu i ba
ti juntiquil tsa' ba i xiq'ui yale' Dios.

7 Jini Barjests ajtroiiel i cha'an Sergio
Paulo jini fiuc ba yumal ya' ti ili lum.
Wen an i fia'tyabal jini Sergio Paulo. Che'
jini ti' xiq'ui ti payol Bernabé yic'ot Saulo
cha'an yom i yubin i t'an Dios.

8 Pero jini yujil ba wujt cha'chajp ba i
c'aba’' Elimas ti' ts'a'q'uele Bernabé yic'ot
Saulo como mach yom i yaq'uen i
ch'ujbin i t'an Dios jini fiuc ba yumal.

9 But'ul i pusic'al Pablo ti Ch'ujul ba i
Ch'ujlel Dios. Che' jini Saulo, cha'chajplel
ba i c'aba' Pablo, ti' ch'uj q'uele jini yujil
ba wujt.

10 Ti yala: Xlotyet. Simarofiet. I yalobilet
xiba. Ma' chac contrajin pejtyel cha ba
wen. ¢Chucoch ma' lolon jop' a chac
maActyan jini yomo' ba i ch'ujbin lac
Yum?

11 Wale, che' jini, lac Yum mi quej i
yAq'uefiet a xot' a mul. Mi quej a wochel
ti xpojts'. Ma'an mi quej a poj ilan i
saclel panimil. Che' ti subenti Barjests.
Ora jach ti wa' sujti ti xpojts'. An ti
ic't'ojiial. Ti queji i xuc'ul saclan juntiquil
mu' ba i chucben i c'ab i cotyan ti
xambal como mach ch'ujbi i yilan
pafimil.

12 Che' fiac ti yila jini fiuc ba yumal
bajche' ti ujti, ti' ch'ujbi Jests ti' pusic'al.
Como tyoj bac'fiajel cha'an i t'an Dios
che' bajche' ti' cantisayob jini Bernabé
yic'ot Saulo.

Pablo yic'ot Bernabé ya' ti Antioquia
am ba ti Pisidia

13 Pablo yic'ot tsa' ba pi'leyob majlel ti
xambal ti ochiyob ti barco ya' ti Pafos. Ti
fiumiyob majlel ti ja' jintyo ti c'otiyob ti
yamba lum Perge ba i c'aba' ya' ti
Iac'alel i ti' jini pafiimil Panfilia ba i

c'aba'. Juan ti' cayayob ya'i. Ti bajfiel
sujti ti Jerusalén.

14 Che' jini Saulo yic'ot Bernabé ti
loq'uiyob majlel ti Perge. Ti c'otiyob ya'
ti lum Antioquia ba i c'aba’' ya' ti pafiimil
Pisidia ba i c'aba'. Ti i q'uinilel c'aj oj ti
ochiyob ti jump'ej i templo israelob. Ti
buchleyob.

15 Che' fiac ti ujti i q'uelbefiob ts'ijbubil
ba i mandar tsa' ba i caybeyob Moisés
yic'ot ts'ijbubil ba i t'an jini tsa' ba i
xiq'ui i yale' Dios ti fioj oniyix, jini afo'
ba ye'tyel ya' ti jini templo ti' chocoyob
majlel t'an ya' ba' buchul Saulo yic'ot
Bernabé. Ti yala: Pi'alob, mi an cha ba a
wom a subefiob quixtyafiujob cha'an mi'
fiuc isabefiob i pusic'al, ch'ujbiyach a
subefiob wale iliyi, che' ti yalayob.

16 Che' jini Pablo ti wa'le. Ti' pas'eyob i
c'ab cha'an fiach'tyalob. Che' jini ti queji
ti t'an. Ti yala: Nach'tyanla israelet ba la
yic'ot mach ba israeletla mu' ba la' q'uel
ti fiuc Dios.

17 Jini Dios mu' ba lac ch'ujbin israelon
ba la ti' yajca lac yumob ti fioj oniyix
cha'an yoque i cha'afiach. Ti oc'ayob. Ti
q'uejliyob ti wen como Dios ti' wen
cotyayob. Che' fiac ya' tyo afiob ti
Egipto, Dios ti' pas'eyob loq'uel ti i
p'atyalel.

18 C'alal cuarenta jab Dios ti' cuchu
pejtyel i melbalob ya' ti tyaquin ba joch
lum.

19 Dios ti' jisa siete yumalob ya' ti jini
pafiimil Canadn ba i c'aba’' cha'an mi
yaq'uen i lumalob jini lac yumob ti fioj
oniyix.

20 Che' jini c'alal cuatrocientos cincuenta
jabil Dios ti' wa'choco jueces tsa' ba
ochiyob ti yumal. Cha'ach ti ujti c'alal
jintyo ti ochi ti ye'tyel juntiquil tsa' ba i
xiq'ui yale' Dios Samuel ba i c'aba'.

21 Che' jini lac yumob ti fioj oniyix ti'
c'ajtibeyob Dios cha'an mi yaq'ueniob
juntiquil rey mu' ba i yochel ti yumal.
Che' jini Dios ti yotsa ti ye'tyel juntiquil i
yalobil Cis, Sadl ba i c'aba'. Jini Saul
jifiach i jifiajlel juntiquil lac yumob ti fioj
oniyix Benjamin ba i c'aba'. C'alal
cuarenta jab an ye'tyel jini Satl.

22 Che' jini Dios ti' q'uextya ti ye'tyel
Sadl. Ti yotsa juntiquil David ba i c'aba’
ti' q'uexol. Dios ti' tyaja ti t'an jini David.
Ti yala: Cuyjil isujm jini David i yalobil
Isai, jinach juntiquil mu' ba ¢ wen mulan
bajche' mi' chac mel. Mi quej i chac
ch'ujbibefion pejtyel c xic'ojel. Che' ti
yala Dios, che' Pablo.

23 Pablo ti bej ala: Jests, jifiach juntiquil i
jifiajlel David. Che' jini, che' bajche' ti wa
ala Dios ti Nloj oniyix ti yotsa ti ye'tyel Jests
cha'an ajcotyayaj i cha'an ba israelob.

24 Che' Nac max tyo ti queji ti cantisa
Jests, Juan ti' subeyob pejtyelel israelob
cha'an yom i ch'am ja' cha'an tsiquil ti'
cayayob i mul.

25 Che' nac ma'ix jal mach sajt, Juan ti
yala: Jatyetla chancol 1a' lolon pensalin
jofiofiach jini chancol ba la' pijtyan.
Mach jofionic. Pero tyal tyo jini yamba.
Jofion ma' sajlic c fiuclel cha'an mic
tic'ben i zapatos como wen fiuc jini
yamba. Jofion mach'an fiucon. Che' ti
yala Juan, che' Pablo.

26 Pablo ti' bej cha'le t'an. Ti yala:
Pi'alob, i jifiajlelet ba la Abraham yic'ot
pejtyel mach ba israeletla mu' ba 1a'
q'uel ti nuc Dios. Jifiach lac cha'an
pejtyelonla jini t'an cha'an bajche' mi lac
tyaj laj cotyantyel.

27 Jini afo' ba ti Jerusalén yic'ot jini
yumalob i cha'an, ma'an ti' fia'tyayob
majchqui jini Jesds. Ma'an ti'
ch'ambeyob isujm i ts'ijbujel jini tsa' ba i
xiq'ue yale' Dios ti Noj oniyix tsa' ba
subentiyob ya' ti' templo israelob ti
jujump'ej i q'uinilel c'aj oj. Jifiob tsa' ba
wen yubiyob jini t'an ti yac'ayob ti
tsictiyel bajche' ts'ijbubil che' fiac ti
yAc'a ti sajtyel Jesus.

28 Aunque mach sajlic an i mul Jesus
pero jifiob ti' c'ajtibeyob Pilato cha'an mi
yAc' ti sajtyel Jests.

29 Che' jini ti ujti pejtyel jini wa ts'ijbubil
ti' t'an Dios cha'an bajche' mi quej i
sajtyel Jests. Che!' jini, ti' ju'sayob ti cruz
Jestis che' fiac sajtyemix. Ti' ch'ujfiayob
ti muconibal piquil ba ti mal tyun.

30 Pero Dios ti' tyeche loq'uel ba'an
sajtyemo' ba.

31 C'alal ti iumi cabal q'uin Jests ti' pasa
i ba ba'an tsa' ba pi'leyob ti xambal c'alal
ti Galilea c'alal ti Jerusalén. Wale
jifiobach jini chancol ba i subefiob
quixtyanujob pejtyel cha ba ti yilayob
yic'ot pejtyel tsa' ba i yala Jesus.

32-33 Wale Bernabé quic'ot wa' ti tyaliyon
lojon cha'an mi lojon ¢ subedetla jini
wen ba t'an. Pejtyel tsa' ba i wa ala Dios
che' fiac ti' pejca lac yumob ti fioj oniyix
tsa'ix i ts'actisa wale iliyi cha'afionla i
jifiajlelonla. Cha'ach ti ts'actisa che' fiac
ti cha' tyejchi loq'uel Jesus ba'an
sajtyemo' ba. Ti ts'ijbubil ba i t'an Dios
ya' ti cha'p'ejlel ba salmo mi' tyaj ti t'an
Jestis ba' mi yale': Jatyet, calobiletyach.
Ti jim ba q'uin tsa'ix caq'ueyet a
cuxtyalel. Che' ti yala Dios, che' Pablo.
34 Pablo ti bej ala: Dios ti wa ala cha'an
mi quej i cha' tyejchel loq'uel Jesis ba'an
sajtyemo' ba cha'an ma'an mi pac'mal i
bac'tyal. Cha'ach ti yala Dios ti jini
ts'ijbubil ba i t'an ba' mi yale': Mi quej
caq'ueiiet i yutslel c pusic'al che' bajche'
tic wa sube jini David, che'en.

35Ya' ti yamba salmos ba jun mi yal:
Ma'an mi quej a wac' ti pac'mal i
bac'tyal jini p'untyabil ba ajtrofiel a
cha'an. Che' mi yal ti salmos ba jun,
che'en Pablo.

36 Ti' bej cha'le t'an Pablo. Ti yala: Noj
melelach David ti' wen cha'le i tofiel
bajche' ti' xiq'ui Dios ya' ti' tyojlel i
pi'alob. Pero ti wi'il ti sajti. Ti ch'ujianti
ya' ti' t'ejl i yumob ti fioj oniyix. Ti
pAc'mi i bac'tyal.

37 Pero ma'an ti pac'mi i bac'tyal jini tsa'
ba i tyechi loq'uel Dios ba'an sajtyemo’
ba.

38 Ubinla, pi'alob. Yom mi la' wen
ch'am'en isujm cha'an ti Jesis mi lac tyaj
i fiusantyel lac mul. Jifiach jini chancol
ba lac tsictisabentyel.

39 Mach ch'ujbi lac tyaj i fiusantyel lac
mul cha'an ti lac ch'ujbi mandar tyac tsa'
ba aq'uenti Moisés ti Dios. Pero pejtyelel
mu' ba i ch'ujbifiob Jestis mi
fiusabentyelob i mul.

40 Yom mi la' wen q'uel la' ba cha'an
mach ujtiquetla bajche' mi yale' ti i

ts'ijbujel jini tsa' ba i xiq'ui yale' Dios ti
fioj oniyix.
41 Como jifiobach ti' ts'ijbu:

Ubinla, jatyetla chancol ba Ia'
cha'len wajleya. Mi quej la'
sajtyel cha'an ma'an ti la'
ch'ujbi.

Como jofion Dioson. Mi quej ¢ pas
yoque fiuc ba c cha'libal ti 1a'
tyojlel.

Pero ma'an mi quej la' ch'ujbin
aunque an jini mu' ba i wen
tsictisabefietla i sujmlel.

Cha'ach ti' cha'le t'an Dios, che'en Pablo.
42 Ti loq'uiyob maijlel ti i templo israelob
Pablo yic'ot jini tsa' ba tsacle ti xambal.
Jini mach ba israelob ti' c'ajtibeyob
cha'an cha' tyalicob ti tyal tyo ba i
q'uinilel c'aj oj cha'an mi' mds subefiob
ili t'an.

43 Che' nac pejtyel quixtyafiujob ti loq'ui
majlel ti' templo israelob cabal israelob
yic'ot mach ba israelob tsa' ba i
q'uextyayob i pusic'al cha'an i ch'ujbifiob
ti jump'ej jach i pusic'al bajche' mi'
ch'ujbin israelob ti' tsacleyob majlel
Pablo yic'ot Bernabé. Pablo ti' wen
subeyob cha'an mi' chac xuc'chocofiob i
pusic'al ti i p'untyaya Dios.

44 Che' Nac ti cha' c'oti i q'uinilel c'aj oj
yomox i tyaj pejtyelel quixtyafiujob ya' ti
ili lum ti' much'quiyob i ba cha'an mi
yubifob i t'an Dios.

45 Jini yamba israelob ti yila bajche' ti'
wen much'quiyob i ba yonlel
quixtyanujob. Che' jini ti queji i
ts'a'q'uelob Pablo como ma'an ti'
mulayob bajche' chancol i fiach'tyabefiob
i t'an quixtyafnujob. Ti' contrajiyob i t'an.
Ti' wen wajleyob.

46 Mas ch'ejl ti' jac'ayob Pablo yic'ot
Bernabé. Ti yalayob: Cha'ach yom
bajche' ti ujti cha'an mi la' fiaxan
subentyel i t'an Dios jatyetla israelet ba
la. Pero mach la' wom la' ch'ujbin. Mi
cha'ach, che' jini, la' bajach ma'an mi
quej la' waq'uentyel la' cuxtyalel mach'a
yujil jilel. Che' jini mux lojon c loq'uel
majlel ba' afietla. Mux lojon c majlel
ba'an jini mach ba israelob.

47 Como cha'ach ti' xiq'uiyon lojon lac
Yum ti i t'an ba' mi yale':

Tsa'ix ¢ yajcayetla cha'an che'
bajche' c'ajquetla mi la' pas'efiob
jini mach ba israelob i bijlel Dios

cha'an mi' tyajob i cotyantyel
c'alal jini més fajt ba afiob.

Cha'ach ti' xiq'uiyon lojon Dios, che'
Pablo.
48 Wen c'ajacfiayob i yoj jini mach ba
israelob che' fiac ti yubiyob i t'an Pablo.
Ti yalayob: Wen c'otyajax i t'an lac Yum,
che'ob. Pejtyelob jini tsa' ba yajcanti
cha'an mi' tyajob i cuxtyalel mach'a yujil
jilel ti' ch'ujbibeyob i t'an.
49 Cha'ach ti' subuyob fiumel i t'an lac
Yum ti pejtyelel paiiimil.
50 Jini israelob ti queji i xic'ob i
contrajifiob Pablo yic'ot Bernabé jini
winicob afio' ba ye'tyel ya' ti ili lum.
Cha'ach je'el ti' xiq'uiyob i contrajifiob
Pablo yic'ot Bernabé x'ixicob chac
c'ajalob i cha'an Dios mu' ba q'uejlelob ti
wen. Che' jini, jifob afio' ba ye'tyel yic'ot
jini x'ixicob ti' xiq'uiyob cha'an mji'
ts'a'q'uel Pablo yic'ot Bernabé pejtyel
quixtyafiujob jintyo ti' chocoyob loq'uel
ya' ti jini lum.
51 Che' jini Pablo yic'ot Bernabé ti'
chijcuyob loq'uel i ts'ujbejnal i zapatos.
Ti fioj oniyix cha'ach ti' cha'leyob cha'an
i sefiajlel mach saj wen bajche' ti'
cha'leyob ili quixtyafiujob. Che' jini
Bernabé yic'ot Pablo ti majliyob ti yamba
lum Iconio ba i c'aba'.
52 Wen c'ajaciiayob i yoj pejtyel ochemo'
ba ti' t'an Dios ya' ti Antioquia. But'ulob
i pusic'al ti Ch'ujul ba i Ch'ujlel Dios.
Pablo yic'ot Bernabé ya' ti Iconio
1 4 1Ya' ti jini lum Iconio ba i
c'aba' Pablo yic'ot Bernabé ti
ochiyob ti i templo israelob. C'otyajax ti'
wen cha'leyob subt'an. Che' jini cabal
quixtyanujob, israelob yic'ot mach ba
israelob ti' ch'ujbiyob i t'an Dios.
2 Pero jini israelob mach'a ba'an ti'
ch'ujbiyob i t'an Dios ti' fiijcayob jini
mach ba israelob cha'an mi' ts'a'q'uel jini
ochemo' ba ti' t'an Dios.

3 Ts'itya' jal ti cayleyob Pablo yic'ot
Bernabé. Ti jump'ejlob i pusic'al chac
c'ajalob i cha'an Dios. Wen ch'ejl ti!
cha'leyob subt'an. Ti' wen subeyob
quixtyanujob cha'an i p'untyaya Dios.
Dios ti yaq'ueyob i pas fiuc ba i p'atyalel
cha'an tsiquilach tyalem ti Dios jini i
t'afiob.

4 Mach junlajal i pensal ili quixtyafiujob
ya' ti ili lum. Lamital ti' lajayob i t'an
yic'ot israelob. Jini yamba lamital yic'ot
jini yajcabilo' ba ajsubt'afiob fiumel.

5 Jini mach ba israelob ti' lajayob i
t'afiob yic'ot israelob yic'ot afio' ba
ye'tyel cha'an mi' ts'a'q'uelob yic'ot
cha'an mi' julob ti tyun jini yajcabilo' ba
ajsubt'afiob fiumel.

6 Pero Pablo yic'ot Bernabé ti yubiyob
bajche' chancol i lajob i t'an ili
quixtyafnujob. Jin cha'an ti puts'iyob ti
jini pafiimil Licaonia ba i c'aba'. Ya' ti
ochiyob ti lum tyac Listra yic'ot Derbe ba
i c'aba' yic'ot yamba lac'al tyac ba lum.
7 Ya'i ti' wen subeyob je'el bajche' mi lac
tyaj laj cotyantyel ti Jests.

Pablo ti jujli ti tyun ya' ti Listra

8Ya' ti Listra an juntiquil winic mach ba
ch'ujbi i cha'len xambal. Bele' buchul
jach. C'alal che' fiac ti ch'oca ma'an i
c'ajiibal yoc. Mach'an ba' ba ora ti'
cha'le xambal.

9 Chancol i wen fiach'tyaben i t'an Pablo
jini winic. Pablo ti' ch'uj q'uele. Ti'
fa'tya ti' pusic'al cha'an ili c'am ba yi ti'
ch'ujbi ti' pusic'al cha'an ch'ujbiyach i
lajmel.

10 Che!' jini ti' pejca Pablo jini winic.
Wa'i, che'en. Jini winic ti tijp'i wa'tyal.
Ti queji ti xambal.

11 Che' ti yilayob cha ba ti' cha'le Pablo,
jini quixtyanujob ti quejiyob ti c'am ba
t'an ti t'an Licaonia. Ti yalayob: Tsa'ix
jubi tyalel diosob che!' yilal bajche’
quixtyafiu. Che' ti yalayob.

12] c'aba' i diosob jifiach Jipiter yic'ot
Mercurio. Jin cha'an ti yotsabeyob i c'aba'
Bernabé ti Jupiter yic'ot i c'aba' Pablo ti
Mercurio. Cha'ach ti yotsabeyob i c'aba’
Pablo como jini ti' més cha'le t'an.

13Ya' ti ti' jini lum an i templo i dios
Jupiter ba i c'aba'. Juntiquil cura i cha'an
ba ili templo ti' paya tyalel cha'cojt
uxcojt tyat wacax. Ti' ch'ama tyalel je'el
cabal nich pimel. Jini quixtyafnujob yic'ot
jini cura yomob i tsansan jini wacax
cha'an tsansabil ba i majtyan Pablo yic'ot
Bernabé. Cha'ach bajche' jini yom i
ch'ujutisanob.

14 Che' fiac jini yajcabilo' ba ajsubt'afiob
fiumel Pablo yic'ot Bernabé ti' ch'am'e
isujm cha ba chancol i melob ili
quixtyafujob, ti queji i bajiel tsil i pislel.
Ti fioj oniyix cha'ach ti' cha'leyob cha'an
i sefiajlel mach saj wen mi yilan bajche'
chancol i mel quixtyanujob. Ajiiel ti
ochiyob ya' ba'afiob. Ti c'am ba t'an ti
yalayob.

15 Pi'alob. Mach yom la' cha'len che'
bajche' jini. Winicon lojon je'el lajal che'
bajche'etla. Ti tyaliyon lojon cha'an mi
lojon ¢ subefietla yom la' cay jini lolom
jach ba. Yom la' ch'ujbin cuxul ba Dios.
Jifiach jini tsa' ba i mele pejtyel lum
yic'ot chan yic'ot colem ja' tyac yic'ot
pejtyel cha ba tyac an.

16 Ti fioj oniyix Dios ti yaq'ueyob i mel
bajche' jach yom quixtyanujob.

17 Pero Dios ti' chac cha'le wen tyac ba
cha'an mi' tsictisan Diosach. Mi
yaq'uefionla ja'al. Mi yaq'uefionla i wen
colel lac pac'ab. Mi yaq'uefionla cha ba
yom cha'an la cuch'el yic'ot mi
yaq'uefionla c'ajaciia ba la coj.

18 Aunque che' ti yala Bernabé yic'ot
Pablo wocol ti' mactyabe quixtyafiujob
cha'an mach'an mi' tsansafiob tyat wacax
cha'an tsansabil ba i majtyan cha'an mi'
ch'ujutisanob.

19 Che' jini ti c'oti israelob ch'oyolo' ba ti
Antioquia yic'ot ya' ti Iconio. Jinob ti
queji i wen pejcafiob quixtyafiujob jintyo
jini quixtyafiujob ti quejiyob i
ts'a'q'uelob Bernabé yic'ot Pablo. Che'
jini ti' juluyob ti tyun Pablo. Ti' tsansa ti'
lolon fa'tyayob. Ti' tyujc'ayob loq'uel ya'
ti ti' lum ba' ti' cayayob.

20 Jini ochemo! ba ti' t'an Dios ti'
much'quiyob i ba ya' ti' t'ejl Pablo ya' ba'
tyots'ol. Che' jini ti tyejchi. Ti cha' ochi

ya' ti lum. Ti yijc'alel Pablo yic'ot
Bernabé ti loq'uiyob majlel cha'an mi
majlelob ya' ti Derbe.

21 Ya'i ti' wen sube quixtyafiujob bajche'
mi' tyajob i cotyantyel ti Jests. Cabal ti'
ch'ujbiyob cha'an ti caj i t'an. Che' jini
Pablo yic'ot Bernabé ti cha' sujtiyob ya' ti
Listra yic'ot ya' ti Iconio yic'ot ya' ti
Antioquia.

22 Ya' ba' ti fiumiyob ti' wen
tsictisabeyob i t'an Dios jini ochemo' ba
ti' t'an Dios. Ti' subeyob cha'an mi' wen
xuc'chocorfiob i pusic'al ti' t'an Dios. Ti'
subeyob cha'an ochicob ti i yumintyel
Dios afiach cha'an i wersa fiusafiob
wocol. Cha'ach ti yalayob Bernabé yic'ot
Pablo.

23 Ya' ti jujump'ej templo ti'
wa'chocoyob ancianojob cha'an i ch'am i
ye'tyel ti templo. Che' jini ti' cha'leyob
oracién yic'ot ti' poj cayayob uch'el. Che'
jini ti yalayob: La' i chac cotyaifietla lac
Yum jini tsa' ba la' ch'ujbi ti pejtyel 1a'
pusic'al. Che' ti yalayob.

Pablo yic'ot Bernabé ti cha' sujti ti
Antioquia

24 Ti numi ti pejtyelel pafiimil Pisidia ba
i c'aba'. Ti c'otiyob ya' ti jini yamba
paifiimil Panfilia ba i c'aba’.

25 Ti' cha'leyob subt'an ya' ti jini lum
Perge ba i c'aba'. Che' jini ti loq'uiyob
majlel cha'an mi c'otyel ya' ti yamba lum
Atalia ba i c'aba'.

26 Ya'i ti ochiyob ti barco. Ti sujtiyob ti
Antioquia. Jifiach ba' ti haxan loq'uiyob
majlel ti subt'an fiumel. Ti jim ba q'uin
che' fiac ti fiaxan loq'uiyob majlel pejtyel
jini ochemo' ba ti' t'an Dios ti' wen
cha'leyob oracién cha'an mi' c'ajtiben
Dios i cotyaiiob ti subt'an hiumel. Wale,
che' jini, ujtyem ili i tofiel. Ti cha'
juliyob.

27 Che' nac ti c'otiyob ya' ti Antioquia ti'
wen much'quiyob i ba ti pejtyel ochemo!
ba ti' t'an Dios. Pablo yic'ot Bernabé ti'
subeyob pejtyel bajche' ti' mele Dios
yic'otyob, bajche' Dios ti' nijcabeyob i
pusic'al jini mach ba israelob cha'an i
yochel ti' t'an Dios je'el.

28 Mero jal ti cayle Pablo yic'ot Bernabé
ya' yic'ot jini ochemo' ba ti' t'an Dios.

Ti' much'quiyob i ba ti Jerusalén
1 Che' nac ya' tyo an ti

]. 5 Antioquia Bernabé yic'ot Pablo
ya' ti c'oti winicob ch'oyolo' ba ti Judea.
Jifiob ti queji i cantisafiob jini ochemo'
ba ti' t'an Dios cha'an mach ch'ujbi i
tyajob i cotyantyel jintyo mi' faxan
wersa tsepben i pachalel che' bajche! ti
xijq'uiyob ti i mandar Moisés.

2 Pablo yic'ot Bernabé calax ti' cha'leyob
t'an yic'ot jini tsijib julemo' ba tsa' ba i
lolon xiq'uiyob i ch'am tsep pachalel. Jin
cha'an jini ochemo!' ba ti' t'an Dios ti'
lajayob i t'an cha'an Pablo yic'ot Bernabé
yic'ot yamba juntiquil cha'tiquilob mi
maijlel ya' ti Jerusalén cha'an mi' wen
pejcaiiob jini yajcabilo' ba ajsubt'afiob
fiumel yic'ot afio' ba ye'tyel ti templo
cha'an ya' mi' lajob i t'an cha'an bajche'
yom lajmic jini t'an cha'an tsep pachalel.
3 Jini ochemo! ba ti' t'an Dios ya' ti
Antioquia ti' xiq'uiyob majlel. Ya' ti bij ti
fiumiyob ya' ti pafiimil tyac Fenicia ba i
c'aba' yic'ot Samaria ba i c'aba'. Ba'ical
jach ti iumiyob ti' wen subuyob bajche'
jini mach ba israelob ti' cayayob ofiyix
ba t'an cha'an mi' ch'ujbifiob Dios. Wen
c'ajaciiayob i yoj pejtyel ochemo' ba ti'
t'an Dios che' fiac ti yubiyob jini t'an.

4 Jini yajcabilo' ba ajsubt'afiob fiumel
yic'ot ancianojob yic'ot ochemo' ba ti'
t'an Dios ya' ti Jerusalén, lu' c'ajachayob
i yoj ti yubiyob che' fac ti c'oti Bernabé
yic'ot Pablo. Che' jini Bernabé yic'ot
Pablo ti' subeyob pejtyel bajche' Dios ti'
c'afiayob ti tofel.

5 Ya'an juntiquil cha'tiquil fariseojo' ba
winicob ochemo' ba ti' t'an Dios je'el.
Jini fariseojob jifiach jini tsa' ba i wersa
ch'ujbibeyob pejtyel i mandar tyac
Moisés. Che' jini, jifiob ti' wa'leyob. Ti
yalayob: Jini mach ba israelob tsa' ba
ochiyob ti' t'an Dios wersa yom mi
tsepbentyelob i pachalel. Yom mi la'
xic'benob je'el cha'an mi' ch'ujbifob jini
i mandar Moisés. Che' ti yalayob.

6 Jini yajcabilo' ba ajsubt'afiob fiumel

yic'ot ancianojob ti' bajiiel much'quiyob i
ba cha'an mi' wen pensalifiob bajche'
yom i jac'ob.

7 Che' nac ti ujtiyob ti cabal t'an, Pedro ti
wa'le. Ti yala: Hermaifujob, wen la' wujil
cha'an wajali Dios ti yajcayon loq'uel ti
la' tyojlel cha'an mic subefiob mach ba
israelob bajche' mi' tyajob i cotyantyel ti
Jestis cha'an mi yochelob ti' t'an Dios
je'el.

8 Dios mi' fia'tyan cha ba an ti' pusic'al
pejtyel quixtyanujob. Dios ti' pasa cha'an
melelach ochem ti' t'an Dios jini mach ba
israelob como ti yaq'ueyob jini Ch'ujul
ba i Ch'ujlel Dios lajal che' bajche' ti
yac'onla.

9 Mach saj partejic bajche' ti' q'ueleyonla
Dios yic'ot bajche' ti' q'ueleyob je'el.
Junlajal mi' q'uelonla Dios. Ti' sac
isabeyob i pusic'al je'el che' nac ti'
ch'ujbiyob Jests.

10 Che' bajche' chancox a wale' mach
wen bajche' ti' cha'le Dios yubil. Chancol
a lolon chac xiq'ue' jini mach ba israelob
ochemo' ba ti' t'an Dios cha'an mi' wersa
cha'len yan tyac ba. Jini lac yumob ti fioj
oniyix mach ch'ujbi i lu' mele' bajche'
jini. Mi jofionicla je'el. Mach ch'ujbi lac
lu' ts'actisan jini oniyix ba tic'ojel.

11 Pero mach che'ic yom. Jofonla la cujil
isujm cha'an lac Yum Jesucristo mi'
cotyafonla cha'an jach ti yutslel i
pusic'al. Cha'ach lajal ti cotyantiyob
je'el. Ti lac majtyan jach ti' cotyayonla.
Che' ti yala Pedro.

12 Che' jini ti lajmiyob ti t'an. Ti' lu'
fiach'tyabeyob i t'an Bernabé yic'ot Pablo
che' fiac ti' wen tsictisabeyob bajche!' ti'
pasa Dios fiuc tyac ba i p'atyalel ti'
c'abob ya' ti' tyojlel mach ba israelob.

13 Che' fiac ti ujti ti t'an Bernabé yic'ot
Pablo jini Jacobo ti yala: Hermafiujob,
fiach'tyabefion c t'an, che'en.

14 Simén Pedro tsa'ix i subonla cha'an
cojach tyo ti' q'ueleyob Dios ti wen jini
mach ba israelob. Dios ti yajca loq'uel ti'
tyojlel mu' ba yochelob ti yalobilob Dios.
15 Lajalob jach i t'an jini tsa' ba i xiq'ui
yale' Dios ti fioj oniyix. Chancox i yujtyel
wale iliyi bajche' ti' wa ts'ijbuyob. Mi

yale' ti jini Ts'ijbubil ba i T'an Dios:

16 Che' mi yujtyel pejtyel jini mi quej
c cha' tyalel.

Mi quej c cha' wa'chocon i
yumintyel David tsa' ba jili i
c'ajnibal.

Mux caq'uen cha'an mi cha'
q'uelob ti fiuc i yumintyel David.

17 Cha'ach mi quej ¢ mel cha'an jini
mach ba israelob tsa' ba ¢ yajca
mi quej i ch'ujbifion

como i yumofiob je'el.

18 Cha'ach mi yal jini lac Yum tsa' ba
yAc'a ti cajiiel ili tyac ti fioj
oniyix.

Cha'ach ti' ts'ijbu jini tsa' ba i xiq'ui yale'
Dios ti fioj oniyix, che'en Jacobo.

19 Che! jini, Jacobo ti' bej cha'le t'an. Ti
yala: Jofion mic ha'tyan mach yom lac
xic'ob ti tsepbentyel i pachalel jini mach
ba israelob chancol ba i cay oniyix ba
t'an cha'an mi yochelob ti' t'an Dios.

20 Pero jasal mi ti lac melbeyob jun
cha'an lac subefiob cha'an mach'an mi'
c'uxob cha ba jach tsa' ba ajq'ui ti melel
jach ba dios tyac. Yic'ot mi' wen
cafnatyanob i ba cha'an ma'an t'an yic'ot
yamba 'ixic, yic'ot ma'an mi' c'uxob
yats'al ba animal, yic'ot ma'an mi' c'uxob
ch'ich'.

21 Como c'alal ti fioj oniyix ya' ti
jujump'ej lum ti jujump'ej q'uinilel c'aj oj
an jini mu' ba i q'uelbenob ti c'am ba
t'an i mandar tyac Moisés. Mi' sube' i
sujmlel.

22 Jini yajcabilo' ba ajsubt'afiob fiumel
yic'ot ancianojob yic'ot pejtyel ochemo'
ba ti' t'an Dios ti' lajayob i t'an cha'an mi
yajcafiob cha'tiquil winic mu' ba i
chocob majlel ya' ti Antioquia yic'ot
Pablo yic'ot Bernabé. Ti yajcayob
juntiquil Judas ba i c'aba’' cha'chajp ba i
c'aba' Barsabds. Ti yajcayob Silas je'el.
Pejtyel jini ochemo' ba ti' t'an Dios mi'
wen q'uelob ti fiuc ti cha'ticlel.

23 Ti' ch'amayob majlel jun mu' ba i yal:
Yajcabilon lojon ba ajsubt'an fiumel
yic'ot ancianojob yic'ot ochemo' ba ti'
t'an Dios mi lojon ¢ choc majlel saludos
cha'an pejtyel mach ba israeleticla

hermafiujob ya' ti Antioquia yic'ot ya' ti
Siria yic'ot ya' ti Cilicia.

24 Tsa'ix lojon cubi cha'tiquil uxtiquil
winicob wa ba ch'oyol wa'i ti c'otiyob
ya'ya'i. Chancol i lolon tyac'lafietla ti
cabal t'an. Wale ma'an mi la' fia'tyan
bajche' yoque yom la' ch'ujbin. Como
chancol i lolon subefietla cha'an yom mi
la' ch'am tsep pachalel yic'ot yom la'
jac'ben pejtyel i mandar Moisés. Pero
com lojon ¢ subeiietla cha'an ma'an ti
lojon ¢ chocoyob majlel. Ma'an ti lojon ¢
xiq'uiyob i cantisafietla che' bajche! jini.
25 Jin cha'an ti lojon c laja lojon ¢ t'an
cha'an mi lojon ¢ yajcan winicob mu' ba
i majlel i jula' afietla. Mux i motin
majlelob yic'ot jini p'untyabilo' ba
hermafiujob Bernabé yic'ot Pablo.

26 Cabal tsajniyob Bernabé yic'ot Pablo
ya' ba' babaq'uen tsansanticob cha'an ti'
cha'libeyob i toflel lac Yum Jesucristo.
27 Chancol lojon ¢ choc majlel Judas
yic'ot Silas cha'an mi' wen pejcafietla
cha'an mi' més tsictisabefietla i sujmlel
jini tsa' ba lojon c subetla ti jun.

28 Jini Ch'ujul ba i Ch'ujlel Dios ti' wen
cotyayon lojon ¢ pensalin. Che' jini ti
lojon ¢ na'tya cha'an mach yom mi lojon
c lolon subeifietla cabal cha ba yom mi 1a'
mel. Jini jach mi lojon c subefetla jini
mandar wersa yom ch'ujbintic.

29 Jin jach jini mandar mu' ba i yale":
Ma' mi la' c'uxe' we'el tsa' ba ajq'ui
melel ba dios tyac. Ma' mi la' c'uxe'
ch'ich'. Ma' mi la' c'uxe' yats'al ba
animal. Cafatyan la' ba cha'an ma'an
t'an yic'ot yamba mach ba la' wijiamic
mach ba la' fioxi'alic. Mi ti la' ch'ujbi
pejtyel jini, wefiach mi quej la' wajiiel.
Jini jach mi lojon ¢ subeifietla ti jun jini.
30 Che' jini ili chantiquil winic ti
loq'uiyob majlel. Che' hac ti c'otiyob ya'
ti Antioquia ti' xiq'ui i much'quifiob i ba
pejtyel ochemo' ba ti' t'an Dios. Ti
yAq'ueyob jini carta.

31 Che' nac ochemo! ba ti' t'an Dios ti!
q'ueleyob jini carta c'ajafiayob i yoj ti
yubiyob. Ti fiuc isabentiyob i pusic'al
cha'an ti jini tsa' ba i q'ueleyob ti jun.
32 Dios ti yaq'ueyob Judas yic'ot Silas i

fia'tyan bajche' mi' wen cha'lefiob
subt'an. Jin cha'an jifiob ti' wen fiuc
isabeyob i pusic'al ochemo' ba ti' t'an
Dios je'el. Ti' xiq'uiyob i xuc'chocofob i
pusic'al ti' t'an Dios.

33 Che' Nac ya' ti cayleyob cha'p'ej uxp'ej
q'uin jini hermafiujob ti yaq'ueyob i cha'
sujtyel c'alal ya' ba'an jini tsa' ba i
xiq'uiyob tyalel. Ti' subeyob sujtyel ti'
fiach'tyalel i pusic'al.

34 Silas ti' q'uextya i pusic'al cha'an
caylec ya'i.

35 Pablo yic'ot Bernabé ya' ti cayle ti
Antioquia je'el. Jinob yic'ot yaino' ba yi
ti' bej cha'leyob cantisa yic'ot subt'an
cha'an i t'an lac Yum.

Pablo mi cha' loq'uel majlel ti subt'an
36 Che' fac ti iumi cha'p'ej uxp'ej q'uin
Pablo ti' sube Bernabé: Conla. La' lac
cha' jula'an ti pejtyel lum tyac ba' ti lac
subu i t'an lac Yum cha'an lac jula'an
ochemo' ba ti' t'an Dios cha'an mi laj
q'uel bajche' afiob. Che' ti yala Pablo.
37 Bernabé yom i pay majlel yic'ot Juan
cha'chajp ba i c'aba' Marcos.
38 Pero mach cha'iqui ti' fa'tya Pablo
como ti' yamba ora jini Juan ti' cayayob
ya' ti Panfilia.
39 Cabal ti' cha'leyob tsats ba t'an. Pero
mach junlajal ti' fia'tyayob. Jin cha'an ti'
cayob i ba. Bernabé ti' paya majlel
Marcos. Ti ochiyob ti barco cha'an
majlicob ti Chipre.
40 Pero Pablo ti yajca Silas cha'an mi
majlel yic'ot. Jini ochemo' ba ti' t'an Dios
ti' tyajayob ti oracién cha'an Dios mi' chac
cotyafiob. Che' jini ti loq'uiyob majlel.
41 Ti fiumiyob majlel ya' ti Siria yic'ot ya'
ti Cilicia cha'an mi' xuc'chocobefob i
pusic'alob jini ochemo' ba ti' t'an Dios.

Timoteo mi' pi'len majlel ti
xambal Pablo yic'ot Silas

1 6 1 Pablo yic'ot Silas ti c'otiyob ya'

ti ili lum tyac Derbe yic'ot Listra
ba i c'aba'. Ya' ti' tyaja juntiquil ochem
ba ti' t'an Dios Timoteo ba i c'aba'. Israel
ba x'ixic i fia' pero ochem ti' t'an Dios.
Griego ba winic i tyat.

2 Pejtyel ochemo' ba ti' t'an Dios ya' ti
Listra yic'ot ya' ti Iconio ti' q'ueleyob ti
fiuc Timoteo.

3 Pablo yom i pay majlel Timoteo ti tonel
yic'ot, pero fiaxan ti yaq'ue ti tsepol i
pachalel cha'an ma' mi' lolon cha'lefiob
cabal lolon t'an israelob ya' ba' mi quej i
majlelob. Como pejtyelel israelob ya'i
yujilob isujm cha'an griego ba winic i
tyat Timoteo. Jini griegojo' ba winicob
mach'an mi yaq'uen i ch'am tsep
pachalel i yalobilob.

4Ya' ti pejtyel jini lum tyac ba' ti fiumi
Pablo yic'ot Silas yic'ot Timoteo ti' wen
subeyob ochemo! ba ti' t'an Dios pejtyel
tsa' ba i yala jini yajcabilo' ba
ajsubt'afiob fiumel yic'ot ancianojob ya'
ti Jerusalén.

5 Cha'ach bajche!' jini ti wen
xuc'chocobentiyob i pusic'al jini ochemo!
ba ti' t'an Dios. Ti jujump'ej q'uin ti
oc'ayob.

Che' bajche' ti iajal Pablo ti yila
juntiquil winic ch'oyol ba ti Macedonia

6 Jini Ch'ujul ba i Ch'ujlel Dios ma'an ti
yAaq'ueyob i cha'lefiob subt'an ya' ti
pafiimil Asia ba i c'aba'. Jin cha'an ti
t'ufiuyob fiumel ti yamba panimil tyac
Frigia yic'ot Galacia ba i c'aba'.

7 Che' fiac ti c'otiyob ya' ti' ti' pafiimil
Misia ba i c'aba' ti' lolon fia'tyayob mi
quej i yochelob ti yamba pafiimil Bitinia
ba i c'aba'. Pero jini Ch'ujul ba i Ch'ujlel
Jestis ma'an ti yac'a ochel.

8 Che' jach ti Aiumiyob c'alal ya' ti' ti'
Misia. Ti c'otiyob ti lum Troas ba i c'aba’
ya' ti' ti' colem ja'.

9 Che' fiac ya' tyo afob ya'i, ti jump'ej
ac'balel Pablo ti yila che' bajche' ti fiajal
juntiquil winic am ba ti pafiimil
Macedonia ba i c'aba'. Wa'al jini winic.
Chancol i pejcan ti wocol t'an. Ti yala:
Wa' ma' tyalel ti Macedonia cha'an ma'
cotyaifion lojon. Che' ti yala jini winic.
10 Che' fiac ti yila Pablo che' bajche' ti
fiajal jini winic am ba ti Macedonia, ora
jach tic chajpa lojon ¢ ba cha'an mi lojon
¢ majlel ya'i. Jofion Lucason tsa' ba ¢
ts'ijbu ili jun ti majliyon quic'otyob como

ti lojon c fia'tya Dios chancol i chocon
lojon majlel ya'i cha'an mi lojon ¢
subefiob bajche' mi' tyajob i cotyantyel.

Pablo yic'ot Silas ya' ti lum
Filipos ba i c'aba'

11Ya' ti Troas ti ochiyon lojon ti barco.
Tyoj ti majliyon lojon ya' ti lum joyol ba
ti ja' Samotracia ba i c'aba'. Ti yijc'alel ti
c'otiyon lojon ya' ti lum Nedpolis ba i
c'aba'.

12'Ya'i ti loq'uiyon lojon ti barco. Ti
majliyon lojon ti lum Filipos ba i c'aba'.
Jifiach mds fiuc ba lum ti Macedonia ti'
tyojel paso' q'uin. An ti' wenta
romanojob. Ya' ti cayleyon lojon cha'pej
uxp'ej q'uin.

13 Ti jump'ej q'uin che' i q'uinilel c'aj oj
ti loq'uiyon lojon majlel ti' ti' jini lum. Ti
buchleyon lojon ya' ti' ti' ja' ba' mi' bele'
much'quifiob i ba quixtyafiujob ti
oracién. Ti lojon ¢ sube i t'an Dios jini
x'ixicob tsa' ba c'otiyob.

14 Lidia i c'aba' jini juntiquil tsa' ba c'oti.
Ch'oyol ba ti lum Tiatira ba i c'aba'.
Xchon pisil jini Lidia. Mi' chon c'otyajax
ba chaccojam ba pisil. Jini Lidia mu' ba i
ch'ujutisan Dios chancol i wen fiach'tyan
i t'an Dios bajche' ti' subu Pablo. Che'
jini lac Yum ti' nijcabe i pusic'al cha'an i
fia'tyan cha ba ti yala Pablo.

15 Ti' ch'ama ja' jini Lidia yic'ot pejtyelel
afo' ba ti yotyot. Ti wi'il ti wocol t'an ti'
subeyon lojon: Mi jatyetla mi la' fa'tyan
yoque melelach ochemon ti' t'an Dios a
wocolic mi la' tyalel ti poj jijlel ti cotyot.
Wersa ti' subon lojon ¢ majlel. Che' jini ti
lojon ¢ jac'be i t'an.

16 Jump'ej q'uin che' fiac chancol lojon ¢
majlel ya' ba' i tyalel ti lojon ¢ cha'le
oracién ti lojon c tyaja juntiquil xc'alal
an yic'ot xiba ti' pusic'al. Jini xiba am ba
ti' pusic'al ti yaq'ue i lu' niq'ui fia'tyan
cha ba yes mi quej i yujtyel. Moso jini
xc'alal. Jini i yumob ti' ganariyob cabal
tyaq'uin como mi' c'ajtibefiob i tyojol
cha'an i subefiob quixtyafiujob cha ba yes
mi quej i yujtyel.

17 Jini xc'alal ti queji i tsaclefion lojon
majlel yic'ot Pablo. Ti c'am ba t'an ti

yala: Iliyi winicob jifiach mu' ba i
cha'liben i trofiel Dios mach'a ba'an i
p'isol i Aiuclel. Chancol i subefietla
bajche' mi la' tyaj la' cotyantyel. Che' ti
yala jini xc'alal.

18 Cha'ach ti' bej cha'le cha'p'ej uxp'ej
q'uin. Pablo mach yomox i chac ubin. Ti
queji i ts'itya' mich'q'uel. Jin cha'an ti'
sutqui i wut i q'uel jini xc'alal. Ti' pejca
jini xiba. Ti yala: Cha'an ti' p'atyalel
Jesucristo mic xiq'uet loq'uel ti ili xc'alali
che'en. Ora jach ti loq'ui jini xiba.

19 Pero che' fiac ti' fia'tya i yum x'calal
che' mach ch'ujbix i chac ganarifiob
tyaq'uin cha'an ti jini xc'alal ti' chucuyob
Pablo yic'ot Silas. Ti' payayob majlel
ba'an afio' ba ye'tyel ya' ba' mi' cha'len
melojel.

20 Jini tsa' ba i payayob majlel ti' pejca
ano' ba ye'tyel. Ti yala: Jini israelo' ba
winicob chancol i wen nijcafiob
quixtyanujob wa' ba' afionla.

21 Chancol i cantisan quixtyafiujob
bajche' fiamal i bele' cha'lefiob israelob.
Pero mach yom mi la cubin. Mach yom
lac cha'len bajche' mi' cantisafiob como
romanojonla. Che' ti yalayob.

22 Che' jini pejtyel quixtyafiujob ti queji i
contrajinob Pablo yic'ot Silas. Jini afio'
ba ye'tyel ti' xiq'ui i jochbefiob i pislel
cha'an mi yac'befiob ti tye'.

23 Che' fac ti ujti i wen ac'befiob ti
yotsayob ti cachol. Jini am ba ye'tyel ti'
xiq'ui ajcafiatya cachonibal cha'an mi'
wen cafiatyanob.

24 Che' fac ti yubi ili t'an, jini ajcafiatya
cachonibal ti yotsayob ti més tyam ba
cachonibal. Ti' fiet'beyob yoc ti tabla
melel yic'ot cha'p'ej ba' tyocol ba' mi
yotsan yoc.

25 Che' bajche!' ti xinil ac'balel chancolob
ti oracién yic'ot chancol i c'ayob Dios
Pablo yic'ot Silas. Jini yamba xcacholob
chancol i fiach'tyafiob.

26 Ti saj ora jach ti iumi yoque p'atyal
ba i yujquel lum. Ti' wen nijca pejtyel
cachonibal c'alal ti' chujquil. Ti bajiel
jajmi pejtyel i ti' tyac cachonibal. Ti lu'
tijqui i cadefiajlel tyac pejtyel cachalo’
ba.

27 Ti p'ixi jini ajcafiatya cachofiibal. Che'
flac ti yila che' lu' jamalix pejtyel i ti'
tyac cachonibal ti' ch'ama i machit
cha'an i bajiiel tsansan i ba como ti' lolon
fia'tya cha'an ti puts'iyob pejtyel
xcacholob.

28 Pero Pablo ti' cha'le c'am ba t'an. Ti
yala: Mach a tyac'lan a ba. Wa'ach Iu'
afon lojon, che'en.

29 Jini ajcanatya cachonibal ti' c'ajti
c'ajc. Ti ochi ti ajiiel ya' ba'an Pablo
yic'ot Silas. Tsitsifa ti baq'uen ti fiocle
ya' ti yeba yoc Pablo yic'ot Silas.

30 Che' jini ti' payayob loq'uel ti
cachonibal. Ti' c'ajtibeyob: Winicob,
;chuquiyes yom c cha'len cha'an mic tyaj
j cotyantyel? che' ti yala.

31 pablo yic'ot Silas ti' jac'ayob: Ch'ujbin
lac Yum Jesucristo. Che' jini mi quej a
tyaj a cotyantyel, jatyet yic'ot jini ano' ba
ti a wotyot. Che' ti' jac'a Pablo yic'ot
Silas.

32 Che' jini ti' subeyob i t'an lac Yum
pejtyelel jini afio' ba ti yotyot ajcafiatya
cachonibal.

33 Aunque ac'balelix, ti jini jach ba ora
jini ajeafiatya cachonibal ti' pocbeyob i
lojwel tyac. Che' jini ti' wa' ch'amayob
ja' jini ajcafiatya cachonibal yic'ot
pejtyelel afio' ba ti yotyot.

34 Che' jini ti' payayob ochel ti yotyot
Pablo yic'ot Silas. Ti yaq'ueyob i yuch'el.
Wen c'ajaciiayob i yoj jini ajcafiatya
cachonibal yic'ot afio' ba ti yotyot como
ti' ch'ujbiyob Dios.

35 Che' yomox sac'an jini afio' ba ye'tyel
ti' xiq'ui majlel policiajob ti cachonibal
cha'an mi' subefiob ajcafiatya cachonibal
cha'an i colob Pablo yic'ot Silas.

36 Jini ajcafiatya cachonibal ti' sube
Pablo: Jini afno' ba ye'tyel ti' xiq'uiyon
cha'an mij coletla. Wale ch'ujbiyix
loq'uiquetla ti libre. Che' ti yala jini
ajcanatya cachonibal.

37 Pero Pablo ti' subeyob jini policiajob:
Jonon lojon romanojon lojon. Ti'
tyojlelob quixtyafiujob ti yac'beyon lojon
ti tye' che' fiac ma'an ti saj yac'on lojon c
mel lojon ¢ ba. Ti yotsayon lojon ti
cachonibal. Wale yomob i mucul

El Nuevo Testamento en el chol de Tila © La Liga Biblica 1976, 2008, 2009



227

HECHOS

loc'safion lojon. Mach cha'ic yom. La'
tyalicob i bajiiel loc'safion lojon. Che' ti
yala Pablo.

38 Jini policiajob ti sujtiyob. Ti' wen
subeyob jini afio' ba ye'tyel pejtyel cha
ba ti yala Pablo. Jini afio' ba ye'tyel ti
quejiyob ti baq'uen che' fiac ti yubiyob
cha'an romanojob Pablo yic'ot Silas.

39 Jini afio' ba ye'tyel ti majliyob ya' ti
cachonibal. Ti' c'ajtibeyob Pablo yic'ot
Silas cha'an mi' nusabefiob pejtyelel jini
tsa' ba ujti. Che' jini ti' payayob loq'uel ti
cachonibal. Ti' c'ajtibeyob cha'an
loq'uicob ti jini lum.

40 Che' fac ti loq'ui ti cachonibal Pablo
yic'ot Silas ti majliyob ti yotyot Lidia. Ti
cha' pejcayob ochemo' ba ti' t'an Dios. Ti
fiuc isabeyob i pusic'al. Che' jini ti

loq'uiyob maijlel.
1 1 Che' nac ti iumiyob majlel
7 Pablo yic'ot Silas, ti iumiyob ti
lum tyac Anfipolis yic'ot Apolonia ba i
c'aba'. Che' jini ti c'otiyob ya' ti yamba
lum Tesaldnica ba i c'aba'. Ya'an jump'ej
i templo israelob.
2 Pablo, che' bajche' mi' bele' cha'len, ti
ochi ti i templo israelob. Ti' wen
pejcayob. Ti' subeyob i t'an Dios.
Cha'ach ti' cha'le ti jujump'ej i q'uinilel
c'aj oj c'alal uxp'ej semana.
3 Ti jini ts'ijbubil ba i t'an Dios tsa' ba
ts'ijbunti che' lac max tyo ajn ti mulawil
Jestis, Pablo ti' wen tsictisabeyob bajche!
ti' wersa fiusa wocol Cristo. Ti' subeyob
cha'an ti' wersa sajti Cristo pero ti wi'il ti
tyejchi loq'uel ba'an sajtyemo' ba. Che'
jini, ti yala: Jini Jests che' bajche' tic
subetla, jifiach jini Cristo, jinach jini
yajcabil ba i cha'an Dios. Che' ti yala
Pablo.
4 Che' jini lamital tsa' ba i fiach'tyabeyob
i t'an ti' ch'ujbiyob Jests. Ti yotsayob i
ba yic'ot Pablo yic'ot Silas. Cha'ach je'el
cabal mach ba israelob chac c'ajalob i
cha'an Dios ti' ch'ujbiyob Jestis. Cha'ach
je'el cabal x'ixicob afio' ba i fiuclel.
5 Jini israelob mach'a ba'an ti' ch'ujbiyob
Jesus ti queji i ts'a'q'uelob Pablo yic'ot

Ju'upojolo' ti Tesalénica

Silas como lamital i pi'alob chancol i
yochelob ti' t'an Dios. Che' jini, ti'
much'quibeyob cha'tiquil uxtiquil
simarofio' ba, ts'ubo' ba winicob tsa' ba
quejiyob ti c'am ba t'an ti' contra Pablo
yic'ot Silas. Cha'ach ti' xiq'uiyob pejtyel
afio' ba ti lum ti' contrajob. Che' jini ti
wersa ochiyob ti yotyot juntiquil Jasén
ba i c'aba' cha'an i saclan Pablo yic'ot
Silas. Yomob i chucob majlel ya' ti'
tyojlel quixtyafiujob.

6 Pero mach'an ti' tyajayob. Che' jini ti'
tyujc'ayob majlel Jasén yic'ot yafo' ba
ochemo! ba ti' t'an Dios ya' ba'an afio' ba
ye'tyel. Ti c'am ba t'an ti yalayob: Jini
winicob tsa' ba yaq'ueyob i sutquin i
pensal quixtyafujob ti pejtyel pafiimil,
wale wa' ti tyaliyob je'el wa'wa'i.

7 Jini Jasoén ti' payayob ochel ti yotyot.
Chancox i lu' ts'a'leniob i t'an jini fioj fiuc
ba ye'tyel como mi yalob an yamba rey.
Jifiach jini Jestis mi yalob. Cha'ach ti
yalayob jini simarofo' ba.

8 Che' fiac ti yubiyob jini t'an pejtyelel
quixtyanujob yic'ot afio' ba ye'tyel ti
queji i mich'an. Ti quejiyob ti
ju'lapojlamiyel.

9 Pero jini Jasén yic'ot yafo' ba yi ti
lolon aq'uentiyob i tyojob i mul. Ti'
coloyob.

Pablo yic'ot Silas ya' ti Berea

10 Che' ac'balelix jini ochemo' ba ti' t'an
Dios ti' wa' xiq'uiyob majlel Pablo yic'ot
Silas cha'an majlicob ti yamba lum Berea
ba i c'aba'. Che' fiac ti c'otiyob ya'i ti
ochiyob ti i templo israelob.

11 Més utsob jini israelob che' bajche' ya'
ti Tesalénica. Noj yom i yubifiob i t'an
Dios. Ti jujump'ej q'uin ti' wen saclayob
bajche' ts'ijbubil ti' t'an Dios cha'an mi'
fia'tyan mi melelach che' bajche’ ti
subentiyob.

12 Che' jini cabalob ti ochiyob ti' t'an
Dios. Cabal ti ochiyob je'el jini mach ba
israelob winicob x'ixicob mu' ba
q'uejlelob ti fuc.

13 Che' fiac ti yubiyob jini israelob ya' ti
Tesaldnica che' chancol i sub i t'an Dios
Pablo ya' ti Berea, ti majliyob cha'an i

xic' quixtyafiujob cha'an mi' ts'a'q'uelob
Pablo.

14 Jini ochemo' ba ti' t'an Dios ti'
xiq'uiyob Pablo cha'an i majlel ti ora jach
ya' ti Iac'al i ti' ja'. Pero Silas yic'ot
Timoteo ti cayleyob ya' ti Berea.

15 Jini tsa' ba majli i yac'ob Pablo ti'
pi'leyob majlel ti xambal c'alal ya' ti lum
Atenas ba i c'aba'. Che' jini, Pablo ti'
xiq'uiyob i subefiob Silas yic'ot Timoteo
cha'an mi tyalel je'el mi ch'ujbiyach i
tyalel cha'an ya' mi c'otyel i tyajob i ba.
Che' jini ti sujtiyob majlel ti Berea jini
winicob.

Pablo ya' ti lum Atenas ba i c'aba’

16 Che' fiac Pablo chancol tyo i pijtyan
Silas yic'ot Timoteo ya' ti Atenas
ch'ajyem ti queji yubin ti' pusic'al como
ti yila an cabal melel ba i diosob ti' lum.
17 Jin cha'an ya' ti i templo israelob ti'
pejcayob i ba Pablo yic'ot israelob yic'ot
yano' ba mu' ba i ch'ujutisafiob Dios
je'el. Ti jujump'ej q'uin ti' pejcayob
majchical jach ti' tyaja ya' ba' mi'
much'quinob i ba ti t'an quixtyafiujob.
18 Lamital jini winicob chancol ba i
camben i cantisa epictirejob ba i c'aba'
yic'ot yafio' ba chancol ba i camben i
cantisa estoicojob ba i c'aba' ti queji i
pejcanob Pablo. ;Chuqui yom i subefionla
jini winic mu' ba ti chac t'an? che'ob.
Yafio' ba ti yalayob: C'o'ojlach jifiach
juntiquil mu' ba i sube' tsiji' ba t'an cha'an
yamba dios tyac, che'ob. Che' ti yalayob
como Pablo chancol i subefiob t'an cha'an
Jests yic'ot chancol i subefiob cha'an
Jests ti tyejchi loq'uel ba'an sajtyemo’ ba.
Cha'ach mi quej i tyejchelob yafio' ba
je'el. Che' ti yala Pablo.

19 Che' jini ti' payayob majlel ya' ti
jump'ej saj wits Aredpago ba i c'aba' ba' i
tyalel mi' much'quifiob i ba junmujch’
winicob afio' ba ye'tyel. Jifiob ti yalayob:
Com lojon cubin i sujmlel jini tsiji' ba
t'an chancol ba a ch'am tyalel.

20 Ma'an ba' ba ora ti lojon cubi bajche'
chancol a wale'. Com lojon cubin pejtyel i
sujmlel. Che' ti yalayob jini much'quibilo’
ba quixtyafiujob afio' ba ye'tyel.

21 Como pejtyel ya' ba chumulob ya'i yic'ot
ch'oyolo' ba ti yamba lum mu' ba i
chumtyal ya'i, jin jach mi' fiach'tyafiob o mi
yalob tsijib tyac ba c'alal mi fiumel q'uin.
22 Che' jini Pablo ti wa'le ya' ti' tyojelob
jini ya' ba'afiob ti Areépago. Ti yala:
Pi'alob wa' ti Atenas. Mij q'uel cha'an
chac c'ajal 1a' cha'an pejtyel la' dios tyac.
23 Che' fac ti iumiyon wa' ba' afietla ti
quila ba' mi la' ch'ujbin la' dios tyac. Tic
tyaja jump'ej i pantye'lel 1a' dios tyac ba'
mi yal: I cha'an ba jini dios mach'a ba'an
mi' cafiob quixtyafiujob, che' mi yal. Jini
Dios chancol ba la' ch'ujbin aunque
mach'a ba'an ti 1a' cafia, jifach jini Dios
chancol ba ¢ subefietla.

24 Jini Dios tsa' ba i mele mulawil yic'ot
pejtyel i bal jifiach i yum pejtyel chan
yic'ot pejtyel mulawil. Ma'an mi
chumtyal ti templo tyac mu' ba i mele'
quixtyanujob.

25 Mach'an mi cotyantyel Dios ti jini mu'
ba i cha'len quixtyafnujob. Como Dios i
bajfiel mi yaq'uenonla laj cuxtyalel ti lac
pejtyelel yic'ot pejtyelel cha ba tyac i
c'ajiiibal lac cha'an.

26 Dios ti' mele jini fiaxan ba
quixtyanujob. Che' jini loq'uemo' ba ti
jini fiaxan ba ti' mele pejtyelel
quixtyanujob mu' ba i chumtyal ti pejtyel
mulawil. Jini mi' yal cha ba ti q'uin mi'
ch'oc afiob yic'ot baqui ba pafiimil mi
chumtyalob.

27 Cha'ach ti' lu' meleyob cha'an mi'
saclafiob Dios cha'an mi' tyajob mi
ch'ujbiyach i tyajob. Pero melelach
mach'an fiajt an ba'afionla Dios ti
jujuntiquilonla.

28 Como cuxulonla ti Dios. Jini mi
yAq'uefionla lac nijcan lac ba. Mi
yaq'uefionla lac mel pejtyelel cha ba tyac
mi lac mel. Che' bajche' ti yala cha'tiquil
uxtiquil ajts'ijbob wa' ti la' lumal. Ti
yalayob: I yalobilonla Dios, che'ob.

29 Che' yalobilonla Dios, che' jini mach
yom lac lolon fia'tyan cha'an che' bajche'
diosach cha ba tyac mu' ba i mel
quixtyanujob che' bajche' mi' bajiel
fia'tyan i mele' mi ti oro mi ti plata mi ti
tyunic.

30 Dios ti' cuchbeyob mach ba wen ba i
melbal winicob ti fioj oniyix che' fiac
max tyo i canayob Dios. Pero wale mji'
xic'ob pejtyelelob am ba ti mulawil
cha'an mi' q'uexob i pensal cha'an i
cayob i mul.

31 Como tsa'ix yajca jump'ej q'uin che'
mi quej i lu' melob i ba ti pejtyelelob ti'
tyojlel Dios. Tsa'ix yajca winic mu' ba
yAc' tyoj ba melojel. Tsa'ix i tsictisa
majchqui jini che' fiac ti tyejche loq'uel
ba'an sajtyemo' ba. Che' ti yala Pablo.
32 Lamital che' fiac ti yubiyob ili t'an
cha'an mi quej i tyejchelob loq'uel ba'an
sajtyemo’ ba ti' wajleyob. Lamitalob ti
yalayob: Com lojon ¢ més ubin i sujmlel
jini chancol ba a sub. Che' ti yalayob.

33 Che' jini Pablo ti loq'ui majlel ba'afiob.
34 Lamital tsa' ba yubiyob i t'an Pablo ti'
ch'ujbiyob. Ti yotsayob i ba yic'ot Pablo.
Cha'ach ti' ch'ujbi juntiquil winic am ba
ye'tyel ya' ti Areépago. Dionisio i c'aba’
jini winic. Cha'ach je'el juntiquil x'ixic
Démaris ba i c'aba'. Yic'ot yafio' ba
quixtyafiujob ti' ch'ujbiyob je'el.

Pablo ya' ti lum Corinto ba i c'aba'

1 8 1 Che! jini Pablo ti loq'ui majlel
ti Atenas. Ti majli ti lum Corinto

ba i c'aba'.
2Ya' ti' tyaja juntiquil israel ba winic
ch'oyol ba ti pafiimil Ponto ba i c'aba'.
Aquila ba i c'aba' ba winic. Ma'an jal ti
loq'uiyob majlel ti pafiimil Italia ba i
c'aba’ jini Aquila yic'ot yijiam Priscila ba
i c'aba'. Wersa ti loq'uiyob como jini fioj
fiuc ba yumal Claudio ba i c'aba’ ti'
xiq'ui loq'uel ti Roma pejtyel israelob.
Jini Roma jifiach ba'an jini fiuc ba yumal
ya' ti Italia. Ya' ti c'otiyob ti Corinto
Aquila yic'ot Priscila. Ya' ti majli Pablo i
jula'afiob.
3 Cha'an lajal an i tofiel Pablo che'
bajche' jini cha'tiquil, ya' ti ochi
yic'otyob. Junlajal muc'ob ti trofiel ti ts'is
carpa ba otyot.
4 Tijujump'ej i q'uinilel c'aj oj Pablo ti ochi
ya'tiitemplo israelob. Ti' subeyobit'an
Dios yic'ot ti' wen tsictisabeyob i sujmlel
jiniisraelob yic'ot mach ba israelob.

5 Silas yic'ot Timoteo ti loq'ui majlel ya'
ti Macedonia. Che' fiac ti c'otiyob ya'
ba'an Pablo ti' caya i tofiel ti ts'is carpa
ba otyot cha'an mi' cha'len subt'an c'alal
mi fiumel q'uin yic'ot cha'an mi' subefiob
israelob ti fioj tsiquil ba t'an cha'an Jesus
jifiach Cristo jini yajcabil ba i cha'an
Dios chancol ba i pijtyafiob.

6 Pero jini israelob ti queji i ts'a'q'uelob
Pablo. Leco ti' subeyob. Che' jini Pablo ti'
lijea i pislel cha'an i sefiajlel cha'an mach
wen bajche' chancol i cha'lefiob. Ti yala:
La' mulach mi quej 1a' sajtyel como
ma'an chancol la' ch'ujbin Jests. Mach ¢
mulic. Como jofion tic subetla i t'an Dios.
Wale mi quej ¢ majlel ti sub t'an ba'an
mach ba israelob. Che' ti yala Pablo.

7 Ti loq'ui majlel ti i templo israelob. Ti
maijli ti yotyot juntiquil winic mu' ba i
ch'ujutisan Dios Justo ba i c'aba'. Ya'an
yotyot ti' t'ejl i templo israelob.

8 Juntiquil winic Crispo ba i c'aba' yic'ot
pejtyel afio' ba ti yotyot ti ochiyob ti' t'an
Dios. An fiuc ba ye'tyel ti i templo
israelob jini Crispo. Che' fiac ti yubiyob i
t'an Dios cabal yaifio' ba ya' ti Corinto ti
ochiyob ti' t'an Dios je'el. Ti' ch'amayob
ja'.

9 Che' jini, jump'ej ac'balel Jests ti' pejca
Pablo che' bajche' ti fhajal. Ti yala: Mach
a cha'len baq'uen. Ma' bej cha'len
subt'an. Mach a wactyan a sube'.

10 Como wa'afion quic'otyet. Ma'an
majch ch'ujbi i tyac'lanet. Como cabalob
wa' ti ili lum mi quej i jac'befionob ¢
t'an. Che' ti subenti Pablo ti Jests.

11 Cha'ach che' jini, ya' ti cayle Pablo ya'
ti Corinto c'alal jump'ej jab ti tyali xifiil
jabil. Ti' bej cantisayob i t'an Dios.

12 Che' fiac juntiquil winic Galién ba i
c'aba’ ti ochi ti fiuc ba ye'tyel ya' ti
paiiimil Acaya ba i c'aba' jini israelob ti'
much'quiyob i ba ti' contra Pablo. Ti'
pAyayob majlel ya' ba' mi' melob i ba
quixtyanujob.

13 Ti' subeyob jini fiuc ba ye'tyel: Jini
winic chancol i xic'ob quixtyafiuyob
cha'an mi' ch'ujutisafiob Dios che'
bajche!' tic'bil ti' t'an am ba ye'tyel,
che'ob.

14 Quejelix mu' ti t'an Pablo che' fiac jini
Galién ti' sube israelob: Ubinla. Anqui
fiuc ba i mul ili winic, che' jini melelach
yom mic fiach'tyabefietla la' t'an jatyetla
israelet ba la.

15 Pero mach che'ic bajche' mi la' wale'.
Muc!' jach la' mich'q'uel la' ba cha'an ti
caj mach junlajal mi la' pensalin t'an tyac
yic'ot c'aba' tyac. Yic'ot mach junlajal
chancol la' fia'tyan i sujmlel la' mandar
tyac. Bajfiel melela. Mach com cotsan c
ba cha'an ti caj jini. Che' ti yala jini fiuc
ba yumal.

16 Che! jini ti' chocoyob loq'uel ya' ba'
mi' cha'lefiob melojel.

17 Jini mach ba israelob ti' chucuyob jini
maés fiuc ba ye'tyel ti i templo israelob
Séstenes ba c'aba'. Ti yac'beyob ya' ti'
cantyalel i wut fiuc ba yumal. Pero ma'an
cha ba ti yala jini yumal Galién ba i
c'aba'.

Pablo ti sujti ti Antioquia cha'an mi
loq'uel majlel ti subt'an ti mas fajt

18 Cabal q'uin ti cayle ya' ti Corinto
Pablo. Che' jini, ti' subeyob adios pejtyel
ochemo' ba ti' t'an Dios. Ti majli ti
jump'ej lum ya' ti ti' ja' Cencrea, ba i
c'aba'. Priscila yic'ot Aquila ti motin
majli yic'ot. Che' jini ya' ti Cencrea,
Pablo ti yac'a ti pitis tset'ol i jol cha'an i
sefjlel ti ts'actiyi i t'an bajche' ti' wa
sube Dios. Che' jini ti motin ochiyob ti
barco yic'ot Priscila yic'ot Aquila cha'an
mi majlelob ti panimil Siria ba i c'aba'.
19 Che' fiac ti c'otiyob ti mali lum Efeso
ba i c'aba' ya' ti' cayayob Priscila yic'ot
Aquila. Che' jini Pablo ti majli ya' ti i
templo israelob. Ya' ti' pejca israelob tsa'
ba i much'quiyob i ba.

20 Ti' wersa subeyob cha'an mi bej
caytyal pero Pablo mach yomox caytyal.
21 Che' jini ti' subeyob mux i majlel. Ti
yala: Wersa mic majlel ti Jerusalén
cha'an mic fiusan jini tyal ba q'uin. Pero
mu' tyo c cha' tyalel j q'ueletla mi che'
yom Dios. Che' ti yala Pablo. Che! jini ti
ochi ti barco. Ti loq'ui majlel ti Efeso.

22 Che' nac ti c'oti Pablo ya' ti Cesarea ti
loq'ui ti barco. Ti majli ti Jerusalén i

yaq'uefiob saludos ochemo' ba ti' t'an
Dios. Che' jini ti c'ala jubi majlel ti
Antioquia.

23 Ya' ti poj jale. Che' jini ti cha' loq'ui
majlel cha'an mi cha' fiumel ti jujump'ej
lum tyac ba' ti iumi ti yamba ora ya' ti
jini pafiimil tyac Galacia yic'ot Frigia ba i
c'aba'. Ya' ti' xuc'chocobeyob i pusic'al
ochemo' ba ti' t'an Dios.

Ti' cha'le sub t'an Apolos ya' ti Efeso

24 Ti jim ba ora ti c'oti ti Efeso juntiquil
israel ba winic Apolos ba i c'aba'.
Ch'oyol ti lum Alejandria ba i c'aba'.
Wen yujil bajche' ts'ijbubil ti' t'an Dios.
Wen yujil subt'an je'el.

25 Ti wen cantisanti ti' t'an Jests.
C'otyajax ti' cha'le t'an. Tsiquil i sujmlel
ti' subeyob cha'an Jesus. Pero che' jach
ti' cafia bajche' ti yac'a ch'am ja' Juan.
26 Apolos uts'at ti queji ti t'an ya' ti i
templo israelob. Pero che' fiac ti queji
yubifiob i t'an jini Priscila yic'ot Aquila
ti' poj paya majlel cha'an mi' pejcan. Ti'
wen tsictisabeyob i sujmlel i t'an Dios jini
max tyo ba ti yubi ti yamba ora.

27 Che' fac yom majlel Apolos ya' ti
pafiimil Acaya ba i c'aba' jini ochemo' ba
ti' t'an Dios ti' cotyayob. Ti' chocoyob
majlel carta cha'an wen p'untyantic ti
jini ochemo' ba ti' t'an Dios ya'i. Che' fiac
ti c'oti ya' ti Acaya ti' wen cotyayob jini
tsa' ba ch'ujbiyob Dios cha'an ti caj i
yutslel i pusic'al Dios.

28 Ti' tyojlelob pejtyel quixtyafiujob ti'
wen pejca jini israelob. Ti' wen pas'eyob
cha'an ma'an tyoj jini chancol ba i
pensalifiob. Ma' ti' fia'tya bajche' mi'
jac'ob. Ti Ts'ijbubil ba i T'an Dios ti'
tsictisabeyob cha'an Jests jifiach Cristo

chancol ba i pijtyafiob.

1 9 1 Che' nac ya' tyo an ti Corinto
jini Apolos, Pablo ti fiumi majlel

ti witsowits tyac. C'alal ti c'oti ti Efeso.

Ya' ti' tyaja cha'tiquil uxtiquil ochemo'

ba ti' t'an Dios.

2 Pablo ti' c'ajtibeyob: ¢Tsa'ix ba ochi ti

la' pusic'al Ch'ujul ba i Ch'ujlel Dios che'

Pablo ya' ti Efeso

fiac ti la' ch'ujbi Jestis? Che' ti'
c'ajtibeyob Pablo. Jifiob ti' jac'ayob: Mi
tsa'ic lojon cubi mi an Ch'ujul ba i
Ch'ujlel Dios. Che' ti' jac'ayob.

3 Che' jini Pablo ti' c'ajtibeyob: ;Chuqui
ti ch'am ja' ti la' ch'ama? che'en. Jifiob
ti' jac'ayob: Jini ch'am ja' tsa' ba i yac'a
Juan, che'ob.

4 Pablo ti' subeyob: Juan ti yac'a ti ch'am
ja' quixtyanujob cha'an i sefiajlel tsa'ix i
cayayob i mul. Pero Juan ti' subeyob
je'el yom i ch'ujbifiob jini tyal tyo ba ti i
pat. Jifiach jini Cristo tsa' ba i yajca Dios.
Jifiach jini Jesus. Che' ti yala Juan, che'
Pablo.

5 Che' nac ti yubiyob i t'an Pablo, ti'
ch'amayob ja' cha'an tsiquil ti'
ch'ujbiyob lac Yum Jests.

6 Che' fiac ti yac'a i c'ab Pablo ti' pam i
jol, jini Ch'ujul ba i Ch'ujlel Dios ti ochi
ti' pusic'alob. Ti quejiyob ti t'an ti yan
tyac ba t'an. Ti' subuyob t'an che' bajche'
ti yaq'ueyob i sube' Dios.

7 Che' bajche' doce winicob ti
pejtyelelob.

8 C'alal uxp'ej uw ti bele' ochi Pablo ti i
templo israelob ba' uts'at ti' cha'le
subt'an. Ti' wen sube quixtyafujob
cha'an i yumintyel Dios.

9 Pero juntiquil cha'tiquil ti mich'a
cha'an mach yom i ch'ujbifiob. Tsucul
t'an ti i subeyob i t'an Dios ti' tyojlel
quixtyafiujob. Che' jini Pablo ti loq'ui
maijlel ya' ba'afiob. Ti' payayob majlel
ochemo' ba ti' t'an Dios ya' ti jump'ej
escuela i cha'an ba Tiranno ba i c'aba' ba
winic. Ya' ti' subeyob i t'an Dios ti
jujump'ej q'uin.

10 Cha'ach ti' bej cha'le c'alal cha'p'ej jab
cha'an pejtyelelob ya' ba chumulob ti
pafiimil Asia ba i c'aba' ti yubiyob i t'an
lac Yum Jests. Cha'ach israelob je'el
yic'ot mach ba israelob ti yubiyob.

11 Dios ti yaq'ue i pase' fiuc tyac ba i
p'atyalel Pablo.

12 Jinic tyo anip'atyalel jini cajchilal yic'ot
ipislel tsa' baityala Pablo. Che' fac ti'
ch'amayob majlel ya' ba'an xc'am'afob ti'
c'afiayob tilajmel. Je'el ti loc'sabentiyob
xiba ti' pusic'al quixtyafiujob.

13 Pero ya'an cha'tiquil uxtiquil israelob
mu' ba i lu' fiumel majlel ti lum tyac.
Jifiob mi' loc'san xiba ti i pusic'al
quixtyanujob. Yom i c'afiob i c'aba' lac
Yum Jests. Jin cha'an ti' subeyob jini
xibajob: Mic xiq'ue' loq'uel ti i p'atyalel
Jestis jifiach jini mu' ba i sube' Pablo.
Che' ti yalayob.

14 Cha'ach ti' cha'leyob jini siete
yalobilob juntiquil israel ba winic Esceva
ba i c'aba’. Nuc ba cura jini Esceva.

15 Pero che' nac che' ti' cha'le jini
sietejob, jini xiba ti yala: Ubibil c cha'an
i c'aba' Jests. Cafia ¢ cha'an majchqui
jini Pablo pero jatyetla, ;majchetquila?
Che!' ti yala jini xiba.

16 Jini winic am ba xiba yic'ot ti tijp'i i
chuc jini sietejob. Ti ganarintiyob. Che'
jini, chacalob lojwefiob ti puts'iyob jini
sietejob.

17 Pejtyelelob ya' ba chumulob ti Efeso,
israelob yic'ot mach ba israelob, ti
yubiyob bajche' ti ujti. Ti' wen
bac'nayob. Ti subeyob i fiuclel lac Yum
Jests.

18 Cabalob je'el tsa' ba i ch'ujbiyob Jests
ti tyaliyob i subob jini mach ba wen ti'
cha'leyob ti yamba ora.

19 Cabal jini tsa' ba i cha'leyob wujt ti'
ch'amayob tyalel i jun tyac. Ya' ti'
puluyob ti' cantyalelob i wut ti
pejtyelelob. Che' fiac ti' fia'tyayob
bajche' i tyojol pejtyel jun tyac, ti loq'ui i
tyojol che' bajche' cincuenta mil pesos.
20 Cha'ach ti' bej pucu majlel i t'an lac
Yum. Ti wen tsictiyi afach i p'atyalel.

21 Che' fac ti ujti jini, Pablo ti chac ala
ti' pusic'al cha'an yom majlel ti jula' ti
Macedonia yic'ot ti Acaya. Yom c'alal
majlel ti Jerusalén. Ti yala je'el ya' ba mi
quejel i loq'uel majlel ti Jerusalén wersa
yom majlic c'alal ti lum Roma ba i c'aba'.
22Ya' tyo ti poj cayle ti Asia jini Pablo
pero ti' xiq'uiyob majlel ti Macedonia
cha'tiquil mu' ba i cotyan ti tofel,
Timoteo yic'ot Erasto ba i c'aba'.

Jini ju'upojolo' ba ya' ti Efeso

23 Ti jim ba ora ti quejiyob ti
ju'lapojlamiyel ti caj i t'an Dios.

24 Juntiquil Demetrio ba i c'aba’ ti tyeche
jini ju'lapojla ba t'an. Jini yujil ba niq'ui
melol ti plata. Mi' mel i saj loc'om i
templo jini melel ba i dios Diana ba i
c'aba'. Cabal ti' cha'leyob ganar jini tsa'
ba i cha'le lajal ba tofel yic'ot.

25 Jini Demetrio ti' much'quiyob pejtyelel
jini lajalo' ba i tofiel yic'ot jifiob ts'itya'
lajalo' ba i tofel. Ti' subeyob: Pi'alob, la'
wujil isujm cha'an iliyi lac tofiel mu' ba
lac niq'ui mel ma'an cha ba tyo més yom
lac cha'an.

26 Pero che' bajche' chancol la' wilan,
chancol la' wubin, jini Pablo bej chancol
yale' mach Diosic jini melel ba dios tyac
mu' ba i mel quixtyafiujob. Cabalix
quixtyanujob ti' ch'ujbibeyob i t'an.
Mach wa'ic jach wa' ti Efeso pero lac'al
yomox i tyaj ti pettyelel Asia ti'
ch'ujbiyob.

27 T{' bej cha'le t'an jini Demetrio. Ti
yala: Babaq'uen che' jini, ame
yaq'uefionla lac sat lac chofionel.
C'o'ojlach je'el ma'ix mi quej i chac
q'uelob ti fiuc quixtyafiujob jini i
templo Diana. Cha'ach che' jini muc'
jachix i wajlefiob i fiuclel jini melel ba
dios mu' ba i ch'ujbin pejtyelelob wa' ti
Asia yic'ot ti pejtyel mulawil. Che' ti
yala Demetrio.

28 Che' nac jini much'quibilo' ba ti
yubiyob ili t'an ti quejiyob i wen
mich'an. C'am ti' cha'leyob t'an. Ti
yalayob: Noj fiuc Diana i dios efesojob.
Che' ti yalayob ti c'am ba t'an.

29 Cabal bajche' ti ujti t'an ti pejtyel ili
lum. Ti' chucuyob cha'tiquil ch'oyolo' ba
ti Macedonia mu' ba i pi'len ti xambal
Pablo, Gayo yic'ot Aristarco ba i
c'aba'ob. Ti' tyujc'ayob majlel c'alal ti
jump'ej colem otyot ba' mi' much'quifiob
i ba quixtyanujob.

30 Pablo yom ochel i pejcan quixtyanujob
ya'i. Pero jini ochemo' ba ti' t'an Dios
ma' ti yac'ayob majlel.

31Yic'ot cha'tiquil uxtiquil afio' ba
ye'tyel uts ba yic'ot Pablo ti' xiq'ui ti
wersa subentyel cha'an mach ochic ya'i.
32 Yoque ju'upojolobjax ya' ba'
much'quibilob quixtyafujob. Ojlilob

chancox i yale' junchajp ba i sujmlel, ojlil
yamba i sujmlel. Lac'al yom i taj ti
pejtyelelob ma' ti' saj fia'tya cha ba och
much'quibilob ya'i.

33 Jini israelob ti' chucuyob juntiquil
Alejandro ba i c'aba'. Ti' wa'chocoyob ti'
tyojel quixtyafiujob. Che' jini cha'tiquil
uxtiquil ya' ba ba'afiob ti' wen subeyob
Alejandro i sujmlel chucoch
ju'lapojlawob. Che' jini Alejandro ti'
pas'eyob i c'ab cha'an i sefiajlel mi cayob
i t'an. Yom i cotyan ti' t'an jini chancol
ba i ts'a'q'uejlel.

34 Pero che' fiac ti' fia'tya pejtyel
quixtyafnujob che' israel ba winic jini
Alejandro, c'alal cha'p'ej ora ti c'am ba
t'an junlajal ti yalayob: Noj fiuc Diana i
dios efesojob, che'ob.

35 Jini secretario ti' tiq'ui quixtyaiujob
cha'an lajmic ti t'an. Che' iach'alix
quixtyafujob jini secretario ti yala:
Pi'alob wa' ti Efeso, pejtyel mulawil yujil
isujm an ti lac wenta wa' ti ili lum cha'an
mi lac cafiatyan i templo jini fiuc ba dios
Diana yic'ot i loc'om tsa' ba yajli jubel ti
panchan.

36 Ma'an majch ch'ujbi yale' mi lot jach.
Nach'i'la. Mach 1a' niq'ui mel jini max
tyo ba la' wen pensali.

37 Como jini winicob tsa' ba la' payayob
tyalel wa'i mach'an cha ba ti' tyumbe
templo. Ma'an ti wajleyob jini melel ba
la' dios.

38 Mi an cha ba ti' tyumbetla Demetrio
yic'ot jini mu' ba ti trofiel yic'ot, an la'
jueces. An i q'uinilel mi yac' melojel.
Ch'ujbi majliquetla la' mel la' ba ya'
ba'an am ba ye'tyel.

39 Pero mi afiob yamba i mul mi la'
wale', yom mi la' mele' ti' tyojlel pejtyel
quixtyanujob bajche' mi' xic'onla am ba
ye'tyel.

40 Babaq'uen ame majchic i subonla ti
fiuc ba ye'tyel jini tsa' ba ujti sajmal ame
mi lolon ubin chancol lac ts'a'q'uel.
Mach'an bajche' ch'ujbi lac jac' mi ti
c'ajtibentiyonla cha ba och ju'upojolonla.
Cha'ach ti yala jini secretario.

41 Che' nac ti ujti yale' che' bajche' jini
ti' xiq'uiyob sujtyel.

Mi majlel Pablo ti Macedonia
yic'ot ya' ti Grecia
2 O 1 Che' nac ti lajmiyob ti
ju'lapojlamiyel, Pablo ti'
much'quiyob ochemo' ba ti' t'an Dios
cha'an mi' wen subefiob bajche' yom. Ti'
lajlaj jats'beyob i pat. Ti' subeyob mux i
majlel. Ti loq'ui majlel ti Macedonia.
2 Ti' jula'ayob pejtyel ochemo' ba ti' t'an
Dios ya' ba' ti fiumi. Ti' wen
xuc'chocobeyob i pusic'al ti' t'an Dios. Ti
wi'il ti c'oti ya' ti Grecia.
3Ya' ti cayle uxp'ej uw Pablo. Che'i
t'afialelix mi yochel ti barco cha'an
majlic ti Siria ti yubi cha'an ti' tyem
lajayob i t'an israelob ti i contra. Jin
cha'an ti' cha' q'uexe i pensal cha'an ti
yoc mi majlel cha'an fiumic majlel ti
Macedonia.
4 Ti pi'le ti xambal jini Sépater ch'oyol
ba ti Berea yic'ot Aristarco yic'ot
Segundo ch'oyolo' ba ti Tesal6nica yic'ot
Gayo ch'oyol ba ti Derbe yic'ot Timoteo
yic'ot je'el Tiquico yic'ot Tréfimo ch'oyol
ba ti pafiimil Asia ba i c'aba'.
5 Ti naxan majliyob ti Troas ba' mi quej i
pijtyafion lojon quic'ot Pablo. Jofion
chancol ba c ts'ijbun ili jun.
6 Che' tsa'ix fiumi jini q'uin che' mi laj
c'uxe' caxlan waj mach'a ba'an yic'ot
levadura mu' ba yaq'uen i wos i ba, ti
ochiyon lojon ti barco. Ti loq'uiyon lojon
majlel ti Filipos. Ti' jop'ejlel q'uin ti
c'otiyon lojon ti Troas ya' ba' ti cayleyon
lojon siete q'uin.

Pablo mi' jula'an jini am ba ti Troas

7 Ti jini fiaxan ba q'uin ti semana pejtyel
ochemo' ba ti' t'an Dios ti' much'quiyob i
ba cha'an mi motin uch'ejelob che'
bajche! ti' xiq'ui i melob Jestis che' hac
cojachix ba ti' cha'le we'el Jests. Pablo
ti' subuyob i t'an Dios. Cha'an mi quej i
loq'uel majlel ti sac'an ba'afiob, c'alal xin
acabalel ti' cha'le t'an Pablo.

8 Much'quibilob ya' ti uxlajm ba otyot ba'
ts'abal tyac ldmpara.

9 Ya' buchul ti ventana juntiquil alob
Eutico ba i c'aba'. Cha'an jal ti' cha'le

subt'an Pablo, ti ochi i wayel jini alob.
Che' wen wayalix ti yajli jubel c'alal
uxlajm. Sajtyemix ti' lotyoyob.

10 Che' jini Pablo ti jubi ya' ba'afiob. Ti'
choco i ba ti' pam alob. Ti' meq'ue. Ti'
sube jini ochemo! ba ti' t'an Dios: Mach a
bac'nan. Cuxulach, che' Pablo.

11 Pablo ti cha' letsi majlel ya' ti mali
otyot. Ti' xet'e waj. Ti' c'uxuyob. Che'
jini Pablo ti' bej cha'le t'an c'alal ti sac'a.
Che' jini ti loq'ui majlel.

12 Cuxulach ti' paya majlel ti yotyot i
tyat i fia' jini alob. C'ajaciiayob i yoj.

Ti loq'uiyob majlel ti Troas cha'an
majlicob ti Mileto

13 Pablo ti loq'ui majlel ti yoc cha'an
c'otic ti lum Asén ba i c'aba'. Jofion lojon
ti ochiyon lojon ti barco cha'an ya' mi
quej ¢ tyaj lojon c ba.

14 Che' fiac tic tyaja lojon c ba ya' ti
Asén, Pablo ti ochi ti barco lojon quic'ot.
Ti loq'uiyon lojon majlel ti lum Mitilene
ba i c'aba'.

15 Ti loq'uiyon lojon majlel ti barco ya'i.
Ti yijc'alel ti iumiyon lojon ti' t'ejl lum
Quio ba i c'aba'. Ti' cha'p'ejlel q'uin ti
c'otiyon lojon ti lum ya' ti 1ac'al ti' ja'
Samos ba i c'aba'. Ti poj j c'aja lojon coj
ti lum Trogilio ba i c'aba'. Ti yijc'alel ti
c'otiyon lojon c'alal ti Mileto.

16 Cha'ach ti' meleyob como Pablo mach
yom putyun jalejel ya' ti Asia. Jin cha'an
mach yom majlel ya' ti Efeso. Yom i seb
c'otyel ya' ti Jerusalén cha'an ya' ch'ujbi
i fiusan q'uin Pentecostés ba i c'aba'.

Bajche' ti' subeyob Pablo afno' ba
ye'tyel ti templo ya' ti Efeso

17 Ya' tyo an Pablo ti Mileto. Ti' choco
majlel t'an ba'an afio' ba ye'tyel ti templo
ya' ti Efeso cha'an mi tyalel ya' ba'an
Pablo.

18 Che!' fiac ti c'otiyob ti' subeyob: La'
wujil isujm pejtyel bajche' tic cha'le
c'alal ti cojax tyo ba q'uin che' nac ti
tyaliyon ti Asia.

19 Ti bele' ora tic wen cha'libe i tofel
lac Yum ti pejtyel c pusic'al. Mach'an
tic letsa ¢ ba ti la' tyojlel. An tic cha'le

uq'uel che' flac ti quila bajche' yilal ti'
cha'le quixtyafiujob. La' wujil isujm
je'el bajche' tic iusa wocol cha'an
bajche!' ti' jop'o i wen tyac'lanofiob jini
israelob.

20 Mach'an ti cactya c subefietla i t'an
Dios cha'an c baq'uen pejtyel cha ba yom
cha'an la' wenlel. Tij cantisayetla ti' t'an
Dios che' much'quibiletla ti la' pejtyelel.
Tij cantisayetla je'el ti la' bajiel la'
wotyot tyac.

21 Tic wen sube jini israelob yic'ot je'el
jini mach ba israelob cha'an yom mi'
q'uexob i pensal i cayob i mul. Yom ti
pejtyelel i pusic'al mi' ch'ujbifiob lac
Yum Jesucristo. Che' tic subeyob, che'
Pablo.

22 Wale mi quej ¢ majlel ti Jerusalén
como wersa mi xic'on ¢ majlel Ch'ujul ba
i Ch'ujlel Dios. Pero ma'an mic fia'tyan
cha ba yes mi quej i yujtyel ya'i.

23 Jin jach cuyjil isujm cha'an ti jujump'ej
lum ba' mi quej ¢ fiumel jini Ch'ujul ba i
Ch'ujlel Dios mi' subefion an yom ba i
tyac'lafion yic'ot yom i yotsafion ti
cachol.

24 Pero mach'an mic bac'fian pejtyel jini.
Mach'an cha ba mi' cha'len mi ti
tsansantiyon mi cubin. Jin jach com
cujtisan c tofiel tsa' ba i yac'on c mele' c
Yum Jesus ti' tijicfiayel ¢ pusic'al c'alal
jintyo mic sajtyel. Jin jach com c
subefiob pejtyel quixtyafiujob i t'an Dios
bajche' an i p'untyantyel ti Dios.

25 Tsa'ix wen fumiyon ba' afietla cha'an
¢ subetla cha'an i yumintyel Dios. Pero
wale cujil isujm ma'ix mi quej la' cha'
q'uel ¢ wut wa' ti mulawil. Che' ti yala
Pablo.

26 Wale mic subeiietla ti tyoj ba t'an
cha'an mach ¢ wentajic mi ma'an ti la'
tyaja la' cuxtyalel mach'a yujil jilel.

27 Ma'an ti cactya c subefietla pejtyel cha
ba yom Dios cha'an ti caj ¢ baq'uen.
Ma'an cha ba yes mach'a ba'an tic
subetla.

28 Yom la' wen cafiatyan la' ba. Ma'
subefiob i cafiatyaiiob i ba je'el pejtyelel
ochemo' ba ti' t'an Dios afio' ba ti la'
wenta. Como jini Ch'ujul ba i Ch'ujlel

Dios ti yaq'uetla ti la' wenta cha'an la'
canatyanob. Como lac Yum Jesucristo ti'
mafiayob ti' ch'ich'el.

29 Cujil isujm che' majlemon mux yochel
wa' ba' afietla quixtyafujob i jop' i
ch'icbeetla t'an cha'an la' cay tsa' ba la’
ch'ujbi. Che' bajche' mi yochel ma'tye'lel
ts'i' i jisan tifiame', cha'ach mi quej i jop!
yochel i ch'icbefietla t'an.

30 An je'el ochem ba la wic'ot mu' ba i
cha'len lot ba cantisa cha'an mi' jop' i
lotifiob je'el jini ochemo' ba ti' t'an Dios
cha'an mi' tsaclefiob majlel.

31 Cafiatyan la' ba cha'an mach la'
ch'ujbin lot. C'ajal la' cha'an ti q'uin ti
ac'balel tij cantisayetla ti' t'an Dios c'alal
uxp'ej jab. Tic wen p'untyayetla
jujuntiquiletla.

32 Wale mi quej j cayetla ti i c'ab Dios. I
t'an Dios mi' cafiatyabeiietla la' pusic'al
como mi la cubin ti' t'an Dios bajche' mi'
p'untyaiionla Dios. P'atyal i t'an Dios.
Jini mi' p'atyalisan lac pusic'al. Mux i
yAaq'uefietla la' wajiiib ti panchan
jujuntiquiletla tsa' ba la' ch'ujbi Jesuds. Mi
quej la' motin ajiiel yic'ot pejtyel yano'
ba i cha'an ba Dios.

33 Ma'an cha ba tic mulabetla cha'an
bajfiel com, mi la' pislelic mi la’
tyaq'uinic.

34 Pero la' wujil isujm tic cha'le tofiel tij
c'ab cha'an tic tyaja i c'ajnibal ba ¢
cha'an yic'ot i cha'an jini tsa' ba i
tsacleyon majlel ti xambal.

35 Cha'ach tic bele' pasbetla cha'an
cha'ach yom la' cha'len trofel cha'an mi
laj cotyan mach'a ba'an i cha'an. C'ajal
la' cha'an i t'an lac Yum Jests ba' ti yala:
Més c'ajacia la coj mi laj cubin che' mi
la caq'uen i majtyan lac pi'al che' bajche'
mi lac tyaj lac cha'an. Che' ti yala Jests,
che' Pablo.

36 Che' fac ti ujti i yale' Pablo ti fiocle ti
oracién yic'otyob.

37 Che' jini ti lu' uq'uiyob. Ti' lajlaj
jats'beyob i pat. Ti' iupuyob.

38 Noj ch'ajyem ti yubiyob como ti'
subeyob ma'ix mi quej i cha' ilafiob. Che'
jini ti' pi'leyob majlel c'alal ya' ba' ti ochi
ti barco.

Pablo mi majlel ti Jerusalén

2 1 1 Che' fiac ti loq'uiyon lojon
majlel ba'an jini hermanujob ti
ochiyon lojon ti barco. Tyoj jach ti
majliyon lojon ti saj lum joyol ba ti ja'
Cos ba i c'aba'. Ti yijc'alel ti c'otiyon
lojon ti yamba lum joyol ba ti ja' Rodas
ba i c'aba'. Che' jini ti loq'uiyon lojon ti
Rodas. C'alal ti majliyon lojon ti lum
Pétara ba i c'aba'.
2Ya' ti Pétara tic tyaja lojon jump'ej
barco mu' ba i majlel ti pafiimil Fenicia
ba i c'aba'. Ti ochiyon lojon ti barco. Ti
loq'uiyon lojon majlel.
3 Che' ti iumiyon lojon ti lojon c ts'ej ti
lojon quila jini lum joyol ba ti ja' Chipre
ba i c'aba'. Ti bej majliyon lojon ti Siria.
Jini barco wersa ti ochi ya' ti lum ti
Iac'al ti' ja' Tiro ba i c'aba' cha'an mi'
cay i cuch. Jini cha'an ya' ti loq'uiyon
lojon ti barco. Ti ochiyon lojon ti lum.
4Ya' ti lojon ¢ sajcayob jintyo ti lojon ¢
tyaja ochemo!' ba ti' t'an Dios. Ti poj
cayleyon lojon quic'otyob siete q'uin. Jini
Ch'ujul ba i Ch'ujlel Dios ti' nijcabeyob i
pusic'al ochemo' ba ti' t'an Dios cha'an
mi' subefiob Pablo cha'an mach majlic ti
Jerusalén.
5 Pero che' hac ti fiumi siete q'uin ti
loq'uiyon lojon majlel. Pejtyel ochemo'
ba ti' t'an Dios yic'otyob i yijiiam yic'ot i
yalobilob ti' tsacleyon lojon majlel c'alal
ti jumpatlel i ti' jini lum. Ya' ti ti' ja' ti
fiocleyon lojon. Ti lojon ¢ cha'le oracién.
6 Che' jini ti lojon c lajlaj jats'beyon lojon
¢ pat. Ti lojon ¢ subeyob mux c lojon
majlel. Ti ochiyon lojon ti barco. Ti
sujtiyob majlel ti yotyot jini yano' ba yi.
7 Ti iumiyon lojon majlel ti ja' c'alal Tiro
c'alal ti Tolemaida. Ya' ti lojon ¢ pejca
ochemo' ba ti' t'an Dios. Ti cayleyon
lojon quic'otyob jump'ej q'uin.
8 Ti yijc'alel ti loq'uiyon lojon majlel
yic'ot Pablo. Ti c'otiyon lojon ya' ti lum
Cesarea ba i c'aba'. Ti ochiyon lojon ti
yotyot Felipe. Jifiach juntiquil mu' ba i
puque' iumel i t'an Dios. Juntiquil jini
siete didconojob jifiach Felipe. Ya' ti poj
cayleyon lojon quic'ot.

9 An chantiquil yixicp'efial max tyo ba
ba'an fiujpuiefiob. Jifiob mi' sube' i
sujmlel i t'an Dios bajche' ti yaq'ueyob i
fia'tyan Dios.

10 Che' fiac ti cayleyon lojon cha'p'ej
uxp'ej q'uin ya' ti c'oti juntiquil tsa' ba i
xiq'ui yale' Dios ch'oyol ba ti Judea
Agabo ba i c'aba'.

11 Tj tyali i jula'afion lojon. Ti' ch'ama i
cinturén Pablo. Ti' ¢'ana i bajiiel cach yoc
ic'ab. Ti yala: Jini Ch'ujul ba i Ch'ujlel
Dios mi yal cha'ach bajche' jini mi quej i
cachob i yum jini cinturdn jini israelob ya'
ba afiob ti Jerusalén. Mi quej i yac'ob ti
wenta mach ba israelob, che'en.

12 Che' fiac ti lojon cubi ili t'an jofion
lojon quic'ot afio' ba ti Cesarea ti wocol
t'an ti lojon c sube Pablo cha'an mach
majlic ya' ti Jerusalén.

13 Pero Pablo ti' jac'a: ;Chucoch
mugq'uetla ti uq'uel? Mi la' wotsabefion ¢
ch'ajyemlel. Ma'an cha ba mi' cha'len mi
ti cajchiyon mi ti tsansantiyon ya' ti
Jerusalén cha'an ti caj lac Yum
Jesucristo.

14 Cha'an ma'an ti' q'uextya i pusic'al
Pablo ti lojon c caya c t'an. Che' jach ti
lojon cala: La' i cha'len lac Yum bajche'
yom.

15 Ti wi'il, che' jini, tic chajpa lojon ¢ ba.
Ti loq'uiyon lojon majlel cha'an mi lojon
¢ majlel ya' ti Jerusalén.

16 Cha'tiquil uxtiquil ochemo' ba ti' t'an
Diosya' ti Cesarea ti' tsacleyon lojon majlel.
Ti' payayon lojon ochel ti yotyot ba' mi quej
lojon calejel, i cha'an ba juntiquil winic
Mnasén baic'aba'. Ch'oyol ti Chipre jini
Mnasén. Wajalix ti ochi ti' t'an Dios.

Pablo mi' jula'an Jacobo

17 Che' fiac ti c'otiyon lojon ya' ti
Jerusalén c'ajaciayob i yoj ti' pejcayon
lojon jini ochemo! ba ti' t'an Dios.

18 Tj yijc'alel Pablo lojon quic'ot ti
majliyon lojon cula'an Jacobo. Ya' ti lojon
c tyaja je'el pejtyelel jini ancianojob.

19 Pablo ti yaq'ueyob saludos. Che' jini ti'
subeyob ti jujunchajp pejtyelel bajche' ti
yaq'ue i cha'len Dios ti' tyojlelob jini
mach ba israelob.

20 Che' nac ti yubiyob ti' subeyob i fiuclel
Dios. Ti' subeyob Pablo: Wale, hermafiu,
a wujil isujm cha'an yoque yonlel
israelob tsa'ix ba i ch'ujbiyob Jests. Pero
pejtyelelob mi wersa yalob cha'an i
c'ajnibal mi' tsaclefiob i mandar Moisés.
21 Tsa'ix i yubiyob cha'an tsa'ix a
cantisayob pejtyel israelob ya' ba
chumulob ti' lumal mach ba israelob
cha'an mi' cayob jini tsa' ba i xiq'ui
Moisés. Mi yalob je'el tsa'ix a wala mach
yom tsejpic i pachalel alo' ba i yalobilob
yic'ot mach yom i chac tsaclefiob bajche’
i tyalel mi lac cha'len.

22 ;Bajche' yom lac cha'len, che' jini? Mi
quej i much'quinob i ba quixtyafiujob
como mux i wersa yubinob tsa'ix juliyet.
23 Yom ma' mel che' bajche' jini: Wa'an la
quic'ot chantiquil winicob mu' ba i wersa
ts'actisan i t'an tsa' ba i wa sube Dios.

24 Payayob majlel a wic'ot. Jatyet ma'
cha'len je'el pejtyel bajche' i tyalel mi'
mel israelob che' mi' ts'actisan jini t'an
tsa' ba i wa sube Dios. Jatyet ma'
waq'uen i tyojol jini mu' ba i c'afiob.
Che' mi yujtyel pejtyel bajche' mi' melob
ch'ujbiyach yac'ob ti pitis loq'uel i jol
cha'an i sefiajlel tsa'ix i ts'actisa i t'an
tsa' ba i wa subeyob Dios. Che' jini
pejtyelel quixtyahujob mi quej i
fia'tyafiob cha'an mach melel bajche' ti'
tyajayetyob ti t'an. Mux i fa'tyafiob
cha'an jatyet je'el chancolach a
ch'ujbiben i mandar tyac Moisés.

25 Pero cha'an jini mach ba israelob
ochemo' ba ti' t'an Dios mach wersa mi'
cha'len pejtyel bajche' jini. Tsa'ix lac
ts'ijbubeyob jun. Ti lac subeyob mach
yom i c'uxob we'el tsa' ba ajq'ui ba'an
melel ba dios tyac. Mach yom i c'uxob
ch'ich'. Mach yom i c'uxob yats'al ba
animal. Yom mi' cafiatyafob i ba cha'an
machic ba'an t'an yic'ot yamba mach ba
yijilamic mach ba i fioxi'alic.

Ya' ti templo ti' chucuyob majlel ti
cachol Pablo

26 Che' jini ti yijc'alel Pablo ti' payayob
majlel jini chantiquil winicob. Ti' motin
cha'leyob pejtyelel bajche' i tyalel mi'

cha'len ti fioj oniyix cha'an tsiquil
chancol i ts'actisafiob t'an jini
chantiquilob. Ti wi'il ti ochi Pablo ya' ti i
colem templo israelob cha'an mi' suben
afo' ba ye'tyel ti templo cha ba ti q'uin
mi quej i yujtisafiob bajche' chancol i
melob cha'an i fia'tyafiob cha ba ti q'uin
mi quej i wersa aq'uefiob i majtyan jini
chantiquilob.

27 Lac'alix mach ujt jini siete q'uin mu'
ba i cha'lefiob bajche' i tyalel mi'
cha'lefiob cha'an tsiquil ti' ts'actisayob i
t'an jini chantiquilob. Ya'an Pablo yic'ot
jini chantiquilob ya' ti i colem templo
israelob ti Jerusalén. Che' jini cha'tiquil
uxtiquil israelob ch'oyolo' ba ti Asia ti
yilayob Pablo ya' ti templo. Jinob ti'
fiijcayob ti' contra Pablo pejtyel
quixtyafiujob. Ti' chucuyob Pablo.

28 Ti c'am ba t'an ti yalayob: Israelo' ba
winicob, cotyafion lojon. Jifiach iliyi
winic mu' ba i fiumel ba'ical. Chancox i
cantisan quixtyafiujob cha'an mi'
ts'a'q'uelob lac pi'alob wa' ti lac lumal,
yic'ot i mandar tyac Moisés yic'ot jini
templo je'el. Wale tsa'ix i payayob ochel
wa' ti ili templo cha'tiquil uxtiquil mach
ba israelob. Che' jini tsa'ix i yoque
bibi'tisayob iliyi i templo Dios. Cha'ach ti
yalayob ti c'am ba t'an.

29 Cha'ach ti yalayob como tsa'ix i
yilayob Pablo ya' ti ili lum yic'ot
juntiquil Tréfimo ba i c'aba' ch'oyol ba ti
Efeso. Ti' lolon pensaliyob ti' paya ochel
ti templo Pablo jini Tréfimo.

30 Ti queji ti wen ju'upojlamiyel pejtyel
quixtyafiujob. Ti wa' ajiiel much'quiyob i
ba ya' ba'an Pablo. Ti' chucuyob. Ti'
tyujc'ayob loq'uel Pablo ti' pat templo.
Ti' wa' lu' Aiup'uyob i ti' templo.

31 Chancox i jop' i tsansan Pablo che' fiac
ti yubi t'an jini fiuc ba soldado cha'an
bajche' lu' ju'upojolob pejtyelel
quixtyafiujob ya' ti Jerusalén.

32 Jini fiuc ba soldado ti' wa'
much'quiyob cabal soldadojob yic'ot i
capitafiob. Ti ajiel ti c'otiyob ya' ba'anob
jini quixtyafnujob. Che' hac quixtyafiujob
ti yilayob jini fiuc ba soldado yic'ot i
winicob ti wa' actyayob i yac'ben Pablo.

33 Jini fiuc ba soldado ti lac'a Pablo. Ti'
xiq'uiyob soldadojob cha'an mi' chucob.
Ti' xiq'ui ti cachol ti cha't'ujm cadena.
Jini fiuc ba soldado ti' c'ajtibe
quixtyanujob: ;Majchqui jini winic?
¢Chuquiyes ti' cha'le? che'en.

34 Pero lamital ti yalayob junchajp ba i
sujmlel yamba lamital yamba junchajp.
Pero cha'an ti caj cabal ju'upojolo' ba
t'an mach ch'ujbi i na'tyan bajche' i
sujmlel jini tsa' ba ujti. Jin cha'an ti'
xiq'uiyob i payob ochel Pablo ya' ti
yotyot soldadojob.

35 Che' ti c'otiyob ya' ba' quejpuctic i ti'
yotyot, soldadojob wersa ti' ch'uyuyob
majlel Pablo como yoque mich'ob
quixtyanujob.

36 Como ya' lu' tyalelob ti' pat Pablo. Ti
c'am ba t'an ti yalayob: La' tsansantic.
Che' ti yalayob.

Pablo ti' subu i ba ti' tyojlel
quixtyafujob

37 Che' mux quej yochelob ti yotyot
soldadojob Pablo ti' pejca jini fiuc ba
soldado ti' t'an griego. Ti yala: Com ¢ poj
pejcafiet, che'en. Jini fiuc ba soldado ti
yala: ¢A wujil ba i t'an griego?

38 ;Mach jatyetic jini ch'oyol ba ti Egipto
max tyo ba jaliji a tyejche a
ts'a'q'uelbeyon lojon ¢ lumal? ;Mach ba
jatyetic tsa' ba a paya loq'uel ti tyaquin
ba joch lum cuatro mil ajtsansajob? Che'
ti yala jini fiuc ba soldado.

39 Che' jini Pablo ti' jac'a: Jonon israelon.
Ti ch'ocayon ti Tarso. Ch'oyolon ti Tarso.
Jifiach jini mds fiuc ba lum ya' ti pafiimil
Cilicia ba i c'aba'. A wocolic ma'
waq'uefion ¢ pejcan jini quixtyafnujob.
Che' ti yala Pablo.

40 Jini fiuc ba soldado ti yaq'ue i
pejcafob. Pablo ti wa'le ya' ba'
quejpuctic. Ti' pasa i c'ab cha'an fiach'lec
quixtyafnujob. Che' fac fiach'alobix ti'
pejcayob ti' t'an hebreo.

2 2 1 Pablo ti queji ti t'an. Ti yala:
Pi'alob, cascuiialob.
Nach'tyabefionla bajche' mic subefietla.
Ma'an sajlic ¢ mul cha'an jini tsa' ba ujti.
2 Che' fiac ti yubiyob mu' ti t'an ti' t'an

hebreojob ti mds fiach'leyob. Che' jini
Pablo ti' subeyob.

3 Jofion israelon. Ti ch'ocayon ti Tarso
ya' ti Cilicia. Pero wa' ti coliyon ti
Jerusalén. Jini Gamaliel ti' cantisayon.
Ti' lu' cantisayon bajche' an ti i mandar
tyac lac yumob ti fioj oniyix. Tic bele'
ch'ujutisa Dios ti pejtyel c pusic'al lajal
che' bajche'etla wale iliyi.

4 Wajali tic wen tyac'la ochemo' ba ti'
t'an Dios. Ti cac'ayob ti tsansantyel. Tic
chucu majlel ti chacol winicob x'ixicob.
5 Jini fioj fiuc ba cura yic'ot afio' ba
ye'tyel yujilob isujm bajche' tic cha'le
wajali como jifiob ti yac'ofiob jun cha'an
mic pas'en israelo' ba lac pi'alob ya' ti
Damasco. Ya' majlel muc'on c saclan
ochemo' ba ti' t'an Dios cha'an cachalob
mic payob tyalel wa' ti Jerusalén cha'an
mi caq'uen i xot'ob i mul.

Pablo mi' subeiiob bajche’ ti
ochi ti' t'an Dios
(Hch. 9.1-19; 26.12-18)

6 Ti xinq'uinil che' flac majlel tyo muc'on
ti bij che' lac'alix mach c'otyon ti
Damasco ti wa' ts'Ajyi p'atyal ba c'ajc ya'
ba'afion ch'oyol ba ti chan.

7 Ti yajliyon ti lum. Che' jini ti cubi
ajt'an. Ti yala: Saulo, Saulo, ¢chucoch
ma' tyac'lafion?

8 Che' jini tij c'ajtibe: ;Majchetqui, ¢
Yum? cho'on. Jini ti' jac'a: Jofion
Jestison ch'oyolon ba ti Nazaret.
Jonofiach chancol ba a tyac'lan. Che' ti
yala jini ajt'an.

9 Jini ya' ba afiob quic'ot ti yilayob jini
c'ajc. Pero ma'an ti yubiyob jini ajt'an
tsa' ba i pejcayon.

10 Che' jini ti cala: §Chuquiyes yom mic
cha'len? ¢ Yum, cho'on. Jini lac Yum ti'
subon: Tyejchen. Cucu c'alal ya' ti
Damasco. Ya'i mi quej a subentyel cha ba
yes yom a cha'len. Che' ti yala jini ajt'an.
11 Jini p'atyal ba c'ajc ti yotsayon ti
xpojts'. Jin cha'an jini ¢ pi'alob ti xambal
ti' chucuyon majlel ti j c'ab cha'an
c'oticon ti Damasco.

12 Ya'an juntiquil winic ya' ti Damasco
Ananias ba i c'aba'. Jini mi' wen ch'ujbin

El Nuevo Testamento en el chol de Tila © La Liga Biblica 1976, 2008, 2009



HECHOS

238

i mandar Moisés. Pejtyelel israelob ya' ba
chumulob ti Damasco mi' q'uel ti fiuc jini
Ananias.

13 Jini Ananias ti tyali i q'uelon. Che' fiac
ti c'oti ti yala: Hermaiiu Saulo, la' cha'
c'otic a wut, che'en. Ti jini jach ba ora ti
cha' c'oti c wut. Ti queji quilan jini winic.
14 Ananias ti' subon: Jini Dios tsa' ba i
ch'ujbiyob lac yumob ti fioj oniyix ti
yajcayet ti fioj oniyix cha'an mi' pas'efiet
bajche' yom yaq'uefiet a cha'len. Ti
yaq'uet a q'uel jini yoque tyoj ba. Ti
yAaq'uet a wubin jini t'an tsa' ba yoque
loq'ui ti ti'.

15 Jatyet mi quej a sub majlel i t'an Jests
ba'an pejtyelel quixtyafiujob. Ma'
subefiob jini tsa' ba a wila, tsa' ba a
wubi.

16 Ixcu wale, ma' ma' chac pijtyan.
Tyejchen. Ch'ama ja'. Pejcan Jests ti
oracién. C'ajtiben cha'an mi' fiusabefiet a
mul. Che' ti' subon Ananias, che' ti yala
Pablo.

Pablo ti' subeyob bajche' ti xijq'ui
majlel ba'an mach ba israelob

17 Pablo ti' bej cha'le t'an. Ti yala: Che'
fiac ti cha' tyaliyon wa' ti Jerusalén ti
ochiyon ti templo cha'an mic cha'len
oracién. Che' jini an cha ba ti quila che'
bajche!' ti fiajal.

18 Ti quila lac Yum. Ti' subon: Loq'uen
majlel ti ora jach wa' ti Jerusalén como
ma'an mi quej i ch'ujbifiob bajche' mi
quej a subefiob cha'an jofion. Che' ti'
subentiyon ti lac Yum che' muc'on ti
oracién.

19 Che' jini jofion ti cala: C Yum, wen
yujilob isujm cha'an jofion ti ochiyon ti
pejtyelel i templo israelob cha'an mi
cats'ob cha'an mic payob majlel ti cachol
pejtyelel chancol ba i ch'ujbifietyob.

20 Yic'ot che' fiac ti' tsansayob Esteban
ajtrofiel ba a cha'an tsa' ba i cha'le t'an
cha'afiet ya' wa'alon je'el. Ti cac'a c t'an
yubil como jofion tij cafiatyabeyob i tsuts
bujc jini tsa' ba i tsansayob Esteban.

21 Pero lac Yum ti' subon: Cucu. Mi quej
c xiq'uet majlel ti fiajt ya' ba' mach ba
israelob cha'an ma' subefob c t'an.

Pablo che' fiac an ti' wenta
fuc ba soldado

22 Ti' wen fiach'tyabeyob i t'an Pablo
quixtyanujob jintyo ti yala tsa' ba ujti i
yale'. Che' jini jasal ti yubiyob. Ti cha'
quejiyob ti c'am ba t'an: Ti yalayob: La'
sajtic jini winic. Mach yom cuxtiyic, che'
ti yalayob.

23 Ti' bej cha'leyob c'am ba t'an jini
quixtyanujob. Cabal ti' cha'le tsats ba
t'an. Ti' choco letsel ts'ubejn cha'an i
sefiajlel i mich'lel.

24 Jini fiuc ba soldado ti' xiq'ui i payob
ochel Pablo ti yotyot soldadojob. Ti!
xiq'uiyob soldadojob i jats'e' ti pachij
cha'an mi' sub i ba. Como jini fiuc ba
soldado yom i yubin chucoch muc'ob ti
c'am ba t'an pejtyelel quixtyafiujob ti'
contra Pablo.

25 Che' cachal Pablo cha'an i jats'ob,
Pablo ti' pejca jini capitan ya' ba wa'al.
¢Am ba ti la' wenta cha'an mi la' jats'
juntiquil romano ba winic? Yic'ot je'el
max tyo la' saj wac'on ¢ mel ¢ ba. Che' ti
yala Pablo.

26 Che' nac ti yubibe i t'an Pablo jini
capitan ti majli i suben jini fiuc ba
soldado. Ti yala: Wen q'uele a ba ame a
niq'ui cha'len como romano ba winic jini
Pablo.

27 Che' jini ti' lac'a Pablo jini fiuc ba
soldado. Ti' c'ajtibe: ;Melel ba che'
romanojet ba winic? che' jini fiuc ba
soldado. Melelach, bajche' chancol a
wale!, che' Pablo.

28 Jini fiuc ba soldado ti yala: Jofion
yonlel tyaq'uin tic tyojo cha'an ochicon ti
romano ba winic, che'en. Pablo ti' jac'a:
Pero jofion romanojon ti ch'ocayon. Che'
ti yala Pablo.

29 Jini colel ba i jats'ob Pablo ti wa'
loq'uiyob ti' t'ejl. Jini fiuc ba soldado,
che' fiac ti' ch'ambe isujm cha'an romano
ba winic Pablo, ti' wen bac'iia cha'an ti'
cAcha.

Pablo ya' ba'an jini Junta Suprema

30 Jini fiuc ba soldado wersa yom yubin
cha ba och mi' jop'befiob i mul Pablo jini

israelob. Ti yijc'alel ti' ticbeyob i
cadenajlel Pablo. Ti' xiq'uiyob i
much'quifiob i ba jini fiuc ba curajob
yic'ot afio' ba ye'tyel ti Junta Suprema.
Che!' jini ti' paya majlel Pablo ya'

ba'afiob.

2 3 1 Che' jini Pablo ti' ch'uj q'uele
jini afio' ba ye'tyel ti Junta

Suprema. Ti yala: Pi'alob, c'alal ti

coliyon c'alal wale iliyi ma'an cha ba mi

saj al ¢ pusic'al ti' tyojlel Dios.

2 Jini fioj fiuc ba cura, Ananias ba i

c'aba!, ti' xiq'ui ya' ba wa'alob ti' t'ejl

Pablo cha'an mi mac jajts'iben i ti' Pablo.

3 Pablo ti yala: Dios mi quej i jats'et,
cha'chajp ba a pensal. Wa' buchulet
cha'an ma' melon bajche' an ti xic'ojel
am ba ye'tyel. Pero che' ti a wac'Ayon ti
jats'ol chancol a ts'a'q'uel jini xic'ojel,
che'en.

4 Jini ya' ba afiob ti yalayob: ;Chucoch
che' ma' pejcan jini fioj iuc ba cura i
cha'an Dios bajche!' jini? Che' ti yalayob.
5 Pablo ti' jac'a: Pi'alob, ma'an tic ha'tya
mi jini fioj fiuc ba cura. Como mi yal ti'
Ts'ijbubil ba i T'an Dios: Mach yom mi
la' mich' tyaj ti t'an fiuc ba yumal ti la'
lumal. Che' mi yal ti Ts'ijbubil ba i T'an
Dios, che'en Pablo.

6 Pablo ti queji i Na'tyan cha'an lamital
ya' ba afiob ti Junta Suprema mi'
ch'ujbifiob bajche' mi' ch'ujbin
saduceojob. Yamba lamital mi'
ch'ujbinob bajche' mi' ch'ujbin
fariseojob. Parte bajche' mi' pensalifiob.
Jin cha'an Pablo ti yala ti c'am ba t'an:
Pi'alob, fariseojon. Fariseo ba winic c
tyat je'el. Chancol ¢ mel ¢ ba cha'an mic
ch'ujbin mi quej i cha' tyejchel sajtyemo’
ba. Che' ti yala Pablo.

7 Che' nac che' ti yala Pablo bajche! jini,
jini fariseojob yic'ot saduceojob i

bajiielob ti quejiyob ti cabal tsats ba t'an.

Che' jini ti' t'oxoyob i ba.

8 Jini saduceojob mi yalob ma'ix mi quej
i cha' tyejchel sajtyemo' ba. Mi yalob
je'el ma'an ajtronel i cha'an Dios ch'oyol
ba ti panchan, yic'ot ma'an i ch'ujlel
quixtyafujob. Pero jini fariseojob mi lu'
ch'ujbifiob pejtyel che' bajche' jini.

9 Pejtyelelob ti quejiyob ti c'am ba t'an.
Cha'tiquil uxtiquil fariseojo' ba
ajcantisajob cha'an i xic'ojel am ba
ye'tyel ti wa'leyob. Ti yalayob: Mach'an
ti' cha'le mach ba wen ili winic.
C'o'ojlach juntiquil ajtrofiel i cha'an Dios
ch'oyol ba ti panchan mi i ch'ujlel
juntiquil quixtyanu ti' pejca. Ma'an mi
quej lojon j contrajin Dios. Che' ti
yalayob.

10 Yoque tsats ti' pejcayob i ba fariseojob
yic'ot saduceojob. Jini fiuc ba soldado ti
queji ti baq'uen. Mi' bac'fian ame anic
cha ba i tyumbefiob Pablo. Che' jini ti'
xiq'ui tyalel soldadojob cha'an mi' wersa
pAy log'uel Pablo ya' ba' afiob. Ti' cha'
pAyayob majlel ti yotyot soldadojob.

11 Ti yamba ac'balel ti' pasa i ba lac Yum
ba'an Pablo. Ti yala: Pablo, ch'ejlisan a
ba. Bajche!' ti a sube quixtyafniujob
cha'afion wa' ti Jerusalén cha'ach je'el
mi quej a wersa cha'len ya' ti Roma. Che'
ti yala Jests.

Ti' lajayob i t'an cha'an
i tsansafiob Pablo

12 Tj yijc'alel cha'tiquil uxtiquil israelob
ti' lajayob i t'an cha'an mi' tsansafob
Pablo. Ti' wa'chocoyob i t'an. Ti'
ch'acayob i ba. Ti yalayob: La' i
yaq'uefionla lac fiusan tsats ba wocol
Dios mi ti uch'iyonla che' max tyo ti lac
tsansa Pablo. Che' ti yalayob.

13 Numen ti cuarenta winicob tsa' ba i
lajayob i t'an.

14 Che' jini ti majliyob ya' ba'an fiuc ba
curajob yic'ot jini afio' ba ye'tyel ti i
templo israelob: Ti' subeyob: Tsa'ix lojon
cala lojon c t'an cha'an ma'ix mi lojon ¢
ts'in quejel ti uch'el jintyo mi lojon c
flaxan tsansan Pablo.

15 Wale jatyetla yic'ot yafio' ba afio' ba
ye'tyel ti Junta Suprema mi la' c'ajtiben
jini fiuc ba soldado cha'an i paye' tyalel
Pablo ijc'al wa' ba' afietla. Mi la' lolon
cha'len che' bajche' la' wom la' més
xuc'ul Iu' c'ajtiben i sujmlel pejtyel jini
tsa' ba ujti. Jofion lojon chajpabilon lojon
cha'an mi lojon c tsansan che' max tyo
c'ot, che'ob.

16 Pero jini yalobil i chich Pablo ti yubi
bajche' chancol i cha'lefiob. Ti majli ya'
ti yotyot soldadojob cha'an mi' suben
Pablo.

17 Che' jini Pablo ti' paya i pejcan
juntiquil capitan. Ti' sube: Paya majlel ili
alob ba'an fiuc ba soldado. An cha ba mi'
suben. Che' ti yala Pablo.

18 Jini capitdn ti' paya majlel ba'an jini
fiuc ba soldado. Ti yala: Jini xcachol ba
Pablo ti' xiq'uiyon cha'an c pay tyalel
wA' ba'afiet jini alob. An cha ba mi'
subefiet. Che' ti yala jini capitdn.

19 Jini fiuc ba soldado ti' chucbe i c'ab
jini alob. I bajiiel jach ti' paya majlel. Ti'
c'ajtibe: ;Chuquiyes a wom a subefion?
Che!' ti yala.

20 Che' jini ti queji i yale' jini alob: Jini
israelob chancol ba i contrajin Pablo
tsa'ix i lajayob i t'an cha'an mi'
c'ajtibefietyob cha'an ma' pay majlel
Pablo ijc'al ya' ba'anob ti Junta Suprema.
Mi quej i lolon cha'lefiob che' bajche'
yom i mds xuc'ul c'ajtibefiob i sujmlel
pejtyelel jini tsa' ba ujti.

21 Pero mach ma' jaq'ue'. Como mas ti
cuarenta winicob chancol i mucul pijtyan
ya' ti bij. Tsa'ix i wa'chocoyob i t'an
cha'an ma'ix mi quej i cha'lefiob uch'el
jintyo mi' tsansafiob Pablo. Wale
chajpabilobix. Chancol jachix i pijtyafiob
a t'an. Che' ti yala jini alob.

22 Jini fiuc ba soldado ti' sube jini alob: Ma'
ma' saj suben yamba quixtyafiu cha'antia
subon, che'en. Che' ti yala jini fiuc ba
soldado. Che'jini ti' xiq'ui sujtyel jini alobi.

Mi' payob majlel Pablo ya' ba'an fiuc
ba yumal Félix ba i c'aba’

23 Jini fiuc ba soldado ti' paya tyalel
cha'tiquil capitdn cha'an mi' pejcanob.
Ti' subeyob cha'an mi' xic'ob soldadojob
cha'an i chajpafiob i ba cha'an loq'uicob
majlel ya' ti Cesarea ti a las nueve ti
ac'balel. Doscientojob mi quej i majlelob
ti yoc. Setentajob c'achalo' ba mi majlel
yic'ot doscientojob ye'elo' ba i lanza.

24 Ti' xiq'uiyob je'el cha'an mi' chajpafiob
caballo tyac mu' ba i ¢'achtyan majlel
Pablo. Ti' xiq'uiyob cha'an mi' wen

cafiatyafiob cha'an ma'an cha ba mi'
tyumbefiob ti bij c'alal mi c'otyel ya' ba'an
fiuc ba yumal Félix ba i c'aba.

25 Ti' choco majlel jun yic'otyob mu' ba i
yale":

26 Nuquet ba yumal Félix. Jofion Claudio
Lisiason. Mic chocbeiiet tyalel saludos.

27 Jini israelo' ba winicob ti' chucuyob ili
winic. Colel i tsansanob. Che' fac ti cubi
cha'an romano ba winic tsajniyon quic'ot
soldadojob. Tij colo ti' c'abob jini
chancol ba i jop' i tsansafiob.

28 Cha'an com cubin cha ba och mi'
jop'befiob i mul tic paya majlel ba'an am
ba ye'tyel ti Junta Suprema.

29 Tic fna'tya, che' jini, cha'an ti caj i
mandar tyac israelob chancol i jop'befiob
i mul Pablo. Pero mach'an cha ba och i
tsansafiob mi anic cha ba och mi
yotsaifiob ti cachol.

30 Pero che' fac ti subentiyon cha'an ti'
lajayob i t'an cha'an mi' tsansan Pablo,
wA' tic wa' xiq'ui tyalel. Tic subeyob je'el
jini chancol ba i jop'befiob i mul Pablo
cha'an mi tyalel ya' ba'afiet je'el cha'an
mi' subefietyob cha ba i mul Pablo. Che'
ti yala ti' jun jini iuc ba soldado.

31 Jini soldadojob ti' cha'leyob che'
bajche' ti xijq'uiyob. Ti' payayob majlel
ti ac'balel c'alal ti Antipatris.

32 Ti yijc'alel jini soldadojob tsa' ba
majliyob ti yoc ti cha' sujtiyob ti yotyot
soldadojob. Jini c'achalo' ba ti' bej paya
majlel Pablo.

33 Che' ti c'otiyob ti Cesarea ti yaq'ueyob
jun jini fiuc ba yumal. Ti yaq'ue ti' wenta
Pablo je'el.

34 Che' nac ti ujti i q'uele' jun jini fiuc ba
yumal ti' c'ajtibe baqui ch'oyol Pablo.
Che' fiac ti yubi ch'oyol ti Cilicia ti yala:
35 Mux caq'uefiet a mel a ba che' mi
tyalel chancol ba i jop'befietyob a mul.
Che' ti yala jini fiuc ba yumal. Che' jini
ti' xiq'ui ti wen cafiatyantyel Pablo ya' ti
colem otyot ba' mi buchtyal ti' melojel
jini fiuc ba yumal Herodes ba i c'aba'.

Bajche' ti' mele i ba Pablo ya' ba'an Félix

24

1 Che' ti fiumi jop'ej q'uin jini
fioj fiuc ba cura Ananias ba i

c'aba' ti c'oti ya' ti Cesarea yic'ot
cha'tiquil uxtiquil israelob afio' ba ye'tyel
ti templo yic'ot juntiquil mu' ba i cotyan
ti t'an winicob che' mi' melob i ba
Tértulo ba i c'aba'. Ya' ti ochiyob ba'an
fiuc ba yumal cha'an mi' jop'ben i mul
Pablo.

2 Che' fiac ti' payayob tyalel Pablo jini
Tértulo ti queji i jop'ben i mul. Pero
flaxan ti' sube Félix: Nuquet ba yumal
Félix, com lojon c subefiet wocox a wala
como cha'an ti caj cabal a fna'tyabal mas
wen afion lojon cha'an ti caj a we'tyel.
C'otyajax fiach'al wa' ti lac lumal.

3 Ba'ical an quixtyafujob mux lojon lu'
caq'ueiiet cabal wocox a wala cha'an
pejtyel chancol ba a niq'ui mele' wen ba.
4 Mach com lojon ¢ mactyabefiet cabal
ora. Jini cha'an mi' c'ajtibefiet ti wocol
t'an cha'an ma' poj fiach'tyabefion lojon
¢ t'an jumuc'.

5 Com lojon c subefiet cha'an mach saj
wen bajche' mi' chac cha'len ili winic. Mi
bej iumel majlel ti yamba lum tyac ba'
mi' chac tyech ju'upojomiyel ba'an
israelob. Jifiach i yum junmujch'o' ba
winicob nazarenojo' ba i c'aba'.

6 Ti' jop'o i bibi'tisan templo como ti'
pAya ochel mach ba israelob. Jofion lojon
ti lojon ¢ chucu. Com lojon ¢ mele' ti
lojon cala bajche' mi' xic'on ti lojon c
mandar tyac.

7 Pero jini fiuc ba soldado Lisias ba i
c'aba’ ti ochi ya' ba'afion lojon. Ti' wersa
chili loq'uel Pablo ti lojon j c'ab.

8 Ti yala cha'an jini mu' ba i sub i mul
yom mi tyalel wa' ba'afiet. Jatyet
ch'ujbiyach a c'ajtiben pejtyel i sujmlel
tyac cha'an ma' wen fia'tyan cha'an
yoque melelach pejtyelel tsa' ba lojon ¢
subet.

9 Jini israelob ya' wa'alob je'el ti
yotsayob i t'an cha'an melelach pejtyel
jini.

10 Jini fiuc ba yumal ti' cha'libe i sefiajlel
cha'an mi' cha'len t'an Pablo. Che' jini
Pablo ti yala: Tijiciayon mic mel ¢ ba
ba'afiet como cujil isujm cha'an wajali ti
ochiyet ti a we'tyel ti ili lac lumal.

11 Tsa' jax tyo iumi doce q'uin wale ya'

ti c'otiyon ti Jerusalén cha'an mic
ch'ujutisan Dios. Pero jatyet ch'ujbi a
c'ajtiben yamba quixtyafiujob cha'an ma'
fia'tyan mi yoque melelach c t'an.

12 Ma'ix ba' ti' tyajayon c calax pejcan
quixtyanujob. Ma' ba' ba ora
ju'lapojlawon quic'ot quixtyafiujob ya' ti
jini colem templo ya' ti Jerusalén mi
ya'ic ti yamba templo tyac, mi ya'ic ti
yamba parte tyac ya' ti Jerusalén.

13 Pero ili quixtyanujob ma'an bajche'
ch'ujbi i pasob mi an ¢ mul bajche'
chancol i lolon jop'ob.

14 Mux c subefiet che' melelach mic
ch'ujbin jini Dios tsa' ba i ch'ujbiyob je'el
lac yumob ti foj oniyix. Je'el mic
ch'ujbin tsiji' ba cantisa. Pero an mu' ba i
yalob mach wen. Muc'ach c ch'ujbin je'el
pejtyel i mandar tyac Moisés yic'ot
pejtyel tsa' ba i ts'ijbu jini tsa' ba i xiq'ui
i yale' Dios.

15 Tijiciayon mic ch'ujbin Dios como
cujil isujm pejtyel quixtyanujob mi quej i
tyejchel loq'uel ba'an sajtyemo’ ba. Ili
quixtyafiujob wa'i mi' ch'ujbifiob je'el
cha'an mi quej i tyejchelob loq'uel ba'an
sajtyemo’ ba, jini weno' ba yic'ot mach
ba wefob.

16 Jini cha'an mic chac jop' ¢ cha'len wen
ba cha'an ma'an cha' ba mi saj al ¢
pusic'al cha'an mach wen tic cha'le ti'
wut quixtyafiujob mi ti' wut Dios.

17 Cabal jabil ti fiumiyon ba'ical ti yan
tyac ba panimil. Che' jini ti cha' c'otiyon
tic lumal cha'an mi caq'uen i majtyan
tyaq'uin p'ump'uiio' ba yic'ot cha'an mi
caq'uen i majtyan Dios.

18 Cha'ach chancol c cha'len che' fiac ti
c'oti i tyajofiob ti templo cha'tiquil
uxtiquil israelob ch'oyolo' ba ti Asia. Poj
ujtyel ¢ cha'len pejtyel bajche' i tyalel
mi' cha'lefiob cha'an tsiquil mi ts'Actisan
i t'an bajche' mi wa ale'. Pero ma'an
cabal quixtyafiujob. Ma'an ju'upojolob.
19 Jini israelob ch'oyolo' ba ti Asia yom
tyalicob wa ba'afiet cha'an mi' sub ¢ mul
mi an cha ba tic tyumbeyob.

20 La' i yalob jini wa' ba afnob cha ba yes
¢ mul ti' tyajayob che' fiac ti' meleyon
ya' ba'an jini Junta Suprema.

21 Ma'an ¢ mul ti' tyajayob. Jin jach che'
tic cha'le c'am ba t'an. Ti cala: Wale
chancol la' melon cha'an mic ch'ujbin mi
quej i tyejchel loq'uel quixtyafujob ba'an
sajtyemo’' ba. Che' ti yala Pablo.

22 Wen yujil isujm Félix bajche' mi'
ch'ujbifiob Jesus jini ochemo' ba ti' t'an
Dios. Jin cha'an che' fiac ti yubi i t'an
Pablo jini Félix ti yala: La' lac poj cay lac
mele'. Ya' ba mi tyalel jini fiuc ba
soldado Lisias ba i c'aba' mi quej c cha'
mel cha'an mux cujtisan ¢ mele'. Che' ti
yala Félix.

23 Che' jini Félix ti' xiq'ui capitan cha'an
mi' cafiatyan Pablo pero mi yaq'uen i
cha'len bajche' yom i cha'len. Ti yac'a ti
ochel i jula'an uts ba yic'ot, cha'an i
yAq'uefiob cha ba yom.

24 Che' tsa'ix iumi cha'p'ej uxp'ej q'uin ti
cha' c'oti Félix yic'ot yijiam Drusila ba i
c'aba'. Israel ba x'ixic jini yijiam. Ti'
xiq'ui ti payol Pablo cha'an mi' més
subefiob bajche' yom lac ch'ujbin Jests.
25 Pablo ti' wen subeyob cha'an mi' chac
cha'len wen ba yic'ot bajche' yom mi'
wen cafiatyafiob i ba cha'an machic i
cha'lefiob mach ba wen. Yic'ot ti'
subeyob je'el cha'an tyal i yorojlel Dios
mi quej i yaq'uen i mel i ba jujuntiquil
quixtyanu. Dios mi quej i q'uel mi wen o
mi mach wen ti' cha'leyob. Che' jini tyoj
bac'fiajel ti yubi Félix. Ti yala: Cha'
cucux ya' ba' cafiatyabilet. Che' ujt ¢
cha'an mu' tyo c cha' payet. Che' ti yala
Félix.

26 Ti' lolon fia'tya Félix mi quej i yaq'uen
tyaq'uin Pablo cha'an yom cojlic. Jin
cha'an cabal ti' xiq'ui ti payol Pablo i
pejcan.

27 Cha'ach ti' chac cha'le cha'p'ej jab.
Che' jini Félix ti loq'ui ti ye'tyel. Ti ochi
Porcio Festo ti' q'uexol. Cha'an yom uts
mi q'uejlel ti israelob jini Félix ti' caya ti

cachol Pablo.

2 5 1 Che' jini Festo ti c'oti ya' ti
Cesarea cha'an mi yochel ti

ye'tyel ti fiuc ba yumal. Che' fac ti fiumi

uxp'ej q'uin ya' ti majli ti Jerusalén.

Pablo ya' ba'an Festo

2 Jini fiuc ba curajob yic'ot jini fiuc ba
ye'tyel israelob ti' lolon wersa subuyob
an i mul Pablo.

3 Jifiob ti' lajayob i t'an cha'an mi'
mujcuiiob i ba ti bij cha'an mi' tsansafiob
Pablo. Jin cha'an ti' wersa c'ajtibe Festo:
A wocolic choco tyalel wa' ti Jerusalén
Pablo. Che' ti yalayob.

4 Pero Festo ti' jac'a cha'an ya' tyo cachal
ti Cesarea Pablo yic'ot je'el jini Festo ti'
pensali i cha' sujtyel ti seb.

5 Festo ti' subeyob: Jini afio' ba ye'tyel
ya' ba' afietla yom majlicob ti Cesarea
quic'ot. Mi an cha ba ti' niq'ui cha'le
mach ba wen, ch'ujbi i sub i mul ya'i.

6 Jini Festo tsa' jach jale ya' ti Jerusalén
che' bajche' ocho o diez q'uin. Che' jini ti
cha' sujti majlel ti Cesarea. Che' fiac ti
c'oti ti yijc'alel ti' xiq'ui ti payol Pablo.
Ya' buchul Festo ti colem buchlibal ba'
mi yac' melojel.

7 Che' fiac ti ochi Pablo, jini israelob che'
c'otyel muc'ob jini ch'oyolo' ba ti
Jerusalén ti' 1ac'ayob Pablo. Cabal fioj
tsats ba i mul ti' lolon subu. Pero ma'an
bajche' ch'ujbi i saj pas i sujmlel.

8 Che' jini Pablo ti queji i sub i ba. Ti
yala: Ma'an cha ba tic saj niq'ui cha'le ti'
contra i mandar tyac israelob mi ti
contrajic templo mi ti contrajic fiuc ba
yumal ti Roma, che'en.

9 Jini Festo, cha'an jach yom q'uejlic ti
wen ti israelob, ti' c'ajtibe Pablo. ;A wom
ba majlel ti Jerusalén cha'an ya' mic
melet bajche' chancol i jop'benet a mul?
Che' ti yala Festo.

10 Pero Pablo ti' jac'a: Wa' afion ba' mi
yujtyel melojel am ba ti' wenta fioj fiuc
ba ye'tyel ti Roma. Jifiach ba' yom mic
mel ¢ ba. Como a wujil isujm mach'an
sajlic ¢ mul ti' tyojlel israelob.

11 Mi ta'ic cha'le iuc ba mulil ma' mi
quej cal mach yom la' tsansafion como i
tyalel mi tsansantyel cha'an i xot'e'. Pero
mi mach melel bajche' mi' lolon
jop'benofiob ¢ mul ma'an majch an ti'
wenta i yac'on ti' ¢'ab israelob. Jin jach
mij c'ajtiben jini fioj fiuc ba yumal ya' ti
Roma cha'an mi' melon. Che' ti yala
Pablo.

12 Che' jini Festo ti' poj pejca i pi'al ti
tofiel. Che' ti ujti i pejcafiob i ba ti' sube
Pablo: Cha'an ti a c'ajti i melet jini fioj
fiuc ba yumal ya' ti Roma ya' mi quej ¢
choquet majlel. Che' ti' sube Pablo jini
Festo.

Pablo ti' tyojlel rey Agripa

13 Che' ti iumi cha'p'ej uxp'ej q'uin jini
rey Agripa ba i c'aba' yic'ot Berenice ti
majliyob ya' ti Cesarea cha'an mi' jula'an
Festo como max tyo jaliji ti ochi ti
ye'tyel.

14Ya' ti poj jaleyob cha'p'ej uxp'ej q'uin.
Jin cha'an Festo ti' subeyob cha'an Pablo.
Ti yala: Wa'an juntiquil winic tsa' ba i
caya ti cachol Félix che' fiac ti loq'ui ti
ye'tyel.

15 Che!' fiac ya' afion ti Jerusalén jini fiuc
ba curajob yic'ot jini afio' ba ye'tyel
ba'an israelob ti' subon cha'an Pablo. Ti'
c'ajtibeyob cha'an mi cac' ti tsansantyel.
16 Jonon tic subeyob cha'an i tyalel jini
romanojob ma'an mi yac'ob ti
tsantsantyel cha'an mi' xot' i mul jintyo
mi lajal c'otyel yic'ot jini mu' ba i
jop'ben i mul. Yic'ot je'el jintyo mi
yAq'uen i fiaxan bajiiel sub i ba cha'an
jini tsa' ba i yalayob ti' contra.

17 Jin cha'an che' fiac ti juliyob wa'i
ma'an ti yaq'ueyob lolon jalejel pero ti
yijc'alel ti buchleyon tic buchlib ba' mi
cac' melojel. Tic xiq'ui ti payol tyalel
Pablo.

18 Pero jini tsa' ba tyaliyob cha'an mi'
subob i mul Pablo mach'an ti' subu fiuc
tyac ba i mul bajche' tic lolon c pensali.
19 Jini jach ti caj bajche' mi' ch'ujbifiob ti
queji i contrajifiob. Yic'ot je'el ti'
cha'leyob t'an cha'an juntiquil Jesus ba i
c'aba’. Jini ti sajti pero Pablo mi yal
cha'an cha' cuxulix.

20 Pero jofion ma'an tic wen fa'tya
bajche' yom mic cha'len melojel che'
bajche' jini. Jin cha'an tic c'ajtibe Pablo
mi yom majlel ya' ti Jerusalén cha'an ya'
mi' mel i ba cha'an i mul tsa' ba i
jop'beyob.

21 Pero Pablo ti' c'ajtibe cha'an ya' mi
caytyal jintyo mi' mel i ba ba'an fioj fiuc

ba yumal ya' ti Roma, Augusto ba i
c'aba'. Jin cha'an tic xiq'ui caytyal ti
cachol jintyo ya' ba ch'ujbi ¢ choc majlel
ya' ba'an fioj fiuc ba yumal ti Roma. Che'
ti yala Festo.

22 Che' jini Agripa ti' sube Festo: Jofion
je'el com cubin i t'an Pablo, che'en. Festo
ti' jac'a: Ijc'al mi quej a wubin, che' ti
yala Festo.

23 Ti yijc'alel che' nac ti c'oti Agripa
yic'ot Berenice ti ochiyob ya' ti colem
mal. Wen ch'alalob ti pejtyelelob. Ti
pejtyelelob ti' q'ueleyob ti fiuc jini rey
yic'ot Berenice. Ya' ti ochiyob yic'ot fiuc
ba soldadojob yic'ot winicob mu' ba i
q'uelob ti fiuc ya' ti lum. Che' jini Festo
ti' xiq'ui ti payol Pablo.

24 Che' jini Festo ti yala: Rey Agripa
yic'ot ti la' pejtyelel wa' ba
much'quibiletla quic'otyet lojon. Q'uele
ili winiqui. I yonlel israelob ya' ti
Jerusalén yic'ot wa' ti Cesarea tsa'ix i
wen jop'beyob i mul ba'afion. Mach'an
mi yActyan i subefioniob cha'an yom
tsansantic.

25 Pero mi cal ¢ bajfiel, ma'an cha ba ti'
cha'le. Mach c'afial tsansantic. Pero Pablo
ti' bajiiel c'ajtibe cha'an mi' mel i ba ba'an
fioj iuc ba i ye'tyel Augusto ba i c'aba'. Jin
cha'an tic fia'tya c choc majlel ya'i.

26 Pero mach'an cha ba mic ts'ijbuben ti
jun jini fioj Aiuc ba ye'tyel cha'an i mul
Pablo. Jin cha'an tic paya tyalel wa' ba'
afietla ti la' pejtyelel pero mas i c'ajnibal
ma' q'uele' jatyet rey Agripa cha'an ma'
wen c'ajtiben cha ba i mul cha'an mic
wen fia'tyan bajche' yom c ts'ijbun ti jun.
27 Mi cal ma'ix cha ba och mic choc
majlel xcachol ya' ba'an fioj fiuc ba
ye'tyel mi mach ch'ujbi ¢ wen suben ti
jun cha ba i mul mi' subob. Che' ti yala
Festo.

Pablo mi' mel i ba ba'an rey Agripa
2 6 1 Jini rey Agripa ti' sube Pablo:
Ch'ujbiyach a sub a ba. Pablo ti'
pasa i c'ab cha'an i sefiajlel mi quej i
cha'len t'an. Ti yala:
2 Rey Agripa, wale tijiciiayon che' ti a
wac'on ¢ mel ¢ ba wa' ba'afiet cha'an mic

sub c ba pejtyel bajche' chancol i
jop'befofiob ¢ mul israelob.

3 Como wen a wujil isujm pejtyel bajche'
i tyalel mi' cha'lefiob israelob yic'ot a
wujil isujm mach junlajalob i pensal. Jin
cha'an mij c'ajtibefiet ti wocol t'an
cha'an xuc'ul ma' wubibefion c t'an.

Bajche' ti ajni Pablo che' fiac max tyo
ti' ch'ujbi Jestis

4 Pejtyelel israelob yujil isujm bajche!' tic
fiusa q'uin ya' tic lumal yic'ot ti
Jerusalén c'alal ti coliyon.

5 Mach cu isujm mi mux i sube' pero
c'alal wajali yujilob isujm cha'an
fariseojon. Jini fariseojob mi' mas mele'
bajche' yafio' ba bajche' xic'bil ti i
mandar Moisés.

6 Wale tsa'ix i payayoiob tyalel ti
melojel cha'an ti caj tijiciayon mic
ch'ujbin che' mi quej i cha' tyejchel
sajtyemo' ba che' bajche' ti' wa subeyob
Dios lojon ¢ yumob ti fioj oniyix.

7 Jini doce mujch'ob lojon c pi'alob
chancol i lu' pijtyafiob je'el cha'an Dios
mi' ts'Actisan tsa' ba i wa ala ba t'an. Jin
cha'an mi' lu' ch'ujutisafiob Dios yic'ot
mi' melbefiob i tofiel ti q'uinil ti ac'balel.
Rey Agripa, mic subefiet jini israelob
chancol jach i jop'befion ¢ mul ti caj
cha'ach mic ch'ujbin. Cha'ach je'el mic
pijtyan i ts'actisan jini tsa' ba i wa ala
Dios.

8 Mach yom la' lolon fia'tyan cha'an
mach ch'ujbi i tyeche' loq'uel Dios
sajtyemo' ba.

Bajche' ti' faxan tyac'la
quixtyafiujob Pablo

9 Jofion c bajiiel tic fa'tya cha'an yom
mic mel cabal cha ba tyac ti' contra jini
Jestis ch'oyol ba ti Nazaret.

10 Cha'ach tic cha'le ya' ti Jerusalén. Jini
fiuc ba curajob ti yac'on jun cha'an mi
cotsafiob ti cachol cabal ochemo' ba ti'
t'an Dios. Yic'ot je'el tic laja c t'an
yic'otyob che' fiac ti' tsansayob.

11 Cha'ach cabal ti caq'ueyob i fiusafiob
wocol jini ochemo' ba ti' t'an Dios cha'an
mic jop' caq'uefiob i cay i ch'ujbifiob

Jestus. Cha'ach tic cha'le ya' ti jujump'ej i
templo tyac. Cha'an tic wen
mich'q'ueleyob tsajniyon c'alal ti fiajt ba
lumal tyac cha'an mic tyac'lafiob. Che' ti
yala Pablo.

Pablo mi' cha' sub bajche' ti'
tyaja i cotyantyel
(Hech. 9.1-19; 22.6-16)

12 Ti' bej cha'le t'an Pablo. Ti yala:
Majlel muc'on ti Damasco ba' mi quej
cac' ti cachol ochemo! ba ti' t'an Dios. Ti
yac'ayon ¢ majlel fiuc ba curajob. Afiach
cun tsa' ba i yac'on.

13 Rey Agripa, ya' ti bij ti xinq'uinil ti
quila p'atyal ba c'ajc loq'uem ba ti chan.
Yoque mas p'atyal jini c'ajc che' bajche'
q'uin. Ti ts'Ajyi ya' ba'afion yic'ot jini
majlel ba muc'ob quic'ot.

14 Che' jini ti Iu' yajliyon lojon ti lum. Ti
cubi ajt'an tsa' ba pejcayon ti' t'an
hebreo. Ti yala: Saulo, Saulo, jchucoch
chancol a tyac'lafion? Como chancol a
tyaclafion yubil che' ma' tyac'lafiob jini
ochemo' ba ti t'an. Chancol a bajiiel low
a ba che' bajche' tyat wacax che' mi'
bot'tyeq'ue' jay ba i fii' tye' chucul ba i
cha'an i yum. Che' ti yala jini ajt'an.

15 Che' jini jofon ti cala: jMajchetqui ¢
Yum? cho'on. Che' jini Jests ti' jac'a:
Jofion Jestson chancol ba a tyac'lan.

16 Tyejchen. Tic pasa c ba ba'afiet cha'an
ma' wotsan a ba ti ajtofiel ¢ cha'an,
cha'an ma' sub majlel jini tsa' ba a wubi
tsa' ba a wila sajmal yic'ot mu' ba quej ¢
pas'efiet ti yamba ora.

17 Wale mic choquet majlel ba'an israelo'
ba yic'ot mach ba israelob. Pero mi quej
caq'uet ti cojlel ti' ¢'ab jini yom ba i
tyac'lafietyob.

18 Mic xiq'uet majlel ba'an quixtyafiujob
cha'an jajmicob i wut. Cha'an mach'an
mi bej ajfielob ti ic't'ojfial. Cha'an mi
yajiiel ti saclel. Cha'an mach'an mi bej
ajfiel ti i p'atyalel Satands pero cha'an
mi' ch'ujbifiob Dios. Che' mi' ch'ujbifiob
ti' pusic'al mi' tyajob i fusantyel i mul.
Yic'ot mi yaq'uentyelob i yajnib ya' ba'an
jini tsa' ba i ch'ujbiyob Dios. Che' ti
subentiyon.

Pablo ti' jac'a bajche' ti xijq'ui

19 Mic subefiet rey Agripa, tic cha'le
pejtyel bajche' ti' xic'on ¢ mele' Jests
che' fiac ti' pejcayon.

20 Naxan tic wen sube afio' ba ti
Damasco cha'an mi' q'uexob i pensal i
cayob i mul cha'an mi yaq'uefiob i ba
Dios. Ti wi'il cha'ach tic wen subeyob
je'el ya' ti Jerusalén yic'ot ti pettyalel
Judea. Tic subeyob je'el mach ba
israelob. Tic lu' subeyob cha'an yom mi'
chac mel wen tyac ba i melbal cha'an
tsiquil q'uexelix i pensal.

21 Cha'an cha'ach tic cha'le subt'an, jini
israelo' ba ti' chucuyon ya' ti templo.
Colel i tsansafiofiob.

22 pPero c'alal wale iliyi Dios mi' cotyafion
cha'an xuc'ul mic cha'liben i tofiel. Mic
subefiob i t'an Dios pejtyel quixtyafiujob
mu' ba q'uejlel ti fiuc yic'ot jini mach'a
ba'an mi q'uejlel ti fiuc. Che' jach mic
subefiob t'an tsa' ba i xiq'ue yale' Dios ti
fioj oniyix yic'ot tsa' ba yala Moisés mi
quej i yujtyel.

23 Ti' wa alayob cha'an wersa mi quej i
fiusan wocol Cristo yic'ot ti wi'il mi quej
i sajtyel. Jifiach fiaxan ba mu' ba i
tyejchel ba'an sajtyemo' ba. Cha'ach mi
quej i yac' ti cajiiel i t'an ba'an israelo’
ba yic'ot mach ba israelob. Cha'ach ti'
ts'ijbu jini tsa' ba xiq'ui yale' Dios ti fioj
oniyix. Che' ti yala Pablo.

Pablo ti' jop'o i xiq'ue' ochel
Agripa ti' t'an Dios

24 Chancol i sub i ba Pablo pero che' poj
ujtyel i yale' che' bajche' jini, Festo ti
yala ti c'am ba t'an: Locojet, Pablo.
Cha'an ti a cha'le cabal estudio tsa'ix
pantiyiyet ti loco. Che' ti yala Festo.

25 Pero Pablo ti' jac'a: Mach locojonic,
Festo. Yoque melelach jini tsa' ba cala.
26 Wa'an rey Agripa. Wen yujil isujm
pejtyel jini tsa' ba cala. Jin cha'an ma'an
tic bac'nia cale' wa' ba'an. Cujil isujm
ubibil i cha'an jini rey Agripa pejtyel
bajche' poj ujtyel c subenetla. Como
mach cha'ic jach ti mucul ujti jini tsa' ba
ujti.

27 Rey Agripa, mij c'ajtibefiet: ;Mu' ba a
ch'ujbin melel i t'an jini tsa' ba i xiq'ui
yale' Dios ti fioj oniyix? Cujil isujm ma'
ch'ujbin. Che' ti yala Pablo.
28 Jini Agripa ti' sube Pablo: Cha'an ti caj
a t'an ts'itya' jachix yom cha'an mi
cochel ti' t'an Dios, che'en.
29 Pablo ti' jac'a: Mi ts'itya' o mi cabal
cha'an ochiquet ti' t'an Dios, che' jach
com cha'an Dios mi' nijcabenet a pusic'al
cha'an lajalet bajche'on. Jini jach che'
mach'an chuculet ti cadena. Cha'ach com
pero mach cha'an jatyetic jach, pero je'el
pejtyel tsa' ba i nach'tyaboiob c t'an.
Che' ti yala Pablo.
30 Che' nac ti ujti i yale' Pablo che'
bajche! jini, ti tyejchi jini rey Agripa
yic'ot je'el jini fiuc ba ye'tyel yic'ot
Berenice yic'ot pejtyel ya' ba buchulob.
31 Ti parte majliyob i subefiob i ba cha'an
bajche ti yala Pablo. Ti yalayob: Mach'an
cha ba ti' cha'le ili winic mi cha'anic
tsansantic mi cha'anic caylec ti cachol.
Che' ti yalayob.
32 Jini rey Agripa ti' sube Festo: Machic
ba'an ti' c'ajti i majlel i mel i ba ba'an
fioj fiuc ba ye'tyel ti Roma, ch'ujbi wa'
cojlic wa'i. Che' ti yalal Agripa.
Mi' payob majlel Pablo ti Roma

2 1 Che' jini ti yalayob mi quej i

7 chocob majlel Pablo ya' ti
panimil Italia ba i c'aba'. Jofion Lucason
tsa' ba c ts'ijbu ili jun ti majliyon
quic'otyob. Che' jini ti yac'ayob Pablo
yic'ot yamba xcacholob ti' wenta
juntiquil capitdn Julio ba i c'aba'. An
ye'tyel ti junmujch' soldadojob i cha'an
fioj fiuc ba ye'tyel Augusto.
2Ya'an juntiquil lojon quic'ot je'el
Aristarco ba i c'aba'. Ch'oyol ba ti lum
Tesalénica ba i c'aba' ya' ti pafiimil
Macedonia. Ti ochiyon lojon ti jump'ej
barco tyalem ba ti Adramitio majlel muc'
ti lum tyac ya' ti ti' ja' ya' ti Asia.
3 Ti yijc'alel ti c'otiyon lojon ti lum am
ba ti lac'al ti' ja' Sid6n ba i c'aba'. Pablo
ti pejeanti ti uts ti Julio. Ti poj yaq'ue i
jula'an jini utso' ba yic'ot cha'an i
cotyafiob ti cha ba yom i cha'an.

4Ya' ti Siddn ti loq'uiyon lojon majlel ti
barco. An p'atyal ba ic'. Jin cha'an ya' ti
fiumiyon lojon majlel ti' t'ejl Chipre ba'
ma' mi' putyun jats' ic' como lum mi'
mActyan.

SYa' ti iumiyon lojon ti ja' ti' t'ejl
paiiimil tyac Cilicia yic'ot Panfilia ba i
c'aba'. Ti c'otiyon lojon ya' ti jump'ej
lum Mira ba i c'aba' ya' ti Licia.

6Ya'i jini capitan ti' tyaja jump'ej barco
ch'oyol ba ti Alejandria majlel muc' ti
Italia. Ti yac'ayon lojon ochel cha'an bej
majlicon lojon.

7 Cabal q'uin xuc'ul jach ti majliyon lojon
como mi' chac wets'e sujtyel ic' jini
barco. Jifiach ti' mactyayon lojon. Wocol
ti c'otiyon lojon ya' ti' tyojel Gnido ba
c'aba' ba lum. Cha'an ti caj ti chac
maActyayon lojon ic' ti iumiyon lojon ti
Iac'alel joyol ba ti ja' ba lum Creta ba i
c'aba' ya' ti' tyojel Salmén ba c'aba' ba
lum.

8 Wocol ti iumiyon lojon ya' ti ti' lum. Ti
c'otiyon lojon ti Buenos Puertos ba c'aba'
ba lum lac'al ya' ti lum Lasea ba i c'aba'.
9 Tic satya lojon cabal q'uin. Cha'an
Iac'al i yorojlel tsafial babaq'uen mi
fiumel barco ya' ti colem ja'. Jin cha'an
Pablo ti' subeyob:

10 Winicob mic fia'tyan mi ti bej
fiumiyonla majlel mi quej lac wen fiusan
wocol. Mach jinic jach mi jilel barco mi'
sat i cuch pero babaq'uen mi lac sajtyel
je'el.

11 Pero jini capitdn ma'an ti' ch'ujbibe i
t'an Pablo. Ti' mas ch'ujbibe i t'an i yum
barco yic'ot xnijca barco.

12 Mach wen jini lum am ba ti lac'al ti'
ja' cha'an i fiusafiob i yorojlel tsafal. Jin
cha'an lac'al ti pejtyelelob ti pensali
cha'an mds wen mi loq'uelob majlel
ya'ya'i. Yom c'otic ya' ti Fenice ba c'aba'
ba lum ya' ti Creta mi ch'ujbi c'oticob.
Jini ic' tyalem ti' ts'ejtyalel paso' q'uin
mi' jats' ti' tyojel jini lum.

Toiiel ba ic' ti colem ba ja'

13 Che' fiac ti queji ti Aiumel xuc'ul ba ic'
ch'oyol ba ti sur ti' fia'tyayob ch'ujbiyach
loq'uicob majlel bajche' yomob. Ti' cha'

letsiyob ti' pam barco jini colem tsucul
tyaq'uin tsa' ba i chocoyob ochel ti mal
ja' cha'an xuc'lec barco. Ti loq'uiyob
majlel ya' ti Iac'al ti' ja' joyol ba ti ja' ba
lum Creta ba i c'aba'.

14 Ti jumuc'lel ti' jats'a tofiel ba ic' jini
barco. Ti ts'ejtyalel paso' q'uin ti tyali
jini ic'. Ujtyel i fiumel ya' ti Creta ti'
jats'a barco.

15 Cha'an c'am mi' jats'e' ic' jini barco
mach ch'ujbi lojon ¢ majlel ba' com lojon
¢ majlel. Jin cha'an ti cac'a lojon majlel
barco ba' mi' paye' majlel ic'.

16 Ti Aiumiyon lojon ti' pat jump'ej saj
lum joyol ba ti ja' Clauda ba i c'aba' ba'
ma' mi putyun numel p'atyal ba ic'.
Wocol ti mejliyon lojon ch'uy letsel ti'
pam colem barco jini saj barco chancol
ba lojon c tyujc'an majlel.

17 Ti lojon c letsa ti pam colem barco jini
i saj ba. Che' jini ti lojon j c'afia lia
cha'an ti lojon ¢ bejch'um cacha colem
barco cha'an machic tyojp'ic. Ti wi'il
cha'an ti lojon ¢ bac'fia ochic ti ji' lum
Sirte ba i c'aba' ti lojon c ju'sa jini colem
pisil mu' ba i chuque' ic' cha'an i wets'e'
majlel barco. Che' jach ti lojon c lolon
ac'a ti caytyal ti pam ja'.

18 Ti yijc'alel cha'an ti caj ti' wen
jats'ayon lojon tofiel ba ic' ti lojon ¢
choco ochel ti mal ja'i cuch barco cha'an
mach sujpic ti mal ja' barco.

19 Ti yuxp'ejlel q'uin ti lojon j c'ab tic
choco lojon ochel ti mal ja' pejtyelel cha
ba an i cha'an barco.

20 Cabal q'uin ma'an ti lojon quila q'uin
mi ec'. Ti' wen jats'ayon lojon tofiel ba
ic'. Che' jini ti lojon c fia'tya cha'an ma'ix
mi quejel lojon j colel ti lojon cubi.

21 Cabal ora mach'an cha ba ti lojon c saj
c'uxu. Pablo ti wa'le ya' ba'afiob. Ti yala:
Winicob, mdas wen tsa'ic 1a' jac'beyon ¢
t'an cha'an mach loq'uiconla majlel ti
Creta cha'an machic lac fiusan wocol
cha'an machic lac sat cha ba tyac an lac
cha'an.

22 Wale mic subeiiet: Mach la' pensalin.
Tijicnisan la' pusic'al. Ma'ix mi quej la'
sajtyel mi juntiquilic aunque mi quej la'
sat la' barco.

23 La' wujil isujm i cha'afion Dios. Mic
cha'liben i tofiel ti pejtyel ¢ pusic'al.
Sajmal ti ac'balel Dios ti' choco tyalel
ba'afion juntiquil ajtofiel i cha'an ch'oyol
ba ti panchan.

24 Jini ti' subon: Mach a cha'len baq'uen,
Pablo. Afiach cha'an a mel a ba ba'an jini
fioj fiuc ba ye'tyel ya' ti Roma. Cha'an ti
a caj Dios mi quej i cafiatyan pejtyelelob
afiob wa' ti barco a wic'ot. Ma'an mi quej
i sajtyelob ti ja'. Che' ti' subon jini tsa' ba
i xiq'ui tyalel Dios.

25 Jin cha'an winicob, tijicnisan la'
pusic'al. Mic ch'ujbin Dios. Cujil isujm mi
quej i lu' cha'len bajche' ti' subon jini
ajtofiel i cha'an tsa' ba i xiq'ui tyalel Dios
ti panchan.

26 Ic' mi' wets'onla majlel. Mi quej i
yaq'uen i jats' i ba barco ti fiac' pafiimil
joyol ba ti ja'. Che' ti yala Pablo.

27 Cha'p'ejlix semana ti lojon c cha'le
xambal ti ja'. Che' jini ti c'otiyon lojon ti
ja' Adria ba i c'aba'. Ac'balelix. Ic' mi'
wen wets'un barco. Ti xin ac'balel jini
xnijca barcojob ti queji i fia'tyafiob
Iac'alix mach c'ot ba'an lum.

28 Ti! p'isiyob bajche' tyamel an i ye'bal
ja'. An treinta y seis metro i tyamlel. Che'
ti ts'itya' bej majli ti' cha' p'isiyob. An
veintisiete metros.

29 Ti' bac'fiayob i jats' i ba barco ti colem
tyun. Jin cha'an ti' chocoyob ochel ti ja'
champ'ej colem tsucul tyaq'uin ya' ti yit'
barco cha'an xuc'lec jini barco. Afiob i
pensal ti iumi ac'bal. Jintyo ti'
pijtyabeyob i sac'an cha'an i q'uelob
bajche' afiob.

30 Jini xnijca barcojob ti' pensaliyob i
puts'el. Ti' ju'sayob saj barco ti ja'. Che'
bajche' mi quejel i choc ochel ti ja' ya' ti'
jol barco jini colem tsucul tyaq'uin mu'
ba i xuc'chocon barco ti' lolon cha'le.

31 Pero Pablo ti' sube jini capitan yic'ot
soldadojob: Mi ti puts'iyob jini xnijca
barcojob jatyetla mach coletla. Che' ti
yala Pablo.

32 Jin cha'an jini soldadojob ti' tsepe i
liajlel saj barco cha'an mi' paye' majlel
ic'.

33 Che' yomox sac'an, Pablo ti' wen

xiq'uiyob ti uch'el. Ti yala: C'alal cha'p'ej
semana ma'an uch'emetla, ma'an
wayemetla.

34 Wale mic subefet ti wocol t'an cha'an
ts'itya' uch'iquetla. Cha'ach yom cha'an
mi la' cha' tyaj la' wersa. Ma'an majch mi
quej i sajtyel ti ja'. Ma'an majch mi quej i
saj low i ba. Che' ti yala Pablo.

35 Che' fac ti ujti i yale', Pablo ti' ch'ama
waj. Ya' ti' tyojlelob ti' sube Dios wocox i
yala. Che' jini ti' xet'e. Ti queji i c'uxe'.
36 Che' jini tijicfia ti queji i yubifiob
yafio' ba. Ti queji i c'uxob i waj je'el.

37 Doscientos setenta y seis ya' afion
lojon ti mal barco.

38 Ti uch'iyob jintyo ti wen fiajayob. Che'
jini ti' chocoyob ochel ti ja' jini trigo ba
cuchal tsa' ba cayle ti barco. Cha'ach ti'
cha'leyob cha'an mds sejb'ac barco.

Ti sujp'i barco

39 Che' ti sac'a, jini xnijca barcojob
ma'an ti' cafiayob jini pafimil. Pero ti
yilayob jump'ej i xow ja'. An cabal ji' ya'
ti ti' ja'. Jin cha'an ti' fia'tyayob mi
ch'ujbi i yac' ochel barco ya' ti xow ja'.
40 Ti' tsepbeyob i liajlel jini tsucul
tyaq'uin mu' ba i choc ochel ti ja' cha'an
mi' xuc'chocon barco. Ya' ti' cayayob ti
mal ja'. Ti' jitbeyob i liajlel jini tye' mu'
ba i c'afiob cha'an i tyoj isan majlel
barco. Ti' letsayob colem pisil mu' ba i
chuque' ic' ya' ti' jol barco. Jini barco ti
queji i 1aq'ue' majlel ya' ti ti' ja'.

41 Ya' ti xinil i xow ja' mu' ba i laja
jats'ob i ba an che' bajche' saj wits
p'uchul ba ji'. I jol barco ti ts'ap cayle ti
mal ji'. Mach ch'ujbi i saj nijcan i ba. Jini
ja' mu' ba i laja chocob i ba ti queji i
chac jats' i yit barco. Ti queji i lu' tyop'el.
42 Jini soldadojob yom i tsansafiob jini
xcacholob cha'an machic puts'icob majlel
ti fiuxejel.

43 Pero jini capitdn yom i cotyan Pablo.
Jin cha'an ma'an ti yaq'ue i tsansafiob.
Ti' xiq'uiyob jini yujilob fiuxejel i chocob
i ba ti ja' cha'an c'otic ti lum.

44 Yic'ot jini yafio' ba mi ts'uytyalob
majlel ti pam tabla o mi ti pam i xujt'il
barco. Cha'ach ti lu' c'otiyob ti lum.

Pablo an ti joyol ba ti ja' ba lum
Malta ba i c'aba’
2 8 1 Che' nac ti cojliyonla ti ja' jini
quixtyanujob ti' subeyon lojon
Malta i c'aba’ jini pafiimil.
2 Ti' wen p'untyayon lojon jini
quixtyanujob ya' ba chumulob ya'i. An
ja'al yic'ot cabal tsafial. Jin cha'an ti'
tsuc'uyob c'ajc. Ti yac'on lojon
q'uixiiisan lojon c ba ya' ti c'ajc.
3 Pablo ti queji i motye' tyaquin ba si'. Ti
yotsa ti c'ajc. Ti loq'ui juncojt lucum
chancol ba i putstyan i ticwajlel c'ajc. Ti
c'uxle ti' c'ab Pablo.
4 Che' ti yilayob ya' ts'uyul lucum ti' c'ab
Pablo jini ya' ba chumulo' ti' subeyob i
ba: Ajtsansa ili winiqui, ti lolon yalayob.
Aunque ti cojli ti ja' wale ma'ix mi quej i
colel, che'ob.
5 Pablo ti' lijca ochel ti c'ajc jini lucum.
Ma'an cha ba ti' saj cha'le Pablo.
6 Ti' pijtyayob quixtyafiujob bajche' ora
mi quej i sit'ojiiel o mi quej i wa' sajtyel
Pablo. Jal ti' pijtyayob. Pero ma'an cha
ba ti' cha'le i ¢'Ab Pablo. Jin cha'an ti'
q'uextyayob i pensal. Ti queji i lolon
yalob diosach jini Pablo.
7 Publio ba i c'aba' jini am ba fiuc ba
ye'tyel ya' ti jini lum. Lac'al an yotyot ya'
ba' chancol lojon ti q'uix. Ti' payayon
lojon ochel ti yotyot. Uxp'ej q'uin ya' ti
ajniyon lojon. Ti yaq'ueyon lojon pejtyel
cha ba i c'ajnibal lojon ¢ cha'an.
8 C'am i tyat Publio. Mi yubin c'ajc yic'ot
tya'. Pablo ti majli i jula'an. Ti' cha'le
oracién Pablo. Ti yac'a i c'ab ti' pam jini
xc'am'an. Ti wa' lajmi.
9 Cha'an ti' cha'le che' bajche' jini ti tyali
yamba xc'am'afiob ya' ba chumulob ti
jini joyol ba ti ja' ba lum. Ti lajmiyob
je'el.

Pablo mi c'otyel ti Roma

10-11 Ti yaq'ueyofiob lojon cabal lojon ¢
majtyan. Ya' ti lojon c fiusa uxp'ej uw.
Ya'an jump'ej barco ya' ba ti' fiusa i
yorojlel tsanal je'el. Che' jini ti ochiyon
lojon ti jini barco. Ya' ti loq'ui tyalel ti
Alejandria. Che' cha' majlelix muc'on

lojon ti barco ti yaq'ueyoiiob lojon
pejtyel cha ba i c'ajnibal lojon ¢ cha'an.
Ya'an ti' pat i jol barco i loc'om jini
lutyo' ba cha'tiquil winic Céstor yic'ot
Pélux ba i c'aba' mu' ba i diosifiob xnijca
barcojob.

12 Tj c'otiyon lojon ti lum am ba ti 1ac'al
ti' ja' Siracusa ba i c'aba’. Ya' ti cayleyon
lojon uxp'ej q'uin.

13 Ti loq'uiyon lojon majlel ya'i. Lac'al
ya' ti' ti' lum ti iumiyon lojon majlel
c'alal ti c'otiyon lojon ti lum Regio ba i
c'aba. Ti yijc'alel ti queji ic' tyalem ba ti
sur. Che' jini ti loq'uiyon lojon. Ti
cha'p'ejlel ba q'uin ti c'otiyon lojon ti
mali lum Puteoli ba i c'aba’. Ti loq'uiyon
lojon ti barco.

14Ya' ti lojon c tyaja ochemo' ba ti' t'an
Dios. Ya' ti' subon lojon caytyal jump'ej
semana. Che' jini ti loq'uiyon lojon
majlel ti bij c'alal ti Roma.

15 Jini ochemo' ba ti' t'an Dios ya' ti
Roma ti yubiyob ti alol che' afionix lojon
ti bij. Ti majliyob i tyajon lojon tyalel ti
bij. C'alal ti loq'uiyob tyalel ti Foro de
Apio yic'ot Tres Tabernas ba i c'aba' ba
lum. Che' fiac Pablo ti yilayob ti' sube
Dios wocox i yala. Ti cha' tijicniyi i
pusic'al Pablo.

16 Che' fiac ti c'otiyon lojon ti Roma jini
fiuc ba soldado ti yac'a xcacholob ti' c'ab
jini am ba ye'tyel mu' ba i cafiatyafiob.
Pero ti yac'ayob ti bajiiel chumtyal Pablo
yic'ot juntiquil soldado mu' ba i
cafAtyan.

Pablo mi' cha'len subt'an ti Roma

17 Ti yuxp'ejlelix q'uin i c'otyel Pablo ti'
xiq'ui ti payol jini israelob afio' ba ye'tyel
ti templo ya' ti Roma. Che' nac ti'
much'quiyob i ba Pablo ti yala: Pi'alob,
ma'an cha ba tic cha'le ti' contra
israelob, mi ti' contrajic bajche' i tyalel
mi' ch'ujbifiob lac yumob ti fioj oniyix.
Ya' ti' chucuyofob ya' ti Jerusalén. Ti
yac'ayonob ti' ¢'ab romanojob.

18 Pero che' fiac ti yac'ofiob ¢ mel ¢ ba
ma'an ti' tyajayob ¢ mul. Yom i colofiob.
Como ma'an cha ba och mi yac'ofiob ti
tsansantyel cha'an mic xot' ¢ mul.

El Nuevo Testamento en el chol de Tila © La Liga Biblica 1976, 2008, 2009



249

HECHOS

19 Pero jini israelob ma' ti yac'ayon ti
colol. Jin cha'an tic wersa c'ajtibe ¢ mel ¢
ba wa' ba'an jini fioj fiuc ba ye'tyel wa' ti
Roma aunque ma'an cha ba mic sub ti'
contra c pi'alob tic lumal.

20 Tic payayet tyalel cha'an mij q'ueletla
cha'an mic pejcanetla. Wa' mi la' q'uelon
cachalon ti cadena cha'an ti caj tic
ch'ujbi jini chancol ba i pijtyan israelob.
Chancol i pijtyanob cha'an Dios mi quej i
tyech loq'uel sajtyemobix ba.

21 Che' jini ti' subeyob Pablo ya' ba
much'quibilob: Ma'an ba' jul mi
jump'ejlic jun tsa' ba i choco tyalel
quixtyafiujob ya' ti Judea mu' ba i tyajet
ti t'an. Mi jinic lac hermafiujob ya' ba
ch'oyolob ma'an cha ba mi yalob. Ma'an
ba' i niq'ui subofiob ti a contra.

22 Lojon cyjil isujm ti jujump'ej lum mi'
ts'a'q'uelob mu' ba i ch'ujbin jini tsiji' ba
t'an. Jin cha'an com lojon cubin a t'an
bajche' ma' pensalin jatyet. Che' ti'
subeyob Pablo jini fiuco' ba ye'tyel ti
templo israelob.

23 Che' jini ti yalayob cha ba ti q'uin mi
quej i cha' much'quifiob i ba. Ti jim ba
q'uin i yonlel ti' much'quiyob i ba ya'
ba'an Pablo. C'alal ti sac'an c'alal ti ic'a
Pablo ti' sube cha'an i yumintyel Dios.
Xuc'ul ti' lu' subeyob cha'an i ch'amefiob
isujm bajche' mi yal ti mandar Moisés
yic'ot bajche' ti yala jini tsa' ba i xiq'ui
yale' Dios ti fioj oniyix cha'an Jests.

24 Lamital ti' ch'ujbi bajche' ti
subentiyob. Yafio' ba ma'an ti'
ch'ujbiyob.

25 Mach junlajal yom i yubifiob. Ti queji i
sujtyelob. Pero colex i sujtyelob, Pablo ti'
subeyob: Wefiach ti' subeyob lac yumob

ti ioj oniyix jini Ch'ujul ba i Ch'ujlel Dios
ti ti' jini tsa' ba i xiq'ui yale' Dios Isaias
ba i c'aba'.

26 Dios ti' sube Isaias:

Cucu ba'an quixtyafiujob. Cha'ach
ma' subefiob bajche' jini: Dios mi
yal:

Melelach mi la' chac ubin pero
ma'an mi quej la' ch'am'en
isujm.

Melelach mi la' chac q'uel pero
ma'an mi quej la' fia'tyan cha ba
mi la' q'uel.

27 Jini quixtyafiujob tsa'ix i
tsatsisayob i pusic'al cha'an
ma'an mi' ch'am'en isujm.

Ma'an mi' fiach'tyafiob como mach
yom i yubifiob melel ba.

Muts'ulob i wut yubil

ame mi yilafiob ti' wut,

ame mi yubifiob ti' chiquin,

ame mi' ch'amenob isujm ti'
pusic'al,

ame mi' q'uexob i pusic'al cha'an
mi caq'uefiob i cotyantyel.

Che' ti yala Dios ti ti' Isafas.

28 Wale c'ala jalaj mi quej i subentyelob i
t'an Dios jini mach ba israelob. Mi quej i
fiach'tyafiob. Che' ti yala Pablo.

29 Che' fac ti yala Pablo che' bajche! jini,
ti loq'uiyob majlel jini israelob. Ti
quejiyob ti cabal tsats ba t'an.

30 Pablo ti cayle cha'p'ej jab ya' ba' ti
ochi. Tijicfia ti' pejcayob majchical tsa'
ba c'oti i jula'an.

31 Ma'an majch ti' tiq'ui i jula'antyel.
Wen ch'ejl ti' sube quixtyafiujob cha'an i
yumintyel Dios yic'ot ti' cantisayob
cha'an lac Yum Jesucristo.

